
ᒪᐃᔾ ᓛᖕᐴᑦ ᐱᖖᒍᐊᒐᓕᐅᖅᑎ ᐳᑎᔅ  
ᑲᓚᒻᐱᐊᒥᐅᑕᖅ. ᓯᓚᑦᑐᖅᓴᕐᕕᕐᔪᐊᖓᓂ ᐳᑎᔅ 
ᑲᓚᒻᐱᐊᒥ ᐃᓕᓐᓂᐊᖅᑐᒥᓂᖅ ᑐᓴᖃᑦᑕᐅᑎᓕᕆᓂᕐᒥᒃ. 
ᑯᐸᐃᖕᒨᓕᕐᓂᕆᕗᖅ ᐃᓕᓐᓂᐊᕆᐊᖅᑐᓂ 
ᓯᓚᑦᑐᖅᓴᕐᕕᕐᔪᐊᖓᓂ ᑳᓐᑯᐊᑎᐊᑉ.

ᒪᐃᔾ ᒨᕼᐋᒃᖑᔪᖅ ᐅᐃᕖᖑᓪᓗᓂ ᑲᓇᑕᒥ. ᖃᐅᔨᔪᒪᔪᖅ 
ᖃᓄᖅ ᓄᓇᖃᖅᑳᖅᓯᒪᔪᑦ ᓴᖅᑭᔮᖅᑎᑕᐅᒻᒪᖔᑕ 
ᐱᖖᒍᐊᕈᑎᒃᑯᑦ, ᓇᒻᒥᓂᕐᓗ ᐱᖖᒍᐊᒐᓕᐅᕈᒪᕙᒃᑐᓂ. 
ᐱᖖᒍᐊᒐᓕᐅᓚᐅᖅᓯᒪᓐᓂᖏᑦᑐᖅ ᓯᕗᓂᐊᓂ, 
ᕿᒥᕐᕈᖅᑳᖅᑐᕕᓂᖅ ᐊᒥᓱᓂᒃ ᐱᖖᒍᐊᒐᕐᓂᒃ 
ᐃᓕᓐᓂᐊᖅᐸᒃᑐᓂᓗ ᖃᓄᖅ ᓴᓇᔭᐅᓲᖑᒻᒪᖔᑕ. 
ᐱᓕᕆᖃᑎᖃᖅᑐᕕᓂᖅ ᐅᓂᒃᑳᓕᐅᖅᑐᑎᒃ, 
ᑕᑯᒥᓇᖅᓴᐃᓪᓗᑎᒃ, ᓂᐱᖏᓐᓂᒃ ᐱᖖᒍᐊᒐᕐᓗ 
ᐱᖖᒍᖅᑐᓂ.

ᒪᐃᔾ ᓄᓇᖃᖅᑳᖅᓯᒪᔪᓄᑦ ᐱᖖᒍᐊᒐᓕᐅᖏᓐᓇᕈᒪᔪᖅ. 
ᓄᓇᖃᖅᑳᖅᓯᒪᔪᓂᒡᓗ ᐃᑲᔪᕈᒪᓪᓗᓂ 
ᐱᖖᒍᐊᒐᓕᐅᖅᑎᓂᒃ ᐅᓂᒃᑳᓂ 
ᓴᖅᑭᔮᖁᓪᓗᓂᒋᑦ ᐱᖖᒍᐊᒐᒃᑯᑦ. 
ᐱᖖᒍᐊᒐᓕᐅᖏᓐᓇᕈᒪᔪᖅ. 
ᓄᓇᖃᖅᑳᖅᓯᒪᔪᓂᒡᓗ 
ᐃᑲᔪᕈᒪᓪᓗᓂ 
ᐱᖖᒍᐊᒐᓕᐅᖅᑎᓂᒃ 
ᐅᓂᒃᑳᓂ 
ᓴᖅᑭᔮᖁᓪᓗᓂᒋᑦ 
ᐱᖖᒍᐊᒐᒃᑯᑦ.

ᑎᐅᕋ ᓅᕙ ᖃᕋᓴᐅᔭᒃᑯᑦ 
ᐱᖖᒍᐊᒐᐅᕗᖅ. ᐱᖖᒍᐊᒐᖅ 
ᓯᕗᓂᑦᑎᓐᓃᖖᒍᐊᖅᐳᖅ 

ᓄᓇᕐᔪᐊᖅ ᓱᕋᑲᓴᓚᐅᖅᑎᓪᓗᒍ 
ᖃᓄᐃᕐᔪᐊᖅᑐᖃᖖᒍᐊᓚᐅᖅᑎᓪᓗᒍ. 
ᐱᖖᒍᐊᒐᖅ ᐱᖖᒍᐊᖅᑎᓂᒃ 
ᐃᓕᓐᓂᐊᖅᑎᑦᑎᔾᔪᑕᐅᔪᖅ ᐊᔾᔨᒌᖏᑦᑐᓂᒃ. 
ᐱᖖᒍᐊᖅᑏᑦ ᐃᓕᑦᑎᓂᐊᖅᐳᑦ 
ᐱᓕᕆᖃᑎᒌᖕᓂᐅᑉ ᐱᒻᒪᕆᐅᓂᖓᓂᒃ, 
ᖃᓄᕐᓗ ᓄᓇ ᐸᖅᑭᑦᑎᐊᕈᓐᓇᕐᒪᖔᑦᑎᒍᑦ. 
ᐃᓕᑦᑎᒃᑲᓐᓂᕈᑕᐅᓂᐊᕐᒥᔪᖅ 
ᖃᓄᖅ ᓄᓇᖃᖅᑳᖅᓯᒪᔪᑦ ᑎᑭᕌᓪᓗ 
ᐃᓅᖃᑎᒌᑉᐸᖕᓂᕐᒪᖔᑕ ᐃᓄᐃᑦ 
ᐱᑕᖃᓕᖅᑎᓪᓗᒋᑦ.

ᐱᖖᒍᐊᒐᕐᒥ, ᓄᓇᕐᔪᐊᖅ ᐊᓯᔾᔨᖖᒍᐊᕐᒪᑦ 
ᖃᓄᐃᕐᓗᒃᑐᖃᓚᐅᖅᑎᓪᓗᒍ 
ᐃᓅᕕᒋᔭᕐᓂᕈᓐᓃᖅᑐᓂᓗ. ᐊᐃᑉᐸᖏᑦ  
ᐃᓄᐃᑦ ᓯᓚᐃᓐᓇᕐᒧᑦ 
ᓄᓇᕐᔪᐊᖅᓯᐅᕆᐊᖖᒍᐊᖅᐳᑦ 
ᐆᒪᕕᒋᔪᓐᓇᖅᑕᖅᓯᐅᕆᐊᖅᑐᑎᒃ. 
ᐊᐃᑉᐸᖏᓪᓗ ᓄᓇᕐᔪᐊᕐᒦᖏᓐᓇᖖᒍᐊᖅᑐᑎᒃ 
ᐱᓂᕐᓗᒃᑐᖃᓚᐅᖅᑎᓪᓗᒍ ᐃᓅᓯᕐᒥᒃ 
ᐃᓕᑦᑎᓪᓗᑎᒃ. ᐱᖖᒍᐊᕈᑦ ᐱᒋᐊᖅᑎᓪᓗᒍ, 
ᑕᐅᓴᐃᑦ ᐊᕐᕌᒍᑦ ᐊᓂᒍᙳᐊᖅᐳᑦ 
ᐱᓂᕐᓗᒃᑐᖃᓚᐅᖅᑎᓪᓗᒍ. ᑖᒃᑯᐊᒃ ᒪᕐᕉᒃ 
ᖃᐅᔨᒪᖃᑦᑕᐅᑎᔪᓐᓃᖅᑐᑎᒡᓗ.

ᑎᐅᕋ ᓅᕙ ᒪᕐᕉᖕᓂᒃ 
ᐃᓄᓪᓗᐊᑕᖃᖖᒍᐊᖅᐳᖅ. ᐊᐃᑉᐸᖓ 
ᑎᐅᕋ, ᐃᓐᓇᓪᓚᕆᒃ ᓄᓇᕐᔪᐊᕐᒥᐅᑕᖅ. 

Images courtesy of Maize Longboat  
(Kanien'kehá:ka). Art by Ray Caplin (Mi’gmaq)

ᐃᓄᖁᑎᖏᑦ ᐊᕙᑎᒥᖕᓂᒃ ᐊᑕᖅᑭᑦᑎᐊᖅᐳᑦ 
ᐸᖅᑭᑦᑎᐊᖅᑐᑎᒡᓗ. ᐊᐃᑉᐸᖓ 
ᐃᓄᖖᒍᐊᖅ ᓅᕙ. ᐃᓚᒋᔭᐅᕗᕐᓕ 
ᓄᓇᕐᔪᐊᕐᒥ ᕿᒪᕉᑎᔪᕕᓂᕐᓄᑦ. 
ᓅᕙ ᓯᓚᐃᓐᓇᒃᑰᕈᑎᒦᖃᑕᐅᕗᖅ 
ᓄᓇᕐᔪᐊᒧᑦ ᑲᑕᒃᑐᒧᑦ. ᐊᕕᑉᐸᐃᓪᓗ 
ᓯᓚᐃᓐᓇᒃᑰᕈᒻᒦᑦᑐᑦ. ᑎᐅᕋ ᑲᑎᓯᓪᓗᓂ ᓅᕙᒥ. 
ᐱᓕᕆᖃᑎᒌᒋᐊᖃᖅᐳᒃ ᓅᕙ ᐃᓅᖃᑎᒥᓄᑦ 
ᐅᑎᕈᓐᓇᖁᓪᓗᒍ. 

ᐱᖖᒍᐊᖅᑎᓪᓗᒋ, ᐱᖖᒍᐊᖅᑏᑦ 
ᖃᐅᔨᓇᓱᐊᕈᓐᓇᖅᐳᑦ ᖃᓄᐃᑦᑑᒐᔭᕐᒪᖔᑦ 
ᑲᑎᓯᒋᐊᖖᒐᖅᑎᓪᓗᒋᑦ. ᒪᐃᔾ ᐃᓱᒪᖁᔨᕗᖅ 
ᐱᖖᒍᐊᖅᑎᓂᒃ ᖃᓄᖅ ᐊᔾᔨᒌᖏᑦᑐᒃᑯᑦ 
ᑲᑎᓯᒋᐊᖖᒐᕐᓂᖅ ᐊᒃᑐᐃᔪᓐᓇᕐᒪᖔᑕ ᐃᓄᖕᓂᒃ.

ᐱᖖᒍᐊᖅᑏᒃ ᑕᒪᕐᒥᒃ ᐃᓄᖖᒍᐊᖏᓐᓂᑦ 
ᐊᐅᓚᑦᑎᔪᓐᓇᐳᒃ. ᐱᖖᒍᐊᖅᑏᒃ 
ᐱᓕᕆᖃᑎᒌᒋᐊᖃᖅᐳᒃ, ᐃᓄᖖᒍᐊᖏᓐᓂᒃ 
ᐊᐅᓚᑦᑎᔪᐃᓐᓇᐅᓗᑎᒃ. ᑕᒪᒃᑭᒃ, 
ᖃᐅᔨᓇᓱᐊᕆᐊᓖᒃ ᖃᐅᔨᕙᓪᓕᐊᓗᑎᒡᓗ 
ᐊᕙᑎᒥᖕᓂᒃ. ᐃᓄᑑᔾᔭᒃᓴᐅᖖᒋᓚᖅ.

ᐱᖖᒍᐊᒐᖅ ᓴᖅᑭᔮᖅᑎᑦᑎᔪᖅ 
ᑕᑯᒥᓇᖅᑐᓕᐊᕕᓂᖏᓐᓂᒃ ᒥᒃ’ᒫᖑᓪᓗᓂ 

ᑕᑯᒥᓇᖅᑐᓕᐅᖅᑎ ᕋᐃ ᑳᑉᓚᓐ. ᕋᐃᒃᑯᒃ 
ᒪᐃᔾᑯᒃ ᖁᕕᐊᓱᖃᑦᑕᓚᐅᖅᑑᒃ ᕿᒥᕐᕈᓪᓗᑎᒃ 
ᖃᓄᐃᑦᑐᓂᒃ ᐊᓐᓄᕌᖃᕋᔭᕐᒪᖔᑕ 
ᐊᕙᑎᖃᕋᔭᕐᒪᖔᓪᓗ ᓯᕗᓂᐊᓗᒃᑎᓐᓂ.

ᒪᐃᔾ ᑕᑯᑎᑦᑎᔪᒪᓚᐅᕐᒪᑦ ᓄᓇᖃᖅᑳᖅᑐᑦ 
ᐃᓕᖅᑯᓯᖏᓐᓂᒃ ᐊᕐᕌᒍᒐᓚᐃᑦ ᓯᕗᓂᑦᑎᓐᓂ 
ᖃᓄᐃᑦᑑᒐᔭᕐᓂᖓᓂ ᐅᓪᓗᒥᑐᐊᖑᖏᑦᑐᖅ. 
ᐃᓱᒻᒥᖅᑎᑦᑎᔪᒪᓲᖑᒻᒪᑦ ᓄᓇᖃᖅᑳᖅᓯᒪᔪᓂᒃ 
ᐱᖖᒍᐊᖅᑎᓂᒃ ᓂᕆᐅᑦᑎᐊᕐᓂᕐᒥᒃ 
ᓯᕗᓂᒃᓴᒥ. ᒪᐃᔾ ᐅᖃᐅᔾᔨᓚᐅᖅᐳᖅ 
ᓰᐲᓰᒥ ᐱᓕᕆᐊᕆᓪᓗᒋᑦ ᐃᒪᐃᑦᑐᑦ 
“ᓴᖅᑭᑎᑦᑎᓂᐊᕐᓗᓂ ᒪᒃᑯᒃᑐᓂᒃ 
ᓄᓇᖃᖅᑳᖅᓯᒪᔪᓂᒃᓄᓇᓕᖕᓂᓪᓗ 
ᐊᔪᕐᓇᖏᒻᒪᑦ ᑎᑭᐅᑎᓇᓱᐊᖅᑕ.” 

ᑎᐅᕋ ᓅᕙ ᓵᓚᖃᖅᑐᕕᓂᖅ ᖃᕋᓴᐅᔭᒃᑯᑦ 
ᓴᖅᑭᕋᑖᖅᑐᓂ ᐱᐅᓂᖅᐹᖑᓪᓗᓂ 
ᐱᓕᕆᖃᑎᖃᖅᑐᓂ ᐱᓕᕆᓂᒃᑯᑦ 
imagineNATIVEᒥ ᑕᕐᕆᔮᒃᓴᑦ + ᑐᓴᖃᑦᑕᐅᑎᒃᑯᑦ 
ᑕᑯᒥᓇᖅᑐᓂᒃ ᓴᖅᑭᔮᖅᑎᑦᑎᓂᒃᑯᑦ 2019ᒥ. 
ᐱᖖᒍᐊᒐᖅ ᐱᖖᒍᐊᖅᑕᐅᔪᓐᓇᖅᐳᖅ Windows 
ᖃᕋᓴᐅᔭᒃᑯᑦ.  

ᐅᕙᖖᒐᑦ ᑐᖅᑯᕈᓐᓇᖅᑕᐃᑦ: 
https://maizelongboat.itch.io/terra-nova. 

ᓄᓇᕐᔪᐊᕗᑦ

ᐊᔾᔨᙳᐊᕐᒥ ᑕᑯᒃᓴᐅᔪᑦ, ᐃᓄᒃ 
ᕿᒧᒃᓯᕈᑎᖏᓪᓗ ᐃᒡᓘᑉ ᓯᓚᑖᓃᑦᑐᑦ. 
ᖃᐅᔨᒪᔪᒃᓴᐅᕗᑎᑦ, ᐃᓄᐃᑦ ᐅᑭᐅᒃᑯᑦ 
ᐃᒡᓗᓂ ᓇᔪᒐᖃᖅᐸᓚᐅᖅᑐᑦ. 
ᐅᓪᓗᒥ, ᓱᓕ ᐃᓚᖏᑦ 
ᐊᖑᓇᓱᒃᑎᑦ ᐃᒡᓗᓕᐅᖅᐸᒃᑐᑦ 
ᐊᐅᓪᓛᖅᓯᒪᔭᕌᖓᒥᒃ.

ᔫᓐᔅ ᓴᐅᓐ ᐊᐅᓱᐃᑦᑐᕐᓗ, ᓄᓇᕗᑦ

ᑕᑯᒃᓴᐅᒻᒥᔪᑦ ᐊᔾᔨᙳᐊᕐᒥ ᐊᐅᓱᐃᑦᑐᕐᒥ 
ᐃᒡᓗᐃᑦ. ᐊᒥᓱᑦ ᓄᓇᕗᒻᒥᐅᑦ ᑕᐃᒪᐃᑦᑐᓂᒃ 
ᐃᒡᓗᖃᖅᐸᒃᑐᑦ. ᐃᒡᓗᐃᑦ ᓴᓇᔭᐅᓯᒪᒐᔪᒃᑐᑦ 
ᓴᕕᕋᔭᖕᓂᒃ ᑐᙵᕕᖃᖅᖢᑎᒃ 
ᖃᖓᑕᓪᓗᑎᒃ ᑐᙵᓂᐊᙱᒻᒪᑕ ᓄᓇᒧᑦ 
ᖁᐊᖑᐃᓐᓇᖅᑐᒧᑦ.

ᐃᓄᓕᒫᑦ ᐊᖏᕐᕋᖃᕆᐊᖃᖅᐳᑦ ᐊᑦᑕᕐᓇᙱᑦᑐᒥᒃ 
ᖃᓄᐃᙱᑦᑎᐊᕈᓐᓇᕐᕕᒃᓴᒥᖕᓂᒃ. ᓇᓂ ᓄᓇᖃᕐᓂᑎᒃ ᒪᓕᒡᓗᒋᑦ, 

ᐊᖏᕐᕋᖃᕆᐊᖃᖅᐳᑦ ᐅᖅᑰᔾᔪᑎᒃᓴᒥᓂᒃ ᓂᒡᓚᕐᕕᒃᓴᒥᓂᒃ, ᓴᐳᔾᔭᐅᓯᒪᓗᑎᒃ 
ᐊᐳᒻᒥᑦ ᒪᖁᖕᒥᓪᓘᓐᓃᑦ. ᐊᖏᕐᕋᑦᑎᓐᓂ ᓂᕆᕙᒃᑐᒍᑦ, ᓯᓂᒃᐸᒃᑐᒍᑦ, ᐱᖁᑎᑦᑎᓂᒃ 
ᐸᐸᑦᑎᕝᕕᒋᓪᓗᒍ ᓇᔪᒐᕆᓪᓗᑎᒍᓪᓗ. ᐃᓚᖏᓐᓂ, ᐃᓄᐃᑦ ᓱᓕ ᐊᖏᕐᕋᖃᖅᐸᒃᑐᑦ 
ᑕᐃᔅᓱᒪᓂᑐᖃᖅ ᐊᖏᕐᕋᕆᔭᐅᕙᓚᐅᖅᑐᑐᑦ. ᑕᐃᒪᐃᑦᑐᑦ ᓴᓇᔭᐅᓯᒪᒐᔪᒃᑐᑦ 
ᓄᓇᒥᙶᖅᑐᓂᑦ ᓲᕐᓗ ᒪᕋᕐᓂᒃ, ᐅᔭᖅᑲᓂᒃ, ᕿᔪᖕᓂᒡᓘᓐᓃᑦ. ᐊᓯᖏᑦ 
ᐊᖏᕐᕋᖃᖅᐸᒃᑐᑦ ᒫᓐᓇᓕᓴᕐᓂᒃ. ᕿᒥᕐᕈᓚᐅᖅᑕ ᐊᖏᕐᕋᕆᔭᐅᕙᒃᑐᑐᖃᕕᓂᕐᓂᒃ 
ᒫᓐᓇᓕᓴᕐᓂᒡᓗ ᐊᖏᕐᕋᕆᔭᐅᕙᒃᑐᓂᒃ ᓄᓇᕐᔪᐊᕐᒥ.

ᓄᓇᕐᔪᐊᕐᒥ ᐃᒡᓗᒋᔭᐅᕙᒃᑐᑦ

ᐊᔾᔨᙳᐊᓂᒃ ᐅᓂᒃᑳᑦ

ᐊᖏᕐᕋᕆᔭᐅᕙᓚᐅᖅᓯᒪᔪᖅ ᐊᔾᔨᖖᒍᐊᕐᒥ 
ᖁᓛᖃᖅᑐᖅ ᑯᐊᓐᓂᕐᓂᒃ. ᐊᕐᓇᐃᑦ 
ᓄᐊᑦᑎᓪᓗᑎᒃ ᖃᓕᕇᓕᖅᐸᓪᓕᐊᓪᓗᒋᑦ 
ᑯᐊᓐᓃᑦ ᐊᕙᓚᖓᔪᓄᑦ ᖁᓛᓂ. 

ᐊᔾᔨᙳᐊᕐᒥ, ᐃᒡᓗᐃᑦ ᑲᑎᙵᔪᑦ 
ᑐᓄᐊᓃᑦᑐᑦ ᐅᒥᐊᕐᓂᒡᓗ ᐃᒡᓗᖃᖅᖢᑎᒃ. 
ᐅᒥᐊᑦ ᐊᖏᕐᕋᕆᔭᑦ ᐅᒥᐊᓪᓚᑦᑖᖑᔪᑦ, 
ᑭᓯᐊᓂ ᓄᒃᑕᕈᑕᐅᓗᐊᔪᐃᑦᑐᑦ. 
ᐃᓗᐊᓂ, ᐊᓯᖏᑎᑐᑦ ᐊᖏᕐᕋᑎᑑᖅᑐᑦ, 
ᐃᒡᓗᕈᓯᖃᖅᖢᑎᒃ, ᓂᖅᖠᐅᕐᕕᖃᖅᖢᑎᒃ, 
ᐊᓇᕐᕕᖃᖅᖢᑎᒡᓗ!

ᐊᔾᔨᖖᒍᐊᕐᒥ, ᑕᑯᔪᓐᓇᖅᑐᑎᑦ 
ᑕᖅᓴᕆᒃᑐᓂᒃ ᐊᖏᕐᕋᕐᓂᒃ ᖃᖅᑲᔮᓂ. 
ᐊᒥᓱᑦ ᖃᓂᒌᒃᑐᑯᓘᕙᒃᑐᑦ.

ᐊᖏᕐᕋᕆᔭᐅᕙᓚᐅᖅᑐᖅ 
ᐊᔾᔨᖖᒍᐊᕐᒥ ᐊᕙᓗᖃᖅᑐᖅ 
ᓴᓇᓯᒪᔪᓂᒃ ᕿᔪᖕᓂᒃ ᒪᕐᕋᕐᓂᒡᓗ. 
ᖁᓛ ᐅᖃᐅᔭᕐᔪᐊᕐᓂᒃ 
ᓴᓇᓯᒪᓪᓗᓂ. ᖁᓛ ᓄᕝᕗᐊᕆᒃᐳᖅ 
ᒪᖁᓕᖅᐸᑦ ᖁᓛᓂ ᐃᒻᒥᕈᓂ 
ᐃᓗᒻᒧᑦ ᑯᑐᓕᕈᓐᓇᖁᓇᒍ. ᓇᑎᖓ 
ᑐᐊᐸᐅᓪᓗᓂ.

ᔪᑲᑖᓐ ᒍᐊᓐᕼᐅᐊᑐᓗ, ᒪᒃᓯᑯ

ᓚᐃᓱ ᑰᐱᓐᕼᐃᒐᓐᓗ, ᑕᓐ ᒫᒃ

ᐊᔾᔨᖖᒍᐊᕐᒥ ᐊᖏᕐᕋᕆᔭᐅᕙᓚᐅᖅᑐᑦ 
ᐊᖕᒪᓗᖅᖢᓂ ᑐᐱᖅ ᑕᐃᔭᐅᔪᖅ ᒎᕐᒥᒃ. ᑐᐱᖅ 
ᓇᒃᓴᖃᑦᑕᓕᐊᖑᓯᒪᔪᖅ ᐊᐅᓪᓛᖅᐸᒃᑐᓄᑦ. 
ᒪᓐᒍᓕᐊᓐ ᑕᐃᒪᙵᓂᒃ ᓄᒃᑕᖅᑎᐅᖕᒪᑕ. 
ᓱᓕ ᒫᓐᓇ ᓄᒃᑕᖅᑎᖃᐅᕐᒪᑦ,ᐊᖏᕐᕋᑎᒃ 
ᓇᒃᓴᖃᑦᑕᕈᓐᓇᕐᓂᑎᒃ ᐱᒻᒪᕆᐅᔪᖅ. ᑐᐱᖅ 
ᓴᓇᓯᒪᔪᖅ ᓰᐱᑦ ᒥᖅᑯᖏᓐᓂᑦ.

ᐊᔾᔨᖖᒍᐊᕐᒥ, ᐊᖏᕐᕋᕆᔭᐅᔪᑦ ᓴᓇᓯᒪᔪᑦ 
ᖃᖅᑲᖏᓐᓂ. ᖃᖅᑲᓂᒃ ᐃᓗᑦᑐᖅᑎᕆᓪᓗᑎᒃ 
ᐃᓗᐊᓂᒃ ᓴᓇᓪᓗᑎᒃ ᐊᖏᕐᕋᖃᖅᐸᒃᑐᑦ. ᐃᓄᐃᑦ 
ᑕᐃᒪᓐᓇ ᐊᖏᕐᕋᖃᖅᐸᓚᐅᖅᓯᒪᔪᑦ ᐊᕐᕌᒍᑦ 1500 
ᐊᓂᒍᖅᓯᒪᓕᖅᑐᓂ.

ᐊᔾᔨᙳᐊᖅ ᑕᒪᐃᓐᓂᒃ 
ᒫᓐᓇ ᐃᒡᓗᒋᔭᐅᓕᖅᑐᓂᒃ 
ᐊᖏᕐᕋᕆᔭᐅᕙᓚᐅᖅᑐᓂᒡᓗ ᒎᕐᒥ 
ᐊᔾᔨᓕᐅᖅᓯᓯᒪᔪᖅ. 

ᓯᑎᑉᔅ ᐊᒻᒪ ᐅᓛᓐᐹᑕ, ᒪᓐᒍᓕᐊ

ᐊᔾᔨᖖᒍᐊᕐᒥ ᑕᑯᒃᓴᐅᔪᖅ ᑕᖅᓴᕆᒃᑐᖅ 
ᐃᒡᓗ ᐃᔅᑕᓐᐳᓪᒥ. ᐅᔭᖅᑲᓂ ᐊᖏᕐᕋᓕᑦ 
ᑲᑎᙵᔪᓂᒡᓗ ᐃᒡᓗᓖᑦ ᐊᔾᔨᒌᙱᖦᖢᑎᒃ 
ᖃᓂᒌᒃᖢᑎᒃ ᓇᔪᒐᖃᖅᑐᑦ!

ᑲᐸᑐᑭᐊ ᐊᒻᒪ ᐃᔅᑕᓐᐳᓪ, ᑑᑭ

ᐊᔾᔨᙳᐊᖅ  ᑕᑯᒃᓴᐅᑎᑦᑎᔪᖅ 
ᕿᔪᖕᓂᒃ ᐃᕕᖕᓂᒡᓗ ᖁᓕᓕᖅᓯᒪᔪᖅ 
ᔭᐹᓐᒥ. ᐃᕕᑦ ᐸᓂᖅᑎᑕᐅᓪᓗᑎᒃ 
ᐊᓯᖏᓐᓂᒃ ᐃᓚᖃᖅᖢᑎᒃ 
ᑯᑐᔭᙱᑦᑐᓕᐊᕆᔭᐅᓪᓗᑎᒃ. ᑕᒫᓂ 
ᐊᐳᑎᖃᒃᑳᓘᖕᒪᑦ, ᖁᓛᓕᐅᖅᐸᒃᑐᑦ 
ᐅᖅᑰᔪᓂᒃ ᑯᑐᔾᔭᐃᖅᑕᐅᓯᒪᒐᒥᒃ 
ᐸᓂᖅᓯᒪᔪᓐᓇᖅᖢᑎᒃ.

ᓯᑎᑉᔅ ᐊᒻᒪ ᐅᓛᓐᐹᑕ, ᒪᓐᒍᓕᐊ

ᐊᔾᔨᙳᐊᖅ ᑕᑯᒃᓴᐅᑎᑦᑎᔪᖅ ᑕᑭᔪᐊᓗᖕᓂᒃ 
ᑲᑎᙵᔪᓂᒃ ᐃᒡᓗᒋᔭᐅᔪᓂᒃ. ᐊᒥᓱᑦ 
ᐃᒡᓗᑦ ᑲᑎᙵᔪᑦ ᑑᑭᔫᒥ 10-ᓂᒃ 
30-ᓂᒡᓘᓐᓃᑦ ᖁᓕᕇᖃᕈᓐᓇᖅᑐᑦ. 
ᐃᓚᖏᑦ ᐊᖏᓂᖅᓴᒻᒪᕆᐅᓪᓗᑎᒃ, 
60-ᖏᓐᓃᓕᕈᓐᓇᒻᒪᕆᒃᑐᑦ. ᑕᐃᒪᓐᓇ 
ᐊᒥᓱᑦ ᐃᓄᐃᑦ ᐊᑕᐅᑦᑎᒥ ᐃᒡᓗᕐᔪᐊᕐᒥ 
ᓇᔪᒐᖃᕈᓐᓇᖅᑐᑦ. 14 ᒥᓕᐊᓐ ᐅᖓᑖᓃᑦᑐᑦ 
ᓄᓇᓕᐸᐅᔭᒥᐅᑕᐅᕗᑦ, ᑭᒃᑯᓕᒫᓪᓗ 
ᐊᖏᕐᕋᖃᕆᐊᖃᖅᖢᑎᒃ! 

ᓯᕋᑲᕙ ᐊᒻᒪ ᑑᑭᐅ, ᔭᐹᓐ

ᕕ ᒃᑑᕆᐊ ᐅᒃᐱᒃ ᓴᓇᕙᒃᑐᖅ 
ᕿᓯᖕᓂᒃ ᑕᓕᐊᕐᓂᒃ. 
ᕕᒃᑑᕆᐊ ᐱᕈᖅᓴᓯᒪᔪᖅ 

ᖁᐊᖅᑕᖅ, ᓄᓇᕕᖕᒥ. ᓚᓴᓪ 
ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᕆᐊᖅᓯᒪᔪᖅ 
ᐊᓐᓄᕋᔾᔨᐅᕐᓂᕐᒥᒃ ᒫᓐᓇᓗ 
ᒪᓐᑐᕆᐊᒥ ᓄᓇᖃᓕᖅᖢᓂ. ᐃᓄᐃᑦ 
ᓇᑭᑐᐃᓐᓇᖅ ᓄᓇᕐᔪᐊᕐᒥᙶᖅᑐᑦ 
ᑕᓕᐊᕐᓂᒃ ᓂᐅᕕᖅᐸᒃᑐᑦ 
ᐊᖏᕐᕋᐅᑎᓂᐊᖅᑕᒥᓂᒃ. ᑕᓕᐊᓕᐊᖓᑕ 
ᐃᓚᖓᑦ ᐊᔾᔨᐅᙱᑦᑐᒧᙵᐅᓯᒪᔪᖅ - 
ᓯᓚᐃᓐᓇᕐᒧᑦ.

ᓇᑦᑎᐅᑉ  
ᕿᓯᖓ  

ᓯᓚᐃᓐᓇᕐᒥ

Photo courtesy of Victoria Okpik

ᑲᓇᑕᒥᐅᑕᖅ ᓯᓚᐃᓐᓇᓕᐊᖅᐸᒃᑐᖅ 
ᑕᐃᕕᑦ ᓴᐃᓐ-ᔮᒃ ᕕᒃᑑᕆᐊᑉ 
ᑕᓕᐊᓕᐊᕆᓯᒪᔭᖓᓂᒃ 
ᓯᓚᐃᓐᓇᓕᐊᕈᔾᔨᓚᐅᖅᐳᖅ. ᑕᐃᕕᑦ 
ᓄᓇᕕᖕᒥᐅᑕᒃᓴᔭᐅᙱᑦᑐᖅ, ᑭᓯᐊᓂ 
ᓘᒃᑖᖑᓚᐅᖅᓯᒪᔪᖅ ᐳᕕᕐᓂᖅᑐᖅ, 
ᓄᓇᕕᖕᒥ. ᑕᐃᕕᑦ ᐱᖃᓐᓇᕆᔭᖓᑦᑕ 
ᐃᓚᖓᑦ ᐱᖃᓐᓇᕆᔭᖃᕐᒥᖕᒪᑦ 
ᕕᒃᑑᕆᐊᒥᒃ. ᔪᓚᐃ 2018-ᒥ, ᑕᐃᕕᑦ 
ᐱᖃᓐᓇᕆᔭᓂ ᐊᐱᕆᓚᐅᖅᑕᖓ 
ᕕᒃᑑᕆᐊᑉ ᑕᓕᐊᓕᐊᖓᓂᒃ 
ᓯᓚᐃᓐᓇᓕᐊᕈᔾᔨᔪᒪᓪᓗᓂ!

ᕕᒃᑑᕆᐊ ᑐᑭᓯᔪᖅ ᖃᓄᐃᒻᒪᑦ 
ᑕᐃᕕᑦ ᑕᓕᐊᖅᑖᕈᒪᓐᓂᕐᒪᖔᑦ. 
ᐅᖃᓚᐅᖅᑐᖅ, “ᑕᐃᕕᑦ 
ᓇᒃᓴᕈᒪᓚᐅᖅᑐᖅ ᐃᓄᖕᓄᑦ ᐱᒻᒪᕆᐅᔪᒥᒃ. 
ᐅᑭᐅᖅᑕᖅᑐᕐᒥ ᓘᒃᑖᖑᓚᐅᖅᓯᒪᒐᒥ, 
ᐊᒃᑐᐊᓂᖃᖅᑰᔨᓇᓱᒋᔭᕋ. ᓂᕈᐊᓚᐅᖅᑐᖅ 
ᕿᓯᖕᒥᒃ ᑕᓕᐊᒃᓴᒥᒃ.”

ᕕᒃᑑᕆᐊ ᒪᕐᕉᖕᓂᒃ ᑕᓕᐊᓕᐅᓚᐅᖅᑐᖅ 
ᕿᓯᖕᒥᒃ ᕿᓯᐅᔭᕐᒥᒡᓗ. ᐱᖃᑖ 
ᑕᐃᕕᑦᒧᑦ ᐱᖃᑖᓗ ᓄᓕᐊᖓᓄᑦ, 
ᕕᕈᓂᒃᒧᑦ. ᑕᐃᕕᑦ ᕕᕈᓂᒃᓗ 
ᑕᓕᐊᕐᒥᒃ ᐊᑐᖅᖢᑎᒃ ᓄᑕᖅᑲᑎᒃ 

ᑲᔨᒃᓯᑖᓐᓕᐊᕈᑎᓚᐅᖅᑕᖏᑦ ᑎᓯᐱᕆ 
2018-ᖑᑎᓪᓗᒍ. ᕕᕈᓂᒃ ᕿᑐᕐᖓᖏᓪᓗ 
ᑕᐅᑐᓚᐅᖅᐳᑦ ᑕᐃᕕᑦ ᐅᓛᓯᐊᒥᐅᑦ 
ᓯᓚᐃᓐᓇᓕᐊᕐᕕᖓᓄᐊᓕᖅᑎᓪᓗᒍ. 
ᓯᓚᐃᓐᓇᓕᐊᕈᑎᒧᑦ ᑕᐃᕕᑦ 
ᓯᓚᐃᓐᓇᓕᐊᓚᐅᖅᐳᖅ ᑕᖅᑭᓄᓪᓗ 
ᐱᖓᓲᔪᖅᑐᓄᑦ ᓯᓚᐃᓐᓇᕐᒦᓐᓂᐊᖅᖢᓂ. 
ᓄᓇᕐᔪᐊᕐᒧᑦ ᐅᑎᓚᐅᖅᓯᒪᔪᖅ ᔫᓂ 24, 
2019-ᒥ.

ᕕᒃᑑᕆᐊ ᖃᐅᔨᒪᓚᐅᖅᑐᖅ ᕿᓯᒃ 
ᑕᓕᐊᓕᐊᓕᐊᖓ ᑕᐃᕕᑎᐅᑉ 
ᓯᓚᐃᓐᓇᓕᐊᕈᑎᓕᖅᑕᖓ. ᐅᖃᓚᐅᖅᑐᖅ 
“ᐅᕙᓐᓄᑦ ᐅᐱᓐᓇᓚᐅᖅᑐᖅ, ᐊᓯᒃᑲ 
ᐃᓄᐃᑦ ᐅᐱᒍᓱᓚᐅᖅᑐᒃᓴᐅᒋᕗᑦ.” ᑕᐃᕕᑦ 
ᓯᓚᐃᓐᓇᕐᒦᓐᓂᖓᓂ, ᐅᓪᓗᖅ ᓈᔭᕌᖕᒐᑦ, 
ᕕᒃᑑᕆᐊ ᐅᓐᓄᒃᑯᑦ ᓯᓚᐃᓐᓇᕐᒧᑦ 
ᐃᔨᒋᕙᓚᐅᖅᐳᖅ ᐃᓱᒪᒋᓪᓗᓂᐅᒃ ᕿᓯᒃ 
ᑕᓕᐊᓕᐊᖓ ᑕᑉᐹᓃᑦᑐᖅ. ᐅᖃᓚᐅᖅᑐᖅ 
ᐱᐅᓚᐅᖅᑐᖅ “ᖃᐅᔨᒪᓪᓗᓂ ᑖᓐᓇ 
ᓯᓚᐃᓐᓇᕐᒦᑦᑐᖅ... ᑕᑉᐹᓂ!” 

ᓇᑦᑎᐅᑉ  
ᕿᓯᖓ  

ᓯᓚᐃᓐᓇᕐᒥ

ᓯᓚᐃᓐᓇᕐᒦᕝᕕᒃ 
ᓄᓇᕐᔪᐊᑦᑎᓐᓂᒃ ᑲᐃᕙᑦᑐᖅ 

“ᐊᑦᑎᓈᖅᓯᒪᓪᓗᓂ.” 
ᐊᑦᑎᓈᖅᓯᒪᔪᖅ ᑐᑭᖃᖅᐳᖅ 

ᖃᖓᑦᑕᖅᑎᑕᐅᓯᒪᔪᖅ 
400 km ᐸᓗᖕᓂᒃ  

ᓄᓇᕐᔪᐊᑉ  
ᖁᓛᓃᑦᑐᖅ.

ᓱᑲᓖᑦ ᒪᒪᖅᑐᐊᓘᔪᓐᓇᖅᑐᑦ, ᑭᓯᐊᓂ 
ᖃᐅᔨᒪᔪᒍᑦ ᓱᑲᖃᓗᐊᖅᑐᑦ ᐅᕙᑦᑎᓐᓄᑦ 
ᐱᐅᖏᑦᑐᑦ. ᑭᒍᑎᑦᑎᓐᓂᒃ ᐊᐅᑎᑦᑎᔪᓐᓇᖅᑐᑦ, 
ᐱᓗᐊᖅᑐᒥ ᑭᒍᑎᓯᐅᑦᑎᐊᖃᑦᑕᖏᒃᑯᑦᑕ. 
ᓱᑲᓖᑦ ᐃᒦᑦ ᐃᓚᖃᖏᒻᒪᑕ ᑎᒥᑦᑎᓐᓄᑦ 
ᐃᑲᔫᑎᓕᖕᓂᒃ, ᓲᕐᓗ ᕙᐃᑕᒥᓐ ᐊᒻᒪ 
ᒥᓄᕈᓪᔅ. ᓂᕆᔭᕌᖓᑦᑕ  ᐃᒥᕌᖓᑦᑕᓗ 
ᓱᑲᖃᓗᐊᖅᑐᓂᒃ, ᓂᕆᖃᑦᑕᓗᐊᖏᑦᑐᒍᑦ 
ᐃᓱᐊᖅᓯᓇᖅᑐᓂᒃ. ᖁᐃᓐᓂᐅᓗᐊᓕᕈᓐᓇᖅᑐᒍᑦ 
ᖃᓂᒻᒪᓯᖅᑖᕐᓗᑕᓘᓐᓃᑦ ᑕᐃᐊᐲᑎᔅᓂᒃ 
(ᓱᑲᖃᓗᐊᕐᓂᖅ).

ᓕᐊᖏᖅᓱᖅᑐᑕ ᑐᓴᖅᓯᒪᒐᑦᑕ ᓱᑲᓖᑦ 
ᐃᒦᑦ ᐱᐅᖏᓐᓂᖏᓐᓂᒃ ᐅᕙᑦᑎᓐᓄᑦ. 
ᑭᓯᐊᓂ ᖃᓄᐃᒻᒪᑦ ᖃᐅᔨᒪᕕᑦ? 

ᓱᑲᓖᑦ ᐃᒦᑦ ᓲᕐᓗ ᐃᒥᒐᐃᑦ, ᐃᒥᒐᔅᓴᐃᑦ, 
ᐆᒻᒪᕆᒃᓯᓇᖅᑐᓪᓗ, ᓇᓚᐅᑉᐸᑦ, ᓱᑲᓂᒃ 
ᑕᑕᒃᑐᑦ! ᖃᓄᑎᒋ ᓱᑲᖃᕐᒪᑕ? ᐊᑕᐅᓯᖅ 
ᐃᒥᒐᖅ 12-ᐊᐅᓐᓯᔅ ᐱᖓᔪᖓᓂᒃ 
ᓱᑲᖃᖅᐳᖅ.  
 
ᐃᒫᑎᒋ!

ᑕᐃᐊᐲᑎᔅ ᖃᓂᒻᒪᓯᐅᔪᖅ ᐊᒃᑐᐃᓲᖅ ᑎᒥᑦᑕ ᐊᑐᕐᓂᖓᓂᒃ 
ᒍᓘᑰᔅᒥ, ᓱᑲᐅᑉ ᐃᓚᖓ. ᒍᓘᑰᔅ ᑎᒥᑦᑕ ᐆᒻᒪᕆᒃᓴᐅᑎᓪᓗᐊᑕᖓ. 
ᓂᕆᔭᕌᖓᑦᑕ, ᑎᒥᕗᑦ ᓂᕿᒥᒃ ᒍᓘᑰᔅᕈᖅᑎᑦᑎᓲᖅ 
ᐆᒻᒪᖅᑯᑎᒋᓕᖅᑐᒍᓗ. ᐃᕐᕋᕕᒃ ᑎᒥᑦᑎᓐᓃᑦᑐᖅ ᑕᐃᔭᖅ 
ᕿᔅᓴᓕᑳᕐᒥᒃ ᓴᓇᓲᖑᕗᖅ ᐃᓐᓱᓕᓐᒥᒃ. ᐃᓐᓱᓕᓐ ᐊᑑᑎᖃᓲᖅ 
ᒍᓘᑰᔅᒥᒃ ᑎᒥᑦᑕ ᐃᔭᕈᕙᐅᔭᖏᓐᓅᖅᑎᑦᑎᓪᓗᓂ 
ᐆᒻᒪᕆᒍᑎᒋᓂᐊᖅᑕᑦᑎᓐᓂᒃ. ᐃᓄᒃ ᑕᐃᐊᐲᑎᔅᖃᓕᖅᑎᓪᓗᒍ, 
ᑎᒥᖓ ᐃᓐᓱᓕᓐᓕᐅᕈᓐᓇᐃᓪᓕᓲᖅ ᐅᕝᕙᓘᓐᓃᑦ 
ᐊᑐᑦᑎᐊᕈᓐᓃᖅᑐᓂ. ᐃᒪᐃᓲᖅ ᒍᓘᑰᔅ ᑎᒥᒥ ᐱᕈᖅᑐᓂ ᓱᑲᕐᒥᓪᓗ 
ᖁᕝᕙᓯᒃᑎᑦᑎᓗᐊᓕᖅᑐᓂ.

ᑕᐃᐊᐲᑎᔅ ᐃᓄᖕᓂᒃ ᑳᑦᑐᐊᓘᔮᓕᖅᑎᑦᑎᔪᓐᓇᖅᑐᖅ 
ᐃᒥᕈᒃᑐᐊᓘᔮᕐᓗᓂᓘᓐᓃᑦ, ᑕᑯᓐᓇᑦᑎᐊᕈᓐᓃᕐᓗᓂ, 

ᑕᖃᒪᔫᔮᓕᕐᓗᓂᓗ. ᖁᐃᔭᖅᑐᑲᑕᑐᐃᓐᓇᕆᐊᓖᑦ. ᑕᐃᐊᐲᑎᔅ ᑭᓪᓕᓂᒃ 
ᐊᒻᒪᖅᓯᒪᔪᓂᒡᓘᓐᓃᑦ ᒪᒥᑦᑎᐊᖅᑎᑦᑎᖏᑦᑐᓐᓇᖅᑐᖅ. ᑎᒥᓐᓄᑦ 

ᐊᑑᑎᓕᒻᒪᕆᖕᓂᒃ ᓲᕐᓗ ᑕᖅᑑᒃᑭᒃ ᐊᑐᑦᑎᐊᕈᓐᓃᑐᐃᓐᓇᕆᐊᓖᒃ.

ᐃᓚᖏᑦ ᐃᒦᑦ ᐱᐅᔫᔮᕈᓐᓇᖅᑐᑦ. 
ᓲᕐᓗ ᐱᕈᖅᑐᒥᓂᖖᒍᐊᓂᒃ 
ᓰᕐᓇᖅᑐᓂᒃ ᐊᔾᔨᖖᒍᐊᖃᕐᓗᑎᒃ 
ᐃᒪᐃᓕᖓᓗᑎᒡᓘᓐᓂᑦ “ᓱᑲᖃᖏᑦᑐᖅ.” 
ᑭᓯᐊᓂ ᐅᖃᓕᒫᕆᐊᖃᓪᓚᕆᒃᐳᑦ ᑭᓱᓂᒃ 
ᐃᓚᐅᖅᑐᖅᓯᒪᖕᒪᖔᑦ. ᓱᑲᖅ ᐃᓚᒋᑉᐸᒍ, 
ᐃᓕᖕᓄᑦ ᐱᐅᖖᒋᑐᐃᓐᓇᕆᐊᓕᒃ. 

ᖃᐅᔨᒪᖏᒃᑯᕕᑦ ᐃᒥᑦᑎᐊᕙᐅᖕᒪᖔᑦ, 
ᐃᒥᕈᓐᓇᖅᐳᑎᑦ ᐃᒻᒧᒃᑐᖔᕐᓗᑎᓪᓘᓐᓃᑦ!

 
 

ᐃᒥᖅ ᐱᓪᓚᕆᐊᓗᒃ ᑎᒥᑦᑎᓄᑦ 
ᐊᐅᓚᑦᑎᐊᕈᑕᐅᖕᒪᑦ. ᐃᒥᖅ 
ᑎᒥᒧᑦ ᐸᓂᕐᓇᖏᒻᒪᑦ. ᓂᕿᓂᒡᓗ 
ᐄᖅᑲᕈᑎᑦᑎᐊᕙᐅᓪᓗᓂ, ᑎᒥᕗᑦ ᐆᓇᕐᓂᖓᓂᒃ 
ᐋᖅᑭᐅᒪᑎᑦᑎᓲᖅ, ᐃᓱᒪᑦᑎᐊᖅᑎᑦᑎᓪᓗᓂᓗ. 
ᐃᒥᖅ ᐃᒥᖃᑦᑕᓪᓗᐊᑕᕈᓐᓇᖅᑕᐃᑦ ᐅᓪᓗᓕᒫᖅ.

ᐃᖅᑲᐅᒪᓇᖏᒻᒪᑦ ᐅᓪᓗᓕᒫᖅ ᐃᒥᑲᑕᒋᐊᔅᓴᖅ. 
ᐅᕝᕙ ᐅᑯᐊ ᐃᒥᑲᑕᖕᓂᖅᓴᐅᔾᔪᑎᒋᔪᓐᓇᖅᑕᑎᑦ:

	z ᓇᒃᓴᖃᑦᑕᕐᓗᑎᑦ ᐃᒪᖃᐅᒻᒥᑦ 
ᐃᓕᓐᓂᐊᕐᕕᖕᒧᑦ ᐃᒥᑲᑕᒍᓐᓇᕐᓂᐊᕋᕕᑦ 
ᐅᓪᓗᓕᒫᖅ. ᐱᖃᑎᑎᑦ ᐃᓚᔮᑎᓪᓗ 
ᑕᐃᒪᐃᖁᒻᒥᓗᒋᑦ!

	z ᓂᓚᓕᖅᐸᓪᓗᒍ ᐃᒥᖅ 
ᐅᕝᕙᓘᓐᓃᑦ ᐃᒪᖃᐅᒻᒥᑦ 
ᖁᐊᖃᐅᒻᒦᑎᑦᑏᓐᓇᖅᐸᓪᓗᑎᑦ 
ᓂᒡᓕᓇᐅᔭᐃᓐᓇᕐᓂᐊᕐᒪᑦ. ᐃᒥᖅ 
ᓂᒡᓕᓇᖅᑐᖅ ᒪᒪᖅᑐᐊᓘᖕᒪᑦ!

	z ᐃᒥᕐᓂᐊᖅᑕᕐᓂᒃ ᓂᕆᓂᐊᓕᕐᓂᑕᒫᑦ 
ᑯᕕᓯᕙᓪᓗᑎᑦ ᐃᓚᖕᓄᓪᓗ.

	z ᐃᒥᒐᔅᓴᖅᑐᕈᒪᓕᕌᖓᕕᑦ ᐃᒥᒐᕐᒥᓪᓘᓐᓂᑦ, 
ᐃᒥᖔᖅᐸᓪᓗᑎᑦ. ᐃᓚᕙᓪᓗᒍ ᓕᐊᒪᓐᒥ, 
ᑭᐅᑲᒻᐳᒥᒃ, ᐱᕈᖅᑐᕕᓂᕐᒥᓪᓘᓐᓃᑦ 
ᓰᕐᓇᖅᑐᒥᒃ ᖁᐊᕐᒥᒃ ᐊᔾᔨᒋᔾᔮᖏᒻᒪᒍ. 
ᑎᖅᑎᓛᖅᑐᒥᒃ ᐱᔪᒪᓪᓚᕆᒃᑯᕕᑦ 
ᓰᕐᓇᖏᑦᑐᒥᒃ ᐃᒥᒐᕐᒥᒃ ᐱᓗᑎᑦ!

1 ᐃᒥᒐᖅ

 
$4.00

1 ᓖᑐᕐ ᐋᐳ ᔫᔅ 

$6.50

1 ᓖᑐᕐ  
1% ᐃᒻᒧᒃ: 

$3.00

1 ᓖᑐᕐ ᐃᒥᖅ 
ᑯᕕᔫᕐᒦᖖᒑᖅᑐᖅ

ᐊᑭᖃᖏᑦᑐᖅ!

1 ᐆᒻᒪᕆᖕᓇᖅᑐᖅ 
ᐃᒥᒐᖅ: 

$7.00

ᐃᒥᕐᓂᖅ ᐃᒻᒧᒃᑐᕐᓂᕐᓗ ᐃᓕᖕᓄᑦ ᐱᐅᔪᖅ, ᐊᑭᑭᓐᓂᖅᓴᐅᓪᓗᓂᓗ ᓱᑲᓕᖕᓂᒃ ᐃᒥᒐᕐᓂᒃ. ᑕᑯᒋᐊᖅᑕ 
ᖃᔅᓯᓂᒃ ᑮᓇᐅᔭᕐᓂᒃ ᐊᑐᖏᓐᓂᖅᓴᐅᒐᔭᕐᒪᖔᖅᐱᑦ ᐱᐅᓂᖅᓴᓂᒃ ᐃᒥᖅᐸᒃᑯᕕᑦ.

ᖃᐅᑕᒫᑦ ᐃᒥᒐᖅᑖᖅᐸᒃᑯᕕᑦ, ᐃᒥᖔᖃᑦᑕᕈᕕᑦ ᐊᑐᖏᓐᓂᖅᓴᐅᒐᔭᖅᑐᑎᑦ $1,460 ᐊᕐᕌᒍᒥ. 
ᐃᓱᒪᓗᑎᑦ ᑭᓱᒥᒃ ᐃᓕᖕᓄᑦ ᓂᐅᕕᖔᕈᒪᒐᔭᕐᓂᕐᓂᒃ, ᓲᕐᓗ ᕼᐋᑭᕈᑎ, ᐱᖖᒍᐊᒐᔅᓴᖅ, ᐊᒡᓛᑦ 
ᑐᒃᑲᕆᐊᓕᒃ. ᓱᑲᓕᖕᒥᒃ ᐃᒥᖅᑖᕈᒪᓕᕌᖓᕕᑦ, ᐃᖅᑲᐅᒪᒋᑦ ᑮᓇᐅᔭᖅ ᑐᖅᑯᖔᕈᓐᓇᖅᑕᐃᑦ! 

ᓄᓇᕐᔪᐊᕗᑦ 4.5B-ᓂᒃ 
ᐊᕐᕌᒍᖃᓕᖅᐳᖅ ᑕᐃᒪᙵᓂᐊᓗᒃ 
ᐊᓯᕈᖅᐸᓪᓕᐊᖏᓐᓇᖅᐳᖅ. 

ᐅᐊᑦᑎᐊᕈᐊᓗᒃ, ᓄᓇᖓ ᐅᓪᓗᒥ 
ᖃᐅᔨᒪᓕᖅᑕᕗᑦ ᓄᓇᕗᒻᒥᒃ 
ᐅᖅᑰᔪᐊᓘᓚᐅᖅᐳᖅ ᒪᓴᐅᓪᓗᓂ. 
ᐅᐊᑦᑎᐊᕈᐊᓘᒐᓗᐊᖅᑕᐅᖅ ᒫᓐᓇᐅᓂᖅᓴᕐᓕ 
ᓄᓇᕐᔪᐊᖅ ᓂᓪᓚᒦᓚᐅᖅᐳᖅ ᓯᕐᒥᓯᒪᔪᐊᓘᓪᓗᓂ. 
ᓯᕐᒥᓯᒪᓂᐊᓗᒃ ᐱᓲᖑᕗᖅ ᓄᓇᕐᔪᐊᑉ 
ᓯᓚᖓ ᓂᓪᓚᐅᓕᖅᑎᓪᓗᒍ ᓂᒋᖅᐸᓯᖕᒧᑦ 
ᖁᐊᖃᑦᑕᓕᕐᓗᓂ. ᖃᐅᔨᓴᖅᑎᑦ ᑲᖐᓱᒃᐳᑦ 
ᓄᓇᕐᔪᐊᕗᑦ ᓯᕐᒥᓯᒪᖃᑦᑕᖅᑐᒋᔭᐅᓪᓗᓂ 
ᑕᓪᓕᒪᐃᖅᑐᕐᓗᓂ ᑕᐃᒪᙵᑦ 
ᐱᑕᖃᓕᓚᐅᖅᑎᓪᓗᒍ.

ᓯᕐᒥᓯᒪᓂᐊᓗᒃ ᑭᖑᓪᓕᖅᐹᖑᓚᐅᖅᑐᖅ 
ᐱᒋᐊᖅᑐᕕᓂᐅᓱᒋᔭᐅᕗᖅ 2M ᐊᕐᕌᒍᑦ 
ᑭᖑᓂᑦᑎᓐᓂ ᑕᐃᒪᐃᑦᑐᕕᓂᐅᓱᒋᔭᐅᕗᕐᓗ 
11,000 ᐊᕐᕌᒍᑦ ᑭᖑᓂᑦᑎᓐᓄᑦ 
ᑎᑭᓪᓗᒍ. ᓯᕐᒥᓯᒪᓂᐊᓗᖕᒥ 
ᑭᖑᓪᓕᖅᐹᖑᔪᕕᓂᕐᒥ, 
ᓯᕐᒥᔾᔪᐊᕌᓗᒃ ᐃᔾᔪᔪᐊᓗᒃ, 
ᐅᓕᒃᓯᓯᒪᔪᕕᓂᕉᖅ 

ᓄᓇᕐᔪᐊᒥᒃ ᐅᑭᐅᖅᑕᖅᑑᑉ ᓂᒋᖅᐸᓯᐊᓗᐊᓄᑦ 
ᔫᕋᒧᑦ ᓴᐅᑦ ᐊᒥᐊᕆᑲᒧᑦ ᑎᑭᐅᒪᔪᒥᒃ. 
ᑕᒪᑐᒪᕕᓂᐊᓘᑉ ᐊᒥᐊᒃᑯᐊ ᓱᓕ ᑕᑯᔭᒃᓴᐅᕗᖅ 
ᓄᓇᕗᒻᒥ, ᑲᓛᖦᖠᑦ ᓄᓇᖓᓐᓂ, ᓄᓇᕐᔪᐊᓪᓗ 
ᑭᒻᒥᖓᓂ. ᓄᓇᕘᖑᓕᖅᑐᒥ ᓯᕐᒥᓯᒪᓂᐊᓗᒃ 
ᐊᓂᒍᓕᖅᑎᓪᓗᒍ ᐃᓄᖃᓕᖅᑐᕕᓂᖅ. 
ᐱᓇᓱᐊᖃᑦᑕᖅᑐᕕᓃᑦ ᐅᓪᓗᒥᑎᑐᑦ 
ᐊᔾᔨᒋᖖᒋᑕᖏᓐᓂᒡᓗ ᐊᓯᖏᓐᓂᒃ 
ᐱᖅᑯᓯᖃᖅᑐᑎᒃ.

ᐃᓄᐃᑦ ᐅᑭᐅᖅᑕᖅᑐᒥᐅᕕᓃᑦ ᓯᕐᒥᓯᒪᓂᐊᓘᑉ 
ᓄᙳᐊᓂ ᐊᖑᓇᓱᒃᑎᕕᓂᐅᕗᑦ 
ᐱᕈᖅᑐᓂᒡᓗ ᓄᓂᕙᒃᐸᒃᑐᑎᒃ. 
ᐊᖏᔪᐊᓗᖕᓂᒃ ᐊᖑᓇᓱᖃᑦᑕᖅᑐᕕᓃᑦ 
ᓲᕐᓗ ᑭᒍᑎᒃᑭᕐᓂᒃ (Mastodon). ᐃᒋᕐᕈᑏᑦ 
ᐊᖑᓇᓲᑎᕕᓂᖏᓪᓗ ᒪᑯᐊᒐᓚᐃᑦ ᐅᓈᑦ, 
ᐅᓕᒪᐅᑎᑦ, ᓇᖅᑯᑦ ᑑᒃᑲᓪᓗ. ᓯᕐᒥᓯᒪᓂᐊᓗᖕᒥ 
ᐊᖑᓇᓱᒃᑏᑦ ᐱᓇᓲᑎᓕᐅᖅᐸᓚᐅᖅᑐᑦ 
ᐊᖑᓇᓲᑎᓕᐅᖅᐸᓚᐅᖅᑐᑦ ᐅᔭᕋᖕᓂᒃ, 
ᕿᔪᖕᓂᒃ, ᑑᒐᕕᓂᕐᓂᒃ, ᐊᓯᖏᓐᓂᒡᓗ 
ᐆᒪᔪᓄᑦ ᓴᐅᓂᕕᓂᕐᓂᒃ. ᐅᑯᐊ ᑕᕝᕙ 
ᓴᓇᔭᐅᕙᓚᐅᖅᑐᕕᓃᑦ ᓯᕐᒥᓯᒪᓂᐊᓗᖕᒥ:

ᓄᓇᕗᑦ

ᐊᖑᓇᓲᑎᑦ ᐱᖁᑏᓪᓗ 
ᐃᑦᑕᕐᓂᓴᑦ

ᑲᐅᒃᑕᐅᑎ
ᑲᐅᒃᑕᐅᑎᒋᔭᐅᖃᑦᑕᖅᑐᕕᓃᑦ 
ᐅᔭᕋᑦ ᓯᖁᑦᑎᔭᙱᑦᑐᑦ. ᑕᒪᒃᑯᐊ 
ᐃᒋᕐᕈᑎᓕᐅᕈᑕᐅᕙᒃᑐᕕᓃᑦ ᐊᖑᓇᓲᑎᓂᒡᓗ 
ᑲᐅᒃᑕᐅᑎᑦ ᐊᑐᖅᑕᐅᖃᑦᑕᖅᑐᕕᓃᑦᑕᐅᖅ 
ᓂᐊᖁᕐᓂᒃ ᓂᐅᓂᒡᓗ ᓱᕋᑦᑎᕆᔾᔪᑕᐅᓪᓗᑎᒃ 
ᐸᑎᕋᓱᒃᑐᓄᑦ.

ᐅᓈᑦ
ᑕᐃᔅᓱᒪᓂᒥᐅᑕᑐᖄᓗᐃᑦ ᐅᓈᑦ 
ᓴᓇᔭᐅᖃᑦᑕᖅᑐᕕᓃᑦ ᕿᔪᑯᑖᖕᒥᒃ ᓄᕝᕗᒃᓯᒪᔪᓂᒃ. 
ᓯᕐᒥᓯᒪᓂᐊᓘᑉ ᓄᙳᐊᓂ, ᐊᖑᓇᓱᒃᑏᑦ 
ᐃᖕᓇᕐᓂᒃ ᑑᒃᑳᓕᖅᓯᖃᑦᑕᓕᖅᑐᕕᓃᑦ. ᐅᓈᑦ 
ᐊᖑᓇᓲᑕᐅᖃᑦᑕᖅᑐᕕᓃᑦ.

ᐅᓕᒪᐅᑎᑦ
ᐅᓕᒪᐅᑎᓕᐅᖃᑦᑕᖅᑐᕕᓃᑦ ᐃᖕᓇᕐᓂᒃ 
ᑮᓐᓇᒃᓯᒪᔪᒥᒃ ᐃᐱᓐᓂᓕᖕᒥᒃ ᓯᕗᓃᓐᓇᖓᒍᑦ. 
ᓂᕿᓕᕆᔾᔪᑕᐅᖃᑦᑕᖅᑐᕕᓃᑦ ᑕᒪᒃᑯᐊ. 
ᐃᓚᖏᑦᑕᐅᖅ ᐅᓕᒪᐅᑎᑦ ᐃᓪᓗᒌᖕᓂᒃ 
ᑮᓐᓇᒃᓯᒪᔪᑦ ᓴᓇᔭᐅᖃᑦᑕᕐᓂᕐᒥᔪᑦ. ᑕᒪᒃᑯᐊ 
ᐊᑐᖅᑕᐅᖃᑦᑕᖅᑐᕕᓃᑦ ᖃᓗᕋᖅᑐᓄᑦ, ᐅᑭᑦᑎᔪᓄᑦ, 
ᐅᓕᒪᔪᓄᓪᓗ, ᐃᓚᖖᒐᖅᐸᓪᓕᐊᓂᖓᓗ 
ᒥᑭᓂᖅᓴᓂᒃ ᓱᓇᑐᐃᓐᓇᕐᓂᒃ ᓴᓇᔭᐅᖃᑦᑕᕐᓂᕐᒥᔪᑦ.

ᓇᖅᑯᑦ, ᓴᒃᑯᑦ, ᑑᒃᑲᑦ
ᑕᒪᒃᑯᐊ ᐃᖕᓇᑦ ᓇᖅᑯᓕᐊᑦ, ᓴᒃᑯᓕᐊᑦ, 
ᑑᒃᑲᓕᐊᓪᓗ ᑲᐅᒐᖅᑕᐅᓪᓗᑎᒃ ᑎᓯᔪᓄᑦ ᓲᕐᓗ 
ᑲᐅᒃᑕᐅᓐᓄᑦ ᓴᓇᔭᐅᖃᑦᑕᕐᓂᕐᒥᔪᑦ. ᑕᒪᓐᓇ 
ᐲᖅᐸᓪᓕᐊᔪᖅ ᐃᐱᒃᑐᐊᓘᓪᓗᓂ. ᑕᒪᒃᑯᐊ ᐃᖕᓇᕐᒥᒃ 
ᓴᓇᓯᒪᔪᑦ ᐊᒥᑦᑐᑯᑖᙳᖅᑎᑕᐅᔪᓐᓇᖅᑐᕕᓃᑦ. 
ᐃᖕᓇᑦ ᐱᓕᕆᔾᔪᑎᑦ ᐊᑐᖅᑕᐅᖃᑦᑕᖅᑐᕕᓃᑦ 
ᓰᒃᓯᔾᔪᑕᐅᓪᓗᑎᒃ ᐊᒥᓕᕆᔾᔪᑕᐅᓪᓗᑎᒡᓗ 
ᐊᓐᓄᕌᒃᓴᓂᒃ ᓲᕐᓗᓗ ᑐᐱᓕᐊᖑᓪᓗᑎᒃ. 

ᓄᓇᕗᑦ

ᐃᓄᐃᑦ ᓂᕿᖏᑦ ᓂᕿᑐᖃᕆᒻᒪᒋᑦ, 
ᓂᕿᑐᐃᓐᓇᐃᑦ, ᐃᖃᓗᐃᑦ, 
ᐅᖃᐅᔭᐃᑦ, ᐊᖑᓇᓱᑦᑕᐅᓲᑦ, 

ᓄᐊᑕᐅᓲᑦ ᓄᓇᒥᒃ. ᐊᔾᔨᒌᖏᑦᑐᑦ 
ᓂᖀᑦ ᐃᒪᐃᑦᑐᑦ, ᓇᑦᑎᑦ, ᑐᒃᑐᐃᑦ 
ᐃᖃᓗᐃᑦ, ᐊᒻᒨᒪᔪᐃᑦ ᐸᐅᕐᖓᐃᓪᓗ. 
ᐃᓄᐃᑦ ᓂᕆᖃᑦᑕᖅᓯᒪᔭᖏᑦ 
ᐊᕐᕌᒍᓂᒃ ᐊᒥᓱᕐᔪᐊᓂᒃ. ᓂᖀᑦ 
ᑎᒥᑦᑎᐊᕆᓐᓇᖅᑐᖅᑕᓖᑦ ᐊᒥᓱᓂᒃ ᐃᓄᓐᓂᒃ 
ᓴᙱᔫᑎᑦᑎᔪᑦ, ᖃᓄᐃᙱᑦᑎᐊᖅᑎᑦᑎᔪᑦ, 
ᐅᖅᑰᑎᑦᑎᓪᓗᑎᓪᓗ.

ᓯᓚᕐᔪᐊᓕᒫᒥ ᓂᖀᑦ 
ᐊᔾᔨᒌᖏᑦᑐᓃᖔᖅᓯᒪᔪᑦ ᐃᓚᐅᕈᑎᐅᓲᖑᕗᑦ 
ᒪᒪᖅᑎᑦᑎᓗᑎᒃ ᐃᑦᑎᓐᓇᖅᑎᑦᑎᓪᓗᑎᓪᓗ. 
ᑕᒪᒃᑯᐊ ᑲᑎᕈᓘᔭᖅᓯᒪᔪᑦ ᓂᖀᑦ 
ᐊᔾᔨᒌᙱᑦᑐᑦ ᑕᐃᒫᒃ ᐊᑎᓖᑦ. 

ᓇᓄᖅ ᐅᓯᑲᑦᑕᖅᑏᑦ, ᐅᓯᓲᖅ 
ᐃᖃᓗᓂᒃ ᓂᕿᓂᒃ, ᓂᕿᓕᐅᓲᑦ 
ᐊᔾᔨᒌᖏᑦᑐᓂᒃ ᐃᓄᐃᑦ ᓂᕿᖏᓐᓂᒃ 
ᐃᓚᖃᖅᑐᓂᒃ. ᒥᐊᒃᓯᑯᒥᐅᑦ ᓂᕿᖏᓐᓂᒃ 
ᐃᖃᓗᓂᒃ ᐃᑭᐊᕐᒥᓕᓐᓂᒃ ᓇᑖᕐᓇᓂᒃ 
ᐃᖃᓗᑉᐱᓂᓪᓘᓐᓃᑦ. ᑯᕇᐊᒥᐅᓪᓗ 
ᓂᕿᖏᓐᓂᒃ ᐳᓪᒍᒋᓂᒃ ᓂᕿᖃᖅᑐᑎᒃ 
ᑐᒃᑐᒥᓂᕐᓂᒃ.

ᓄᓇᒥ ᐊᓯᐊᓂᒃ ᓂᐅᕐᕈᓚᐅᖅᓯᒪᕕᑦ 
ᓂᐅᕐᕈᒍᒪᕕᓪᓘᓐᓃᑦ? ᖃᐅᔨᒋᑦ ᖃᓄᐃᑦᑐᓂᒃ 
ᐃᓄᐃᑦ ᓂᕆᓲᖑᒻᒪᖔᑕ ᓂᕿᑐᐃᓐᓇᕐᓂᓪᓗ 
ᐊᑐᕈᒪᒐᔭᖅᑕᕐᓂᒃ ᓂᕿᓕᐅᓕᕈᕕᑦ. 
ᓂᕿᓕᐅᕋᓱᓪᓗᑎᓪᓗ ᐊᔾᔨᖓᓂᒃ ᓇᒻᒥᓂᖅ 
ᐊᖏᕐᕋᕐᓂ. 

ᑎᓴᒪᓂᒃ ᐃᓄᓐᓂᒃ ᓂᕆᑎᑦᑎᒍᓐᓇᖅᑐᖅ

ᐃᓗᓕᕆᒋᐊᓕᖏᑦᐃᓗᓕᕆᒋᐊᓕᖏᑦ
	• ᒪᕐᕉᒃ ᐊᓘᑎᖅᐹᒃ ᖁᖅᓱᖅᑐᖅ ᐅᖅᓱᖅ 
	• ᐱᖓᓲᔪᖅᑐᑦ ᐃᑎᐅᔭᑯᑖᑦ ᐅᔭᐅᔭᐃᑦ 

ᐊᒡᒍᒐᓛᒃᓯᒪᔪᑦ
	• ᐱᖓᓱᑦ ᒑᓕᒃ, ᐊᒡᒍᒐᓛᒃᓯᒪᔪᑦ
	• ᖃᑦᑖᕐᔪᓛᒦᑦᑐᑦ ᐊᕝᕙᓪᓗᐊᖓ ᑐᒪᐃᑐᐃᑦ 
	• ᒪᕐᕉᒃ ᐊᓘᑎᖅᐹᒃ ᑰᕆ ᐸᓂᖅᑐᖅ 

ᑲᙵᖅᑎᒐᖅ
	• ᐊᑕᐅᓯᖅ ᐊᓘᑎᕋᓛᖅ ᔨᓐᔪ ᐸᓂᖅᑐᖅ 

ᑲᙵᖅᑎᒐᖅ
	• ᐊᑕᐅᓯᖅ ᐃᕐᖑᓯᖅ ᐊᕝᕙᖓᓗ ᑐᒃᑐᒥᓃᑦ, 

ᑭᑉᐹᕆᑦᑑᓪᓗᑎᒃ ᐊᕕᑦᑐᑦᑎᐊᖅᓯᒪᔪᑦ 
	• ᐊᑕᐅᓯᖅ ᐃᕐᖑᓯᖅ ᐃᒥᖅ
	• ᐊᕝᕙᐅᑉ ᐊᕝᕙᖓ ᐃᕐᖑᓯᖅ ᔫᒍᑦᑐᐃᓐᓇᖅ
	• ᑕᕆᐅᖅ ᐸᐸᓗ ᒪᒪᖅᓯᑎᓪᓗᒍ

ᐃᓐᑎᐊ ᑰᕆ ᐃᓐᑎᐊ ᑰᕆ 
ᑐᒃᑐᒥᓂᖃᕐᓗᒍᑐᒃᑐᒥᓂᖃᕐᓗᒍ

ᓂᕿᓕᐅᕐᓂᖅ 
ᐊᔾᔨᒌᖏᑦᑐᓂᒃ  
ᐃᓄᓕᖅᑕᓂᒃ 
ᐃᓚᓕᓐᓂᒃ

ᑲᑎᑎᕆᐊᖃᕐᓂᖓᑲᑎᑎᕆᐊᖃᕐᓂᖓ
1.	 ᐆᓇᖅᓯᑎᓪᓗᒍ ᐅᖅᓱᖅ 

ᓵᑦᑑᔭᐅᑎᐸᐅᔭᒥᒃ ᐊᑯᓐᓈᕿᔪᒥᒃ 
ᐆᓇᕐᓂᖃᕐᓗᒍ ᐃᓚᐅᕐᓗᒍ ᐃᑎᐅᔭᓂᒃ 
ᒑᓕᒃᓂᓪᓗ ᐃᖑᓚᑲᐃᓐᓇᕐᓗᒍ 
ᐃᓚᐅᕐᓗᒍ ᑐᒪᐃᑐᓂᒃ, ᑰᕆᒥ 
ᔨᓐᔪᒥᓪᓗ ᑲᙵᖅᑎᑎᕕᒋᓗᒍ 
ᐃᖑᓚᑲᐃᓐᓇᓕᕐᒥᓗᒍ 4ᒥᓂᔅᒥᒃ.

2.	 ᑐᒃᑐᒥᓂᕐᒥᒃ ᐃᓚᓗᒍ ᐆᑦᑎᓕᕐᓗᒍ 
6-8ᒥᓂᔅᒥᒃ ᐃᓚᓕᐅᑎᓗᒍ ᑐᒃᑐᒥᓂᖅ 
ᐃᓚᖏᓪᓗ ᐊᑕᐅᑦᑎᒃᑯᑦ.

3.	 ᐃᒥᕐᒥᒃ ᐃᓚᓕᕐᒥᓗᒍ ᑎᖅᑎᑎᓕᕐᓗᒍ 
ᑎᖅᑎᓕᑐᐊᖅᑲᑦ, ᖃᒥᒋᐊᕐᓗᒍ 
ᐆᓇᕐᓂᖓ 10 ᐅᕙᓗ 15ᒥᓂᔅᒥᒃ.

4.	 ᓵᑦᑑᔭᐅᑎ ᓴᓂᕐᕙᕐᓗᒍ ᔫᒍᑦᒥᒃ 
ᐃᓚᐅᕐᓗᒍ ᑕᕆᐅᓕᕐᓗᒍ ᐸᐸᒥᓪᓗ, 
ᐊᓛᓯᐅᑉ ᖄᖓᓅᕐᓗᒍ ᓵᒥ. 

ᐊᓯᖏᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ 
ᓯᓚᕐᔪᐊᕐᒥ ᓂᕿᓕᐅᕈᓯᑐᖃᓖᑦ 
ᓂᕿᑦᑎᐊᕙᓂᒃ ᓂᕆᒍᓯᖓ ᐅᓪᓗᒥᒧᑦ.

ᓵᒥᒥᐅᑦ ᐃᓄᐃᑦ ᓄᓇᖃᖅᑳᖅᓯᒪᔪᑦ 
ᓄᐊᕙᐃ, ᓱᕖᑎᓐᒥ, ᕕᓐᓚᓐᒥ ᕌᓴᒥᓗ ᓄᓇᒥ 
ᓂᕿᓕᕆᔾᔪᓯᖏᑦ ᑐᒃᑐᕙᓂᒃ ᐃᖃᓗᓐᓂᓪᓗ 
ᐳᔫᖅᑎᑦᑎᔾᔪᓯᖏᑦ, ᑕᕇᕈᓯᖏᑦ 
ᓂᒃᑯᓕᔾᔪᓯᖏᓪᓗ. ᓵᒥᒥᐅᑉ ᑐᒃᑐᕙᓂᒃ 
ᓂᒃᑯᓕᐅᓲᑦ ᑐᒃᑐᒥᒃ ᓂᒃᑯᓕᐅᕈᓯᑦᑕ 
ᐊᔾᔨᑲᓴᖏᓐᓂᒃ.

ᒪᐅᕆᒥᐅᑦ ᓄᓇᖃᖅᑳᖅᓯᒪᔪᑦ ᓂᐅ 
ᔩᓚᓐᒥᐅᑦ. ᒪᐅᕆᒥᐅᑦ ᓂᕿᓖᑦ ᐃᖃᓗᓐᓂᒃ, 
ᐊᒻᒨᒪᔪᓂᒃ ᓇᑦᑎᓂᓪᓗ ᐃᒐᑐᖃᒥᓂᒃ 
ᐊᑐᓲᑦ, ᑕᐃᔭᐅᓲᒥᒃ ᕼᐊᖏ, ᐆᑦᑎᑎᒋᓪᓗᒍ 
ᓂᕿᒥᓂᒃ ᓇᓪᓕᐅᓂᖅᓯᐅᕐᓂᐊᓕᕋᐃᒻᒪᑕ. 
ᕼᐊᖏ ᓄᓇᒥ ᐊᒻᒪᔪᓕᐊᕆᓯᒪᔪᖅ, ᓂᕿᒥᒃ 
ᕿᓐᓂᕕᐅᓲᑦ ᐆᓇᖅᑐᓄᑦ ᐅᔭᕋᕐᓄᑦ. 
ᓄᓇᔭᖓᑕ ᒪᑐᓯᒪᑦᑎᐊᖅᑎᓲᖓ ᐆᓇᕐᓂᖓ 
ᐃᓗᐊᓃᑦᑎᑦᑐᒍ ᐅᔭᕋᕐᓂᒃ ᐆᓇᕐᓂᖓᑕᓗ 
ᐆᑎᑦᑎᐊᖅᐸᐃᑦ ᓂᖀᑦ. 

ᖃᓄᖅ 
ᑕᒻᒪᕇᒃᑯᑦ 
ᐊᑐᕆᐊᑲᕐᒪᖕᒑᑦ

ᓄᓇᒧᑦ ᐊᐅᓪᓚᖅᓯᒪᑎᓪᓗᑕ, 
ᐅᑎᕈᓐᓇᕈᒪᑦᑎᐊᓲᖑᕗᒍᑦ. ᑕᐃᒫᒃ 

ᐱᒻᒪᕆᐅᕗᖅ ᑕᒻᒪᕇᒃᑯᑎᓂᒃ ᒫᓃᑉᐳᖔᕈᑎᓂᒡᓗ 
ᓇᒃᓴᐃᓐᓇᖃᑦᑕᕐᓗᑕ ᐊᐅᓪᓚᕐᓂᐊᕌᖓᑦᑕ. 

ᑭᖑᓪᓕᕐᒥᒃ ᐊᐅᓪᓚᓕᕈᕕᑦ ᓇᒃᓴᓚᐅᓛᖅᐳᑎᑦ 
ᑕᒻᒪᕇᒃᑯᒻᒥᒃ. ᑖᓐᓇ ᑕᒻᒪᕇᒃᑯᑦ ᐃᑲᔫᑎᓇᔭᑦᑎᐊᖅᑐᖅ 
ᓄᓇᒧᑦ ᐊᐅᓪᓚᖅᓯᒪᑎᓪᓗᑎᑦ ᐅᕝᕙᓘᓐᓃᑦ ᐅᒥᐊᒃᑯᑦ. 
ᑕᒻᒪᕇᒃᑯᑦ ᐹᑕᓖᓂᒃ ᐊᑐᕆᐊᖃᓐᖏᓚᖅ ᐅᕝᕙᓪᓘᓐᓃᑦ 
ᖃᖕᒐᑦᑕᖅᑎᑕᐅᓯᒪᔪᒃᑯᑦ. ᖃᖓᑐᐃᓐᓇᑦᑎᐊᖅ 
ᐊᑐᕈᓐᓇᖅᐳᖅ ᐊᒻᒪ ᐃᑲᔫᑎᓇᔭᖅᐳᖅ 
ᓇᒧᖖᒐᐅᔭᕆᐊᖃᕐᒪᖕᒑᖅᐱᑦ.

ᑖᓐᓇ ᑕᒻᒪᕇᒃᑯᑦ ᓄᓇᓐᖑᐊᕐᒥᑦ ᐊᑐᕐᓗᑎᑦ ᐊᑐᕈᓐᓇᕆᕗᖅ. 
ᐃᓕᒃᑲᓐᓂᕈᒪᒍᖕᓂ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᖕᓂ ᐅᖃᕐᕕᒋᔪᓐᓇᖅᐸᑎᑦ 
ᐊᖑᓇᓱᒃᑐᓕᕆᔨᒃᑯᑦ.

ᖃᓄᕐᓕ ᐃᓅᓯᑦᑎᓐᓂ ᐊᑐᕈᓐᓇᖅᐸ? 
ᑕᑯᓐᓇᖖᒍᐊᕆᑦ ᐊᐅᓪᓚᖅᓯᒪᓗᑎᑦ 
ᖃᐅᔨᒪᓗᑎᓪᓗ ᓂᒋᖅᐸᓯᖕᒥ 
ᑲᓇᖕᓇᖅᐸᓯᖕᒥ ᐊᖑᓇᓱᒍᒪᓗᑎᑦ. 
ᐃᑎᒪᖕᓃᑎᓪᓗᒍ ᑕᒻᒪᕇᒃᑯᑦ ᐅᐸᒍᒪᔭᕐᓄᑦ 
ᑎᒃᑯᖅᑑᑦ ᐃᓕᖕᓄᑦ ᓵᖖᒐᑎᖏᓪᓗᒍ. 
ᑕᒻᒪᕇᒃᑯᑦ ᓵᑎᓪᓗᒍ ᓂᒋᐅᑉ 
ᑲᓇᖕᓇᐅᓪᓗ ᐊᑯᓐᓂᖓᓄᑦ. ᑕᐃᒪ, 
ᓵᕋᔮᓪᓗᑎᑦ, ᐃᑎᒪᐃᑦ ᑐᑭᓕᐊᖅᑎᓪᓗᒍ, 
ᓯᕿᖖᒍᔭᐅᔭᖓᑕ ᑎᒃᑯᖅᑑᑎᐊ ᐅᐊᖕᓇᒧᑦ 
ᑎᒃᑯᐊᖓᓕᕋᓱᖕᓂᖓᓂ.

ᑕᕝᕙ ᑖᓐᓇ ᑕᒻᒪᕇᒃᑯᑎᐅᑉ ᑕᐅᑦᑐᐊ

ᑕᒻᒪᕇᒃᑯᑦ ᐃᑲᔫᑎᓇᔭᖅᐳᖅ ᑐᕌᕆᐊᖃᖅᑕᕐᓄᑦ 
ᐅᐸᒐᓱᒃᑕᕐᓄᑦ, ᓄᓇᖖᒍᐊᓕᔭᖏᒃᑲᓗᐊᕈᕕᑦ. 
ᐃᒪᓐᓇ ᑕᕝᕙ ᐊᑐᕋᔭᖅᐸᑦ.

ᑖᓐᓇ ᑕᒻᒪᕇᒃᑯᑦ ᐃᑎᒪᖕᓅᕐᓗᒍ 
ᐅᐸᒍᒪᔭᕐᓄᑦ ᑎᑯᖅᑑᑎᖓ ᓵᖖᒐᑎᖏᓪᓗᒍ 
ᐃᓕᖕᓄᑦ.

ᑖᓐᓇ ᑕᒻᒪᕇᒃᑯᑎᐅᑉ ᐊᕙᓗᐊᓃᑦᑐᖅ 
ᐅᐃᔾᔮᖅᑎᓪᓗᒍ ᐅᐸᒍᒪᔭᕐᓄᑦ 
ᑐᕌᓕᖅᑎᓪᓗᒍ.

ᓱᒃᑲᐃᓪᓗᑎᑦ ᓵᑉᐸᓪᓕᐊᒋᑦ ᐊᐅᐸᕐᓂᖓ 
ᑕᒻᒪᕇᒃᑯᑎᐅᑉ ᑎᒃᑯᖅᑑᑎᖓᑕ 
ᓵᖖᒐᓕᕋᓱᖕᓂᖓᓂ ᐅᐊᖕᓇᒧᑦ. ᑕᐃᒪ 
ᓵᖖᒐᓕᖅᐳᑎᑦ ᐅᐸᒍᒪᔭᕐᓄᑦ.

1
2
3

ᑕᐃᒪ ᓅᑦᑐᓐᓇᖅᓯᕗᑎᑦ, ᒪᓕᒡᓗᒍ 
ᐅᐸᒍᒪᔭᕐᓄᑦ ᑎᒃᑯᖅᑑᑦ. ᓇᓂᓯᓗᑎᑦ 
ᓇᓗᓇᐃᒃᑯᑕᕆᔪᓐᓇᖅᑕᕐᓂᑦ ᓇᓛᓂ ᐅᐸᒍᒪᔭᕕᑦ. 
ᓅᓕᖅᑎᓪᓗᑎᑦ, ᑕᑯᓂᐊᖅᐸᓪᓗᒍ ᑕᒻᒪᕇᒃᑯᑏᑦ. 
ᐅᔾᔨᖅᓱᕐᓗᑎᓪᓗ ᖃᓄᑎᒋ ᐃᖏᕐᕋᓕᕐᒪᖔᖅᐱᑦ. 
ᑕᒻᒫᖅᓯᒪᕕᖕᓄᑦ ᐅᑎᕆᐊᖃᓕᕈᕕᑦ, 
ᐊᑐᖅᑲᐅᔭᑎᑦ ᒪᓕᑐᐃᓐᓇᓕᕐᒥᓗᒋᑦ ᐅᑎᒧᑦ 
ᐅᐊᖕᓇᖅᐸᓯᖕᒧᑦ ᐱᖓᓐᓇᖅᐸᓯᖕᒧᑦ ᓵᑎᖔᕐᓗᒍ 
ᑕᐃᒫᔅᓴᐃᓐᓇᖅ ᐊᑯᓂᐅᑎᒋᓗᑎᑦ. 

ᑎᒃᑯᖅᑑᑦ ᐅᐸᒍᒪᔭᕐᓄᑦ

ᑕᒻᒪᕇᒃᑯᑎᐅᑉ ᐊᕙᓗᐊ 

ᓯᕿᖖᒍᔭᐅᔭᖓᑕ 
ᑎᒃᑰᖅᑑᑎᖓ

ᖃᓄᐃᓕᐅᕋᔅᓯᒃ 
ᑕᒫᓂ? 

ᐃᕿᐊᙳᓇᖅᑐᖅ?! ᖃᓄᐊᓗᒃ 
ᐃᕿᐊᙳᕈᓐᓇᕋᔅᓯᒃ 
ᓯᓚᑦᑎᐊᕚᓘᑎᓪᓗᒍ ᐅᓪᓛᖑᔪᖅ? 
ᐱᔭᒃᓴᖅᑕᖃᐃᓐᓇᐅᔭᖅᑐᖅ. 

222 2 

1111

333 3 

ᐃᓕᖅᑯᓯᖅᐳᑦ

ᖃᓄᐃᓕᐅᙱᑦᑐᒍᒃ. 
ᐃᕿᐊᙳᓇᖅᑐᖅ 
ᐅᓪᓛᖅ.

ᐃᑲᔪᖅᑕᐅᔪᒪᑐᐃᓐᓇᖅᑐᖓ 
ᐅᓪᓛᖑᔪᖅ. ᐃᒻᒪᖄ 
ᐃᓕᑦᑎᔪᓐᓇᕐᒥᔪᓯᒃ.

ᖃᒧᓯᐅᖅᑑᒃ

ᐃᓚᐃᔾᔭ ᐃᓚᐃᔾᔭ ᐃᓚᐃᔾᔭ ᐃᓕᓴᐱᓗᐃᓕᓴᐱᓗᐃᓕᓴᐱᓗ

ᐃᓕᖅᑯᓯᖅᐳᑦ

ᐄ, ᑭᓱᒥᒃ ᑕᑯᕕᓯᒃ 
ᐋᖅᑭᒃᓱᕆᐊᓕᖕᒥᒃ?

ᓇᐴᒃ, ᐊᒃᖢᓇᐅᔭᓪᓗ 
ᐃᒍᒥᕈᓘᔭᖅᓯᒪᔪᐊᓗᐃᑦ. 

ᐱᕐᕌᒡᓗ. ᐃᖕᓇᑦᑕᐅᖅ 
ᓄᑎᒃᓯᒪᔪᖅ ᐅᐃᕐᓂᖓᓂ?

555 5 

444 4 

ᐊᒃᑲᒃ ᒫᑯᓯ, 
ᐱᐅᓂᖅᓴᐅᔾᔮᙱᒻᒪᑦ 
ᐊᓯᐊᓂᒃ ᖃᒧᓯᐅᕈᕕᑦ?

ᐅᓇ ᓱᓕ 
ᐊᑐᕈᓐᓇᖅᓯᓂᐊᕐᒥᔪᐊᓗᒃ. 
ᐋᖅᑭᒃᓱᕆᐊᖃᑐᐃᓐᓇᖅᑐᖅ. 
ᖃᐃᒋᑦᑎᒃ.

666 6 

ᐊᑕᐅᓯᕐᒥᒃ ᓱᓕ ᕿᔪᐊᕐᔪᖕᒥᒃ 
ᓇᐃᑦᑐᒥᒃ ᓈᒻᒪᒃᓯᓂᐊᖅᑰᖅᑐᖅ. 
ᐊᒻᒪ, ᓴᕕᕋᔭᒃᑖᕆᐊᖃᖅᑐᒍᑦ 
ᑐᐊᒡᓕᑎᕆᐊᖃᖅᑕᑦᑎᓐᓂᒃ 
ᑭᓪᓗᖅᑐᕐᓗᒍ. 

ᐅᓇ ᓈᒻᒪᒃᐸ?

ᐄᑦᑎᐊᒻᒪᕆᒃ! 
ᓈᒻᒪᑦᑎᐊᖅᑐᖅ. 

21  



999 9 

777 7 

888 8 

ᓯᕗᓪᓕᕐᒥ ᓇᐳᓕᐅᕆᐊᖃᖅᑐᒍᑦ 
ᓄᑖᓂᒃ.

ᑕᑯᓇᑦᑎᐊᕐᓗᑎᑦ. ᐱᖓᓱᓂᒃ ᓱᓕ 
ᐃᓱᖏᑦᑎᒍᑦ ᓱᕋᒃᓯᒪᔪᖅᑕᓕᒃ. 
ᓇᕿᑕᕆᑦᑎᐊᕐᓇᔾᔮᙱᑦᑐᖅ 
ᑕᐃᒪᓐᓇ. ᑕᓪᓕᒪᓂᒃ 
ᓇᐳᓕᐅᒃᑲᓐᓂᕐᓂᐊᖅᐳᒍᑦ.

ᐅᑯᐊᒃ ᓇᐴᒃ 
ᖃᓄᐃᖅᑰᔨᙱᑦᑎᐊᖅᑐᒃ! 
ᑭᓪᓗᑦᑎᐊᖅᓯᒪᔪᐊᓘᒃ, ᐃᓚᐃᔾᔭ. 
ᐊᒻᒪ ᐃᓕᓴᐱ, ᐃᓪᓕᕆᔭᑦ 
ᑖᓐᓇ ᐊᒃᖢᓇᐅᔭᕐᒥᒃ 
ᐃᒍᑦᑎᖅᐸᓪᓕᐅᔪᓐᓃᖅᑎᑦᑎᓂᐊᖅᑐᖅ 
ᓄᖑᓪᓛᓇᖅᑐᒧᑦ ᐊᒃᑑᑎᒑᖓᒥ. 

ᓈᒻᒪᒃᑐᖅ. ᐃᓕᓴᐱᐅᑉ ᐃᓪᓚᐃᒍᑕᐅᔭᖅ 
ᐃᓕᒃᐸᒍ ᐃᓚᐃᔾᔭᐅᓪᓗ ᑭᑭᐊᑦ 
ᑲᐅᑕᐅᔭᕐᓗᓂᒋᑦ ᐴᑦᑎᐊᖅᐸᑕ, 
ᐃᓕᐅᖅᑕᕈᓐᓇᕐᓂᐊᖅᑕᕗᑦ 
ᖃᐃᖅᑲᒃᓴᑦᑎᐊᕐᓗᒍ ᐱᐊᖕᓂᐊᕐᒪᑦ. 

ᒪᕐᕉᖕᓂᒃ ᓴᓇᔭᕆᐊᖃᖅᐱᑕ? 
ᓯᕗᓂᖓᓂ ᒪᕐᕉᖕᓂᒃ 
ᓱᕋᒃᓯᒪᔪᖅᑕᖃᕐᒪᑦ. 

ᐊᐳᑎᑕᖃᖁᔨᓕᕋᓗᐊᖅᐳᒍᑦ 
ᖃᐅᔨᓴᕐᓂᐊᕋᑦᑎᒍ 
ᐱᐅᑦᑎᐊᕋᓗᐊᕐᒪᖔᑎᒃ. 

ᑕᑯᓯᒪᔪᖓ ᐃᓄᖕᓂᒃ 
ᐃᓚᖏᓐᓂᒃ ᐱᕐᕌᖏᓐᓂᒃ 
ᖁᓛᓄᓱᖓᖅ ᐋᖅᑭᒃᓯᔪᓂᒃ 
ᓴᕕᕋᔭᓕᖅᓯᙱᖔᖅᖢᑎᒃ. 

ᐅᓇ ᐅᐃᕐᓂᖓᓂᒃ ᓱᕋᔾᔭᐃᖅᓯᓂᐊᖅᑰᖅᑐᖅ. 
ᑭᑭᐊᒃᓯᕝᕕᒋᒋᐊᖃᕐᓂᐊᖅᑕᕗᑦ ᐊᒥᓱᓂᒃ 
ᓱᕋᒃᑲᓐᓂᔾᔭᐃᕆᐊᕐᓗᒍ. ᓴᕕᕋᔭᖕᒧᑦ 
ᐋᖅᑭᑦᑎᐊᖅᓯᒪᓂᐊᖅᑐᖅ.

ᐄ, ᑕᐃᒪᓐᓇᑦᑎᐊᖅ. 
ᓄᑦᑐᑐᐃᓐᓇᕆ! 

ᐊᓱᐃᓛᒃ, ᐃᕿᐊᙳᓇᖅᐸ 
ᐅᓪᓗᒥ?

ᐊᒃᓱᕈᕐᓇᕐᓂᖅᓵᓗᒃ 
ᐃᓱᒪᒋᖅᑲᐅᔭᓐᓂᑦ. 

ᐋᒃᑲ!

ᐄᓛᒃ, ᓱᓕᕗᑎᑦ! 
ᖃᓄᕈᓘᔮᓗᒃ 
ᐊᔾᔨᒌᙱᑦᑐᓂᒃ 
ᖃᒧᓯᐅᕈᓯᖃᖅᑐᑦ 
ᐃᓄᐃᑦ. 

ᑭᓯᐊᓂ ᐱᓕᕆᑦᑎᐊᖅᑐᐊᓘᔪᑎᑦ. ᑖᒃᑯᐊᒃ 
ᖃᒧᑏᒃ ᐊᑯᓂᐊᓗᒃ ᐱᒋᓂᐊᓕᖅᑕᕗᒃ! 

ᔮ ᔅ ᖃᐅᒻᒪᕆᐊᖅ ᖃᐅᔨᒪᔭᐃᓐᓇᕆᕙᐃᑦ 
“ᐅᑭᐅᖅᑕᖅᑐᒥ ᐃᖖᒋᓐᓇᔮᒃᑐᖅ.” 
ᑕᐃᒪᓐᓇᐃᑦᑐᒥᒃ ᐃᖖᒋᓐᓇᔮᖅᑐᓂᒃ. 

ᓂᔾᔭᐅᓯᔭᖅᑎᖏᓪᓗ, ᔮᔅ ᖃ ᐊᒻᒪᓗ ᑐᕋᐃᑖᕝᔅ.

“ᐅᑭᐅᖅᑕᖅᑐᒥ ᐃᖖᒋᓐᓇᔮᖅᑐᑦ” 
ᓇᓗᓇᐃᔭᐃᓲᖑᕗᑦ ᖃᓄᖅ ᐃᙱᖅᑏᑦ 
ᐃᙱᒐᕐᓂᒃ ᑲᑎᑎᑦᑎᓲᖑᒻᒪᖔᕐᒥᒃ 
ᑯᒃᑭᑦᑕᐹᖅᑐᓂᒃ ᐃᖖᒋᓐᓇᔮᖅᑐᓂᓗ 
ᐃᙱᓲᖑᓪᓗᑎᑦ ᓄᓇᕗᒻᒥ ᐃᓅᓯᕐᒥᒃ. 
ᔮᔅ ᑯᒃᑭᑦᑕᐹᓲᖅ ᐃᙱᓲᖑᓪᓗᓂᓗ 
ᖃᓪᓗᓇᐅᔭᖅᑐᓂ ᐃᓄᒃᑎᑐᓪᓗ.

ᔮᔅ ᓈᓚᒋᐊᓯᓕᓚᐅᖅᓯᒪᔪᖅ ᐃᖖᒋᓐᓇᔮᖅᑐᓂᒃ 
18−ᓂᒃ ᐅᑭᐅᖃᓕᖅᑎᓪᓗᒍ. ᑭᖑᓂᑦᑎᐊᖓᒍᑦ, 
ᑯᒃᑭᑦᑕᐹᕆᐅᓚᐅᖅᓯᒪᓪᓗᓂ. ᔮᔅ 
ᖃᑎᑐᔪᓂᒡᓗ ᑯᒃᑭᑦᑕᐹᖅᑎ ᔨᐊᕝ ᒧᕇᔅ 
ᐃᙱᖅᑎᐅᓕᓚᐅᖅᓯᒪᔪᑦ ᑕᐃᔭᐅᔪᒥᒃ 
ᑐᕋᐃᑖᕝᔅᓂᒃ 2012−ᖑᑎᓪᓗᒍ.

ᐃᓚᖏᑦ ᔮᔅ ᐃᙱᒐᖏᑦ ᐃᙱᐅᓯᓖᑦ 
ᐊᑯᓂᐅᔪᒥᒃ, ᑖᖅᑐᒥᒃ ᐅᑭᐅᕐᒥ, ᐃᓚᖏᓪᓗ 
ᐊᒃᓱᕈᕐᓇᖅᑐᒃᑰᖅᑐᓂᒃ ᐃᙱᐅᓯᓖᑦ 
ᐊᑐᖅᑕᐅᓲᓪᓗ ᐊᒥᓱᓄᑦ ᐃᓄᖕᓄᑦ ᐃᓅᓯᕐᒥᓂᒃ. 
ᐅᖃᖅᑐᓂ, “ᐊᒥᓱᑦ ᐃᙱᒐᒃᑲ ᐱᔾᔪᑎᓖᑦ 
ᐊᒃᓱᕈᕐᓇᑐᒃᑰᖅᓯᒪᑎᓪᓗᖓ ᐃᓅᓯᓐᓂ ᑭᓯᐊᓂᓕ 
ᐃᖖᒋᐅᓯᖃᕐᒥᔪᖓ ᑕᐃᔭᐅᔪᖅ “ᖃᐅᒻᒪᕆᐊᖅ”, 
ᑐᑭᓕᒃ ᖃᐅᒻᒪᕆᐊᕐᔫᒥᓂᕐᒥᒃ, ᐅᕝᕙᓘᓐᓃᑦ 
ᖃᐅᒪᓂᖅᓴᐅᔭᕆᐊᖃᕐᓂᕐᒥᒃ. ᕿᒪᐃᓇᓱᐊᖅᑐᖅ 
ᑖᖅᑐᒦᒃᑐᓂ.”

ᔮᔅ ᐃᖖᒋᖅᑎᖏᓪᓗ ᖃᐅᔨᒪᔭᐅᑦᑎᐊᖅᑐᑦ 
ᓄᓇᕗᓕᒫᕐᒥ. ᐃᙱᖅᑎᖏᑦ 
ᓈᓚᐅᑎᒃᑰᖅᑎᑕᐅᓚᐅᖅᓯᒪᔪᑦ ᑲᓇᑕᒥ ᓰᐲᓰ 
ᓈᓚᐅᑎᖓᒍᑦ ᐱᒋᐊᖅᑎᑕᐅᓕᖅᑎᓪᓗᒍ 
ᓄᓇᕗᒻᒥ ᐃᙱᐅᓯᖏᑦ ᐱᓇᓱᐊᕈᓯᖅ 
2019−ᒥ. ᐃᙱᖃᑦᑕᖅᓯᒪᒻᒥᔪᑦ ᐊᒥᓱᓂᑦ 
ᓄᓇᓕᓐᓂ ᑲᓇᑕᓕᒫᕐᒥ, ᑕᐃᑲᓃᑦᑐᑎᓪᓗ 

ᕚᓐᑰᕗᕐ−ᒥ, ᐃᐊᑦᒪᓐᑕᓐ, ᑐᕌᓐᑐ, ᐋᑐᕚ, 
ᐊᖅᐱᒃ ᓂᔾᔭᐅᓯᔭᕐᓇᒥ ᓄᓇᕕᒻᒥ. 
ᐃᙱᒻᒪᕆᓚᐅᖅᓯᒪᔪᓪᓖᒃᑯᐊ 
ᑲᓇᑕᒥ ᐃᙱᖅᑎᑦᑎᐊᕙᐅᓛᑦ 
ᐱᓕᕆᔭᐅᓂᐊᖅᑎᓪᓗᒋᑦ 2018-ᒥ 
ᐃᙱᖃᑎᒋᓪᓗᒋᑦ ᐸᐃᒡᒑᓚᖃᐅᑏᑦ.

ᐃᙱᑐᐃᓐᓇᖃᑦᑕᙱᓚᖅ ᔮᔅ 
ᓴᓇᒍᓐᓇᕐᓂᖓᓂᒃ. ᐃᖅᑲᓇᐃᔭᓲᖑᒻᒥᔪᖅ 
ᖃᓄᕐᓕ?, ᐃᓄᐃᑦ ᑕᑯᓐᓇᒐᒃᓴᓕᐊᕆᓲᖓ 
ᓄᓇᖃᖅᑳᖅᓯᒪᔪᑦ ᐃᓄᐃᑦ 
ᑕᑯᓐᓇᒐᒃᓴᖏᖕᓂᒃ. ᑕᑯᒃᓴᐅᑎᑦᑎᓲᑦ 
ᐊᔾᔨᒌᙱᑦᑐᓂᒃ ᒥᑕᑦᑐᑎᑦ, 
ᐃᓅᓯᕐᒥ ᐊᒃᓱᕈᕐᓇᖅᑐᒃᑰᖅᑐᓂᒃ 
ᑕᐅᑐᑦᑎᑎᙳᐊᖅᑐᑎᑦ, ᐊᒻᒪᓗ 
ᐃᙱᖃᑦᑕᖅᑐᑎᑦ. ᐃᙱᒐᓕᐅᖅᓯᒪᒻᒥᔪᖅ 
ᑖᒃᑯᓄᖓ ᑕᑯᓐᓇᒐᒃᓴᓕᕆᔨᐅᔪᓄᑦ. 
ᑎᑎᕋᖅᓯᒪᒋᓪᓗᓂ ᑐᑭᒧᐊᑦᑎᑦᑎᓯᒪᔪᕐᓗ 
ᑭᖑᓕᕇᑦᑐᓂᒃ ᑕᑯᓐᓇᒐᒃᓴᓂᒃ 
ᐅᖃᖅᑎᐅᓯᒪᓪᓗᓂ ᑕᓚᕖᓴᒃᑯᑦ.

ᔮᔅᓗ ᖁᕕᐊᓱᑉᐳᖅ ᑕᑯᔭᕆᐊᒃᓴᖅ 
ᐊᒥᓱᒻᒪᕇᑦ ᐃᙱᖅᑏᑦ 
ᐱᓕᕆᔪᒻᒪᕆᐅᓂᖏᖕᓂᒃ ᐅᓪᓗᒥ 
ᓄᓇᕗᒻᒥ. “ᒫᓐᓇ ᒪᒃᑯᓐᓂᖅᓴᑦ 
ᐃᙱᖅᑏᑦ ᐊᒥᓱᕈᑲᓪᓚᑐᒻᒪᕆᐅᕗᑦ 
ᓄᓇᕗᒻᒥ,” ᐅᖃᖅᑐᓂ. ᐃᙱᕐᓂᖅ 
“ᐱᕕᖃᑦᑎᐊᕈᑎᒋᔭᐅᕗᖅ ᐃᓄᖕᓄᑦ 
ᓄᑖᕐᒥᒃ ᐊᖅᑯᑎᖃᑦᑎᐊᓕᖁᓪᓗᒋᑦ 
ᐃᓅᓯᕐᒥᓂᒃ.” 

ᐃᖅᑲᓇᐃᔭᖅᑕᖓᑕ 
ᖃᓄᐃᑦᑑᓂᖓ

ᓰᐲᓰ-ᒥᒃ 
ᐱᕙᓪᓕᐊᔪᓕᕆᔨ ᒫᓪᓚ ᐊᓚᒃᑲᕆᐊᓪᓚᒃ 
ᓄᓇᕗᒻᒦᖖᒑᖅᑐᓂᒃ ᐅᓂᒃᑳᓲᖅ

ᑕᑯᓚᐅᖅᓯᒪᔭᒃᓴᕆᕙᑦ ᒫᓪᓚ ᐊᓚᒃᑲᕆᐊᓪᓚᒃ ᑏᕖ−
ᑯᑦ, ᑐᓵᓗᒍ ᓈᓚᐅᑎᒃᑯᑦ, ᐅᕝᕙᓘᓐᓃᑦ ᑕᑯᓗᒍ 
ᓄᓇᓕᖕᓂᑦ. ᐱᕝᕙᓪᓕᐊᔪᓕᕆᔨᐅᓯᒪᓕᖅᐳᖅ 

ᓰᐲᓰᒃᑯᓐᓄᑦ ᐊᕐᕌᒍᓄᑦ 20ᑲᓴᖕᓂᒃ! 

ᒫᓪᓚ ᐃᓅᓚᐅᖅᐳᖅ ᖃᐅᓱᐃᑦᑐᒥ. ᖃᐅᔨᒪᓚᐅᖅᐳᖅ 
ᐱᕙᓪᓕᐊᔪᓕᕆᔨᐅᓛᕈᒪᓪᓗᓂ ᓄᑕᕋᐅᑎᓪᓗᒍ. 
ᑕᐅᑐᒃᐸᓚᐅᕋᒥ ᐃᓄᒃᑎᑐᑦ ᐅᖃᓪᓚᒃᑐᓂᑦ 
ᐱᕙᓪᓕᐊᔪᓕᕆᔨᓂᑦ ᑏᕖᒃᑯᑦ.

“ᑕᑯᓚᐅᖅᓯᒪᒐᒃᑯ ᐱᒻᒪᕆᐅᓂᖓ ᐊᓈᓇᑦᑎᐊᕋ 
ᐃᓄᒃᑎᑐᑐᐃᓐᓇ ᐅᖃᓪᓚᓲᖑᓚᐅᕐᒪᑦ ᑐᓵᓗᓂ ᑕᑯᓗᓂᓗ 
ᓄᓇᕐᔪᐊᕐᒥᑦ ᐱᕙᓪᓕᐊᔪᓂᒃ ᐅᖃᐅᓯᖓᓂᒃ ᐊᑐᖅᑐᓂᒃ”, 
ᒫᓪᓚ ᐅᖃᖅᐳᖅ.

ᒫᓪᓚ ᐃᓕᓯᒪᕗᖅ ᐱᕙᓪᓕᐊᔪᓕᕆᓂᕐᒥ 
ᐊᔪᕈᓐᓃᖅᓯᒪᓪᓗᓂᓗ ᐃᖅᑲᓇᐃᔮᒥᓂᒃ ᓰᐲᓰᒃᑯᓐᓂ 
ᐃᖃᓗᖕᓂᒃ. ᐃᓕᑦᑎᓚᐅᖅᐳᖅ ᖃᐅᔨᓇᓱᒋᐊᒃᓴᖅ, 
ᐊᐱᖅᓱᕐᓂᕐᒥᒃ, ᑎᑎᕋᕆᐊᒃᓴᖅ ᐅᓂᒃᑳᓂᒃ, 
ᐱᔭᕇᕈᓐᓇᖅᓯᓪᓗᓂᓗ ᑐᓂᓯᒪᔭᕆᐊᖃᕐᓂᖓ 
ᐃᓱᓕᓚᐅᖅᑎᓐᓇᒍ. ᐋᖅᑭᒃᓱᐃᔪᓐᓇᖅᓯᓚᐅᕆᕗᖅ 
ᑐᓴᖅᓴᐅᑎᓐᓂᐊᖅᑕᒥᓂᒃ, ᓇᓂᓯᔭᕆᐊᖃᖅᐸᒃᑐᓂ 
ᐅᓂᒃᑲᐅᓯᕆᓂᐊᖅᑕᖏᓐᓂᒃ ᐊᐱᖅᓱᕐᓂᐊᖅᑕᖏᓐᓂᒡᓗ 
ᑐᓴᖅᓴᐅᓕᖅᐸᑦ.

ᐅᖃᖅᖢᓂ ᐅᓂᒃᑳᖅᑐᐊᖅᑎᐅᖏᓐᓇᕐᓂᕋᖅᑐᓂ 
ᐅᖃᖃᑎᖃᕈᓐᓇᑦᑎᐊᖅᖢᓂ, ᑕᐃᒪᐃᒻᒪᑦ 
ᐃᖅᑲᓇᐃᔮᖓ ᐱᔭᕐᓂᖅᑑᔮᖅᑐᖅ. 
ᐃᓕᓐᓂᐊᓚᐅᕆᕗᖅᑕᐅᖅ ᓰᐲᓰᒃᑯᑦ 
ᐃᓕᓐᓂᐊᒐᒃᓴᖁᑎᖏᓐᓂᒃ ᑐᕌᓐᑐᒥ.

ᐃᖅᑲᓇᐃᔭᖅᖢᓂ ᐱᕙᓪᓕᐊᔪᓕᕆᓂᕐᒥᒃ, 
ᐱᔭᒃᓴᖃᕐᓇᖅᐳᖅ, ᑭᓯᐊᓂ ᖁᕕᐊᓇᖅᑑᒋᓪᓗᓂ. 
“ᓄᒫᓇᖅᑐᖃᓚᐅᖅᓯᒪᖖᒋᓚᖅ”, ᒫᓪᓚ ᐅᖃᖅᐳᖅ, 
“ᐱᖃᓐᓇᕆᔭᖅᑖᕐᓇᖅᐳᖅ. ᑕᕝᕙᓂ 
ᐱᓕᕆᕝᕕᖕᒥ, ᖃᑕᖖᒍᑎᒌᓕᕐᓇᖅᐳᖅ 
ᐃᖅᑲᓇᐃᔭᖃᑎᒋᔭᒥᒃ ᓲᖅᑲᐃᒻᒪ 
ᐱᓕᕆᔭᕆᐊᓖᑦ ᐊᒃᓱᕈᕐᓇᕐᒪᑕ. 
ᐅᒃᐱᕆᖃᑦᑕᐅᑎᓗᓂ ᐃᒻᒥᖕᓄᑦ 
ᐋᖅᑭᒃᓱᐃᓗᓂ ᐱᕙᓪᓕᐊᔪᓂᒃ 
ᓴᖅᑭᓐᓂᐊᖅᑐᓂᒃ ᑲᔪᓯᑎᑦᑎᓂᕐᒥᒃ”.

ᑭᓯᐊᓂ ᒫᓪᓚ ᐅᖃᖅᖢᓂ ᐃᓚᖓᒍᑦ 
ᐃᖅᑲᓇᐃᔮᖅ ᐊᒃᓱᕈᕐᓇᖅᐸᒃᐳᖅ. 
ᐃᓛᓐᓂᑦ ᐸᐃᕆᔨᒃᓴᒥᑦ 
ᓇᓂᓯᔪᓐᓇᐃᓪᓕᕙᓚᐅᖅᓯᒪᔪᖅ 
ᐅᓪᓛᕌᓗᒃᑯᑦ, ᑕᐃᒪᐃᒻᒪᑦ ᓇᒃᓴᖃᑦᑕᕐᓂᖅᐸᐃᑦ 
ᐃᖅᑲᓇᐃᔭᕐᕕᖕᒥᓄᑦ 5ᒥ ᐅᓪᓛᒃᑯᑦ.

ᒫᓪᓚ ᐅᖃᕆᕗᖅ ᐃᖅᑲᓇᐃᔭᖅᖢᓂ 
ᐱᕙᓪᓕᐊᔪᓕᕆᕝᕕᖕᒥᑦ ᓄᓇᕗᒻᒥ ᐃᓄᖕᓂᑦ 
ᐱᓕᕆᔨᖃᖏᒻᒪᑦ ᐃᖅᑲᓇᐃᔭᖅᑐᓂᒃ. 
ᐃᑲᔪᕋᓱᒃᐸᒃᐳᖅ ᐃᓕᓐᓂᐊᖅᑎᓐᓇᓱᒃᖢᓂᒋᑦ ᑖᒃᑯᐊ 
ᓴᓇᖃᑎᖏᑦ ᐃᓅᖏᑦᑐᑦ ᐃᓄᒃᑎᑐᑦ ᐅᖃᐅᓯᕐᓂᑦ 
ᐃᓄᐃᓪᓗ ᐱᖅᑯᓯᖏᓐᓂᒃ ᐱᔾᔪᑎᐅᔪᓂᒡᓗ 
ᐅᑭᐅᖅᑕᖅᑐᒥ. ᐅᖃᖅᐳᖅ ᑕᑯᔪᒪᒐᓗᐊᖅᐳᖅ 
ᐅᓄᕐᓂᖅᓴᓂᒃ ᐃᓄᖕᓂᒃ ᓈᓚᐅᑎᒃᑰᖅᑐᒃᓴᓂᒃ 
ᐃᓕᓐᓂᐊᕆᐊᖅᐸᒡᓗᑎᒃ ᐱᕙᓪᓕᐊᔪᓕᕆᓂᕐᒥᒃ.

“ᐃᓄᐃᑦ ᐱᔪᓐᓇᑦᑎᐊᖅᐳᑦ ᐋᖓᐃᑦᑎᐊᖅᑐᑎᒡᓗ” 

ᐅᖃᖅᐳᖅ. “ᐅᓂᒃᑳᕆᐊᖃᖅᐳᒍᑦ ᓇᖕᒥᓂᖅ 
ᐅᓂᒃᑳᑦᑎᓐᓂᒃ.” 

ᒫᓪᓚ ᐅᖃᓕᒫᖅᐸᒃᐳᖅ ᐱᕙᓪᓕᐊᔪᒃᑯᑦ ᐃᓄᒃᑎᑐᑦ 
ᖃᓪᓗᓈᑐᓪᓗ, ᑕᐃᒪᐃᒻᒪᑦ ᑎᑎᕋᕆᐊᖃᖃᑦᑕᖅᐳᖅ 
ᐅᖃᓕᒫᕐᓗᓂᓗ ᑎᑎᕋᖅᓯᒪᔪᓂᑦ ᒪᕐᕉᖕᓂᒃ. 
ᐅᒃᐱᕆᔭᖃᓪᓚᕆᒃᐳᖅ ᐊᓯᐅᔨᖁᔨᖏᖦᖢᓂ 
ᐃᓄᒃᑎᑐᑦ ᐅᖃᐅᓯᕐᒥᒃ ᐃᓄᐃᓪᓗ ᑕᐅᑐᒃᑐᑦ 
ᐅᖃᓕᒫᖅᑎᓪᓗᒋᑦ ᐱᕙᓪᓕᐊᔪᓂᑦ ᐃᓄᒃᑎᑐᑦ, 

ᐅᖃᓪᓚᒍᒪᓂᖅᓴᐅᓕᕐᓗᑎᒡᓗ 
ᐃᓄᒃᑎᑐᑦ. 

“ᐅᖃᐅᓯᑦᑎᐊᕚᓗᒃᐳᑦ,” ᐅᖃᖅᐳᖅ. 
“ᐅᖃᓪᓚᖃᑦᑕᐃᓐᓇᕆᐊᖃᖅᐳᒍᑦ 
ᐊᓯᐅᔨᔾᔮᖏᓐᓇᑦᑎᒍᑦ.”

ᐱᕝᕙᓪᓕᐊᔪᓕᕆᓂᖅ 
ᑐᕌᖅᑎᑦᑎᔪᓐᓇᖅᐳᖅ 
ᐃᖅᑲᓇᐃᔮᓄᑦ ᐊᔾᔨᒌᖏᑦᑐᓄᑦ. 
ᓰᐲᓰᒃᑯᓐᓄᑦ ᐱᒋᐊᓚᐅᕐᓗᓂ, ᒫᓪᓚ 
ᐊᔾᔨᒌᖏᑦᑐᓂᒃ ᐃᖅᑲᓇᐃᔭᓚᐅᖅᐳᖅ 

ᓄᓇᕗᑦ ᐃᓗᐊᓂ ᓯᓚᑖᓂᓗ. ᐅᑎᕆᓪᓗᓂ 
ᓰᐲᓰᒃᑯᓐᓄᑦ ᐅᖃᖅᑎᐅᓕᖅᑐᓂ ᐃᒐᓛᕐᒧᑦ, 
ᐃᓄᒃᑎᑑᖅᑐᑐᐊᖅ ᓂᕆᓐᓇᒥ ᓴᖅᑭᔮᖅᑎᑦᑎᓲᖅ 
ᐱᕙᓪᓕᐊᔪᓂᒃ ᑏᕖᒃᑯᑦ ᑲᓇᑕᒥ.

ᒫᓪᓚ ᑲᔪᖏᖅᓴᐃᕗᖅ ᒪᒃᑯᒃᑐᓂᒃ ᐃᓄᖕᓂᒃ 
ᐆᒃᑐᖁᓪᓗᓂᒋᑦ ᐱᕙᓪᓕᐊᔪᓕᕆᔨᒃᓴᐅᓂᕐᒥᒃ.

“ᐱᔪᒪᕙᑦᑎᒋᑦ,” ᐅᖃᖅᐳᖅ. “ᓄᓇᕗᑦ ᐱᔪᒪᕗᑦ 
ᐃᓕᖕᓂᒃ.”  

"ᐱᔪᒪᕙᑦᑎᒋᑦ" 
ᐅᖃᖅᐳᖅ. 
"ᓄᓇᕗᑦ 
ᐱᔪᒪᕗᑦ 
ᐃᓕᖕᓂᒃ."

ᐱᔪᒪᓂᖃᕈᕕᑦ ᐃᖅᑲᓇᐃᔮᒥ ᐱᕙᓪᓕᐊᔪᓕᕆᓂᕐᒥᒃ, 
ᐅᖃᖃᑎᖃᕈᓐᓇᖅᐳᑎᑦ ᐱᕙᓪᓕᐊᔪᓕᕆᔨᔅᓯᓐᓄᑦ 
ᓄᓇᓕᔅᓯᓐᓂ. 

ᕿᑎᕐᒥᐅᑦ 1-800-661-0845
ᑭᕙᓪᓕᖅ 1-800-953-8516
ᕿᑭᖅᑕᓂ 1-800-567-1514

>

ᓄᓇᕗᓕᒫᒥ, ᑕᑯᓇᔭᖅᐳᑎᑦ 
ᖁᕕᐊᓱᖃᑎᒌᒃᑐᓂᒃ 

ᓇᓪᓕᐅᓐᓂᖅᓯᐅᖅᑐᓂᒡᓗ. ᐃᓄᐃᑦ 
ᖁᕕᐊᓲᑎᖃᕈᒪᓲᖑᕗᑦ ᑕᒫᓂ! 
ᖁᕕᐊᓲᑎᖃᖅᐸᒃᐳᑦ ᓯᕿᓂᐅᑉ ᐅᑎᕐᓂᖓᓂᒃ 
ᓄᖅᑲᖓᓐᓇᒥᓗ ᓲᕐᓗ ᖁᕕᐊᓱᒡᕕᖕᒥ ᐅᑭᐅᕐᒥᓗ 
ᓄᑖᕐᒥ.

ᑕᑯᓗᑎᒍᑦ: ᓇᑦᑎᖅ 
ᖁᕕᐊᓲᑎᖃᕐᓂᖅ ᖁᕐᓗᖅᑐᒥ
ᖁᕐᓗᖅᑐᒥ, ᖃᐅᔨᒪᓇᖅᐸᒃᐳᖅ ᐅᐱᕐᖓᓕᕌᖓᑦ 
ᑕᐃᒪ ᓇᑦᑎᖅ ᖁᕕᐊᓲᑕᐅᓛᓕᕐᒥᖕᒪᑦ! 
ᑖᓐᓇ ᑲᑎᙵᖃᑎᒌᖕᓂᖅ ᐱᒋᐊᖅᐸᒃᐳᖅ 
ᐊᐃᑉᐳᕉᓕᕌᖓᑦ. ᑭᓇᑐᐃᓐᓇᑦᑎᐊᒧᑦ ᑐᕌᖓᖕᒪᑦ. 
ᐅᑯᐊ ᑕᕝᕙ ᐃᓚᖏᑦ ᐊᑐᖅᑕᐅᕙᒃᐳᑦ 
ᓄᓇᓕᖕᓂᑦ ᐃᓚᐅᕝᕕᒋᔭᐅᔪᓐᓇᖅᑐᑦ:

	• ᓱᓗᕕᒃᑐᑦ ᐊᔾᔨᒌᖏᑦᑐᓂᒃ ᐊᕐᕌᒍᓖᑦ 
ᒧᒥᕐᓗᑎᒡᓗ ᐱᖖᒍᐊᕐᕕᖕᒥ.

	• ᐃᓄᐃᑦ ᐊᓐᓄᕌᖏᓐᓂᒃ ᑕᑯᒥᓇᖅᑐᓂᒃ 
ᓴᖅᑭᔮᖅᑎᑦᑎᓂᖅ, ᐃᓚᒋᔭᐅᔪᑦ 
ᓴᖅᑭᔮᖅᑎᑦᑎᕙᒃᐳᑦ ᐊᓐᓄᕋᔾᔨᐊᕕᓂᖏᓐᓂᒃ. 

	• ᓯᓚᒥ ᓵᓚᖃᕋᓱᐊᕐᓃᑦ ᐃᓚᖃᖅᖢᓂ 
ᓯᑭᑑᒃᑯᑦ ᓱᒃᑲᓴᐅᑎᓂᖅ, ᓄᑦᑑᔾᔪᐊᕐᓂᖅ, 
ᓂᓚᖕᒥᑦ ᓴᓇᖖᒍᐊᕐᓂᖅ, 
ᖁᑭᕆᐊᖅᑭᓛᖑᓇᓱᖕᓂᕐᓗ.

	• ᐃᓄᐃᑦ ᑐᓴᕋᓐᓈᕈᓐᓇᖅᐳᑦ ᑎᑕᒃᑐᓂᒃ 
ᑎᑕᒃᑎᑦᑎᓕᕌᖓᑕ ᐱᓇᓱᐊᕈᓯᐅᑉ ᐃᓗᐊᓂ.

	• ᒪᒪᖅᑐᑦ ᓂᖅᑮᑦ ᓲᕐᓗ ᐅᒥᖕᒪᕕᓂᕐᓂᒃ 
ᐊᒡᒍᐊᓕᕿᓵᖅᑐᖅᑐᑦ ᐃᖃᓗᖕᒥᓪᓗ 
ᖃᔪᖅᑐᕐᓗᑎᒃ.

	• ᐃᓄᐃᑦ ᐃᖏᕐᕋᔭᖃᑕᐅᔪᓐᓇᖅᐳᑦ ᓄᓇᓕᐅᑉ 
ᐃᓗᐊᓂ ᓇᖕᒥᓂᖅ ᓴᓇᔭᕐᒥᓂᑦ ᐊᑐᕐᓗᑎᒃ.

ᖁᕕᐊᓲᑎᖃᕐᓂᖅ  
ᓄᓇᕗᒻᒥ

ᑰᒑᕐᔪᖕᒥ, 
ᑕᑯᓇᔭᖅᐳᑎᑦ 

ᖁᕕᐊᓱᒡᕕᒃᓯᐅᑎᓂᑦ 
ᖃᐅᒪᑦᑎᐊᖅᑐᓂᒃ 
ᑎᓯᐱᕆᐅᓕᕌᖓᑦ. 

ᐊᔾᔨᒌᖖᒋᕈᓘᔭᖅᑐᓂᒃ ᑕᑯᒥᓇᖅᑐᓂᑦ 
ᖃᐅᒪᑯᓗᖕᓂᒃ, ᓄᓇᓖᒃ 
ᖃᐅᒻᒪᒃᑎᑦᑎᓇᓱᒃᐸᒃᐳᑦ 

ᑖᖅᑑᑎᓪᓗᒍ ᓄᖅᑲᖓᓐᓇᖅ.

ᐅᖅᓱᖅᑑᒥ, 
ᐃᓚᒋᔭᐅᔪᓐᓇᖅᐳᑎᑦ 

ᖃᕝᕙᕕᒃ 
ᖁᕕᐊᓲᑎᖃᖅᑎᓪᓗᒋᑦ ᒪᐃᒥ. 

ᑖᓐᓇ ᖁᕕᐊᓲᑎᖃᕐᓂᖅ ᐃᓚᓕᒃ 
ᕿᓚᐅᑎᓂᒃ ᐊᑐᖅᖢᑎᒃ 

ᒧᒥᕐᓂᖅ, ᑲᑕᔾᔭᕐᓂᖅ, ᐃᓄᐃᑦ 
ᐱᖖᒍᐊᕈᓯᖏᓐᓂᒃ, 
ᓂᕆᖃᑎᒌᒃᖢᑎᒡᓗ. 

ᐃᖃᓗᒐᓱᒃᐸᒃᑭᕗᑦ 
ᑎᑭᕋᕐᔪᐊᕐᒥᑦ! ᒪᐃᖑᓕᕌᖓᑦ 
ᐃᖃᓗᒐᓱᒡᔪᐊᖅᐸᒃᐳᑦ. ᐃᓄᐃᑦ 

ᓇᓂᑐᐃᓐᓈᖅᑐᑦ ᑕᐃᑯᖖᒐᖅᐸᒃᐳᑦ 
ᖃᐅᔨᔪᒪᓪᓗᑎᒃ ᑭᓇ ᐊᖏᓛᒥᑦ 

ᐃᖃᓗᖕᒪᖔᑦ ᐃᖣᕋᕐᒥ! 
ᓵᓚᒃᓴᕈᓐᓇᕆᕗᑎᑦ.

ᐊᕐᕕᐊᓂᑦ, 
ᐅᐸᒍᑎᔪᓐᓇᖅᐳᑎᑦ 

ᐃᓄᒻᒪᕇᑦ ᑎᑕᓗᒃᑎᑎᓪᓗᒋᑦ 
ᓯᑎᐱᕆᒥ. ᑖᓐᓇ 

ᖁᕕᐊᓱᓗᒃᑎᑦᑎᓂᖅ 
ᐱᔾᔪᑎᖃᖅᐳᖅ ᐃᓄᐃᑦ 

ᑎᑕᒃᑎᖏᓐᓂᒃ!

ᑕᑯᓗᑎᒍᑦ: ᑐᓂᖅ ᑕᐃᒻ 
ᐃᖃᓗᖕᓂ
ᑐᓂᖅ ᑕᐃᒻ ᐱᒋᐊᖅᐸᒃᐳᖅ ᐊᐃᑉᐳᕈᒥ ᐃᖃᓗᖕᓂ. 
ᖁᕕᐊᓲᑕᐅᓯᒪᓕᖅᐳᖅ ᐊᕐᕌᒍᓂᒃ 50 ᐅᖓᑖᓄᑦ! 
ᐅᑯᐊ ᑕᕝᕙ ᐃᓚᖏᑦ ᐃᓚᐅᕝᕕᐅᔪᓐᓇᖅᑐᑦ 
ᖁᕕᐊᓱᓗᒃᑎᓪᓗᒋᑦ:

	• ᓂᕆᓗᑎᒃ ᓂᕆᕕᒡᔪᐊᖅᑐᓂᒃ ᐊᔾᔨᒌᖏᑦᑐᓂᒃ 
ᐃᒐᔭᐅᔪᓂᒡᓗ

	• ᑲᑎᖖᒐᓪᓗᑎᒃ ᐃᑯᐊᓚᑎᑦᑎᔪᑦ
	• ᖁᖖᒋᐊᕐᓗᑎᒃ ᐱᖖᒍᐊᖃᑕᐅᓗᑎᓪᓘᓐᓃᑦ 

ᐅᑯᓂᖓ ᓲᕐᓗ ᓯᐊᕐᕆᔮᖅᑐᑦ, ᕿᒻᒥᕐᒥᓄᑦ 
ᑲᓕᑕᐅᓗᑎᒃ ᓯᐊᕐᕆᔭᐅᓯᖅᓯᒪᔪᑦ, 
ᖃᒧᑕᐅᔭᒃᑯᑦ ᓱᒃᑲᓴᐅᑎᓂᖅ, ᐃᓄᐃᓪᓗ 
ᐱᖖᒍᐊᕈᓯᖏᓐᓂ ᐱᖖᒍᐊᖅᑐᑦ.

	• ᐃᑲᔪᖅᑐᐃᓗᑎᑦ ᐱᖖᒍᐊᖅᑐᓂᒃ ᐃᓄᐃᑦ 
ᐱᖖᒍᐊᕈᓯᖏᓐᓂᒃ ᓲᕐᓗ ᐃᓚᓕᐅᑎᔪᓂᒃ 
ᓇᑦᑎᕐᓂᒃ ᑏᓕᐅᖅᑳᖃᑦᑕᐅᑎᔪᓂᒡᓗ 
ᐸᓚᐅᒑᓕᐅᖅᑳᖃᑦᑕᐅᑎᔪᓂᒃ

	• ᑕᑯᓇᒡᓗᑎᑦ ᑕᑯᒥᓇᖅᑐᓂᒃ, ᑎᑕᓗᒃᑐᓂᓪᓗ
	• ᓴᓇᓗᒡᓗᑎᑦ ᐅᕝᕙᓘᓐᓃᑦ ᓂᐅᕕᕋᕐᓗᑎᑦ 

ᓴᓇᔭᐅᓯᒪᔪᓂᒃ

ᖃᓄᕐᓕ ᓄᓇᓕᒃᓯ ᖁᕕᐊᓲᑎᖃᖅᐸᒃᐸᑦ? 

ᐱᖖᒍᐊᕐᓂᖅ ᐱᒻᒪᕆᐅᖕᒪᑦ 
ᐃᓕᖅᑯᓯᖃᑎᒌᖏᑦᑐᓄᑦ. ᑎᒥᐅᑉ 
ᐊᐅᓚᓂᖓᒍᑦ, ᑲᔪᖏᖅᓴᐃᓲᖑᒻᒪᑦ 

ᐱᐅᓂᖅᐸᐅᓇᓱᐊᕐᓂᕐᒥᒃ, ᓵᓚᖃᕋᓱᐊᕐᓂᕐᒥᒃ, 
ᐱᖖᒍᐊᖃᑎᖃᕐᓂᕐᓗ ᐱᖃᓐᓇᕆᔭᑦᑎᓐᓂᒃ 
ᐱᒻᒪᕆᐅᖕᒪᑦ ᐱᖖᒍᐊᕐᓂᐅᑉ ᐃᓚᖓ. 
ᑕᑯᒋᐊᖅᑕ ᓄᓇᖅᑲᖅᑳᖅᓯᒪᔪᓂᒃ 
ᐱᖖᒍᐊᖅᑎᓂᒃ ᐱᖖᒍᐊᖅᐸᒃᑕᒥᓂᒃ 
ᐊᔪᖏᑦᑐᐊᓗᐃᑦ!

1. ᓃᓂᐅᔅ ᑐᕆᒃ 
ᐹᔅᑭᑦᐹᖅᑏᑦ
ᓃᓂᐅᔅ ᑐᕆᒃ ᐹᔅᑭᑦᐹᖅᑏᑦ 
ᐃᓕᒌᑦᑐᑦ ᒪᒃᑯᒃᑐᑦ ᑐᕆᖁᐃ 
ᓄᓇᖃᖅᑳᖅᓯᒪᔪᓃᖖᒑᖅᑐᑦ 
ᐅᐊᕼᐋᑲᒥ, ᒥᐊᒃᓯᑯᒥ. ᐹᔅᑭᑦᐹᓪ 
ᖁᕕᐊᒋᔭᐅᓂᖅᐸᐅᖃᑦᑕᕐᒪᑦ ᐅᐊᕼᐋᑲᒥ. 
ᑖᒃᑯᐊ ᐃᓕᒌᑦ ᑲᑎᑦᑐᒥᓃᑦ 2009ᒥ 
ᐹᔅᑭᑦᐹᓪᑎᒻᒪᕆᒃ ᓲᕐᔨᐅ ᓱᐃᖖᒐ ᓄᒃᑎᕐᒪᑦ 
ᓄᓇᖓᓄᑦ ᐱᓕᕆᖃᑎᖃᕆᐊᖅᑐᖅᑐᓂ 
ᓄᓇᖃᖅᑳᖅᓯᒪᔪᓂᒃ ᒪᒃᑯᒃᑐᓂᒃ. 
ᐱᒋᐊᖅᑎᑦᑎᓚᐅᖅᓯᒪᔪᖅ ᐃᓕᓐᓂᐊᕐᕕᖕᒥ 
ᑕᐃᔭᕐᒥᒃ ᓄᓇᖃᖅᑳᖅᓯᒪᔪᓄᑦ ᐹᔅᑭᑦᐹᓪᒧᑦ 
ᐃᓕᓐᓂᐊᕐᕕᒃ ᒥᐊᒃᓯᑯᒥ. ᑕᐅᕙᓂ, 

ᒪᒃᑯᒃᑐᑦ ᑕᒃᑯᐊᓂᑦ 

ᐃᓕᓐᓂᐊᖅᑏᑦ ᐊᔪᕈᓐᓃᖅᓴᖃᑦᑕᖅᑐᑦ 
ᐹᔅᑭᑦᐹᕆᐊᒃᓴᖅ. ᐃᓕᓐᓂᐊᕈᑎᖏᑦ 
ᖃᕝᕙᓯᒃᑑᒋᐊᓖᑦ ᐃᓕᓐᓂᐊᖅᐸᓪᓗᑎᒡᓗ 
ᓄᓇᖅᑲᖅᑳᖅᓯᒪᔪᖏᑕ ᐅᖃᐅᓯᖓᓂᒃ. 
ᑐᕌᒐᕆᔭᖓᓕ ᐃᓕᓐᓂᐊᖅᑏᑦ 
ᐊᔪᕈᓃᖅᓴᓗᑎᒃ ᐊᑑᑎᓂᐊᖅᑐᓂᒃ 
ᐃᓅᓯᖏᓐᓄᑦ ᐊᔪᕈᓐᓃᖅᓴᓗᑎᒡᓗ 
ᐹᔅᑭᑦᐹᕐᓂᕐᒥᒃ ᖁᕕᐊᓱᖃᑦᑕᕐᓗᑎᒡᓗ. 

ᐃᓕᒌᑦ ᖃᐅᔨᒪᔭᐅᓕᒻᒪᕆᓚᐅᖅᓯᒪᔪᑦ 
ᓵᓚᖃᕐᒪᑕ ᓄᓇᕐᔪᐊᕐᒥ 
ᓵᓚᒌᖃᑦᑕᐅᑎᓇᓱᒃᑎᓪᓗᒋᑦ 
ᐋᕐᔨᓐᑏᓇᒥ 2013ᒥ ᐹᔅᑭᑦᐹᕐᓂᕐᒪᑕ 
ᐊᓕᖅᓯᖃᕋᑎᒃ. ᑕᐃᔅᓱᒪᓂᐅᑎᓪᓗᒍ, 
ᐃᓯᒐᐅᔭᖅᑖᕈᑎᒃᓴᖃᓚᐅᖅᓯᒪᖏᒻᒪᑕ. 
ᓵᓚᖃᕋᒥᒃ, ᒥᐊᒃᓯᑰᑉ ᒐᕙᒪᖓ 
ᐃᓯᒐᐅᔭᖅᑖᖅᑎᑦᑎᓕᑕᐃᓐᓇᓚᐅᖅᓯᒪᔪᖅ 
ᐊᓐᓄᕌᓂᒡᓗ ᐃᓕᒌᓄᑦ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ.

ᒫᓐᓇᒧᑦ ᐃᓕᒌᑦ ᐱᖖᒍᐊᖃᑦᑕᖅᑐᑦ 
ᓱᓕ ᓵᓚᖃᖅᐸᒃᑐᑎᒡᓗ. ᒫᓐᓇᕈᓗᒃ, 
ᓵᓚᖃᕋᓱᖕᓂᕐᒥᔪᑦ ᓛᔅ ᕙᐃᒐᔅᒥ, ᔫᓇᐃᑎᑦ 
ᔅᑕᐃᑦᔅᒥ, ᐊᒻᒪ ᐹᕐᓯᓘᓇ, ᔅᐸᐃᓐᒥ.

ᐅᕙᒍᑦ

ᓄᓇᖃᖅᑳᖅᓯᒪᔪᑦ 
ᐱᖖᒍᐊᖅᑏᑦ

2. ᑐᕋᐃᓯ ᓕᐅᔅᑦ
ᑐᕋᐃᓯ ᒪᐃᑏᖑᓪᓗᓂ ᐅᓪᓚᒃᑎ. ᐊᕐᕌᒍᖃᖅᑐᓂ 
15ᓂᒃ, ᑐᕋᐃᓯ ᓵᓚᖃᕋᓱᖃᑕᐅᓚᐅᖅᓯᒪᔪᖅ 
2014ᒥ ᓄᐊᖦ ᐊᒥᐊᕆᑲ ᓄᓇᖃᖅᑳᖅᓯᒪᔪᑦ 
ᐱᖖᒍᐊᕕᒡᔪᐊᖅᑎᓪᓗᒋᑦ (NAIG). 
ᓵᓚᖃᓚᐅᖅᓯᒪᔪᖅ ᐱᖓᔪᒋᔭᐅᓪᓗᓂ ᐳᕌᓐᔅᒥ 
1200-ᒦᑐᓂᒃ ᓱᒃᑲᓂᑭᓴᐅᑎᑎᓪᓗᒋᑦ, 2000-
ᒦᑐᓂᒃ ᓱᒃᑲᓂᑭᓴᐅᑎᑎᓪᓗᒋᑦ, 3-ᑭᓛᒥᑐᓂᒡᓗ 
ᐊᑯᓂ ᐅᓪᓚᒃᑎᓪᓗᒋᑦ ᐊᕐᓇᐃᑦ 16 ᑐᖔᓂ 
ᐊᕐᕌᒍᓖᑦ ᐅᓪᓚᒃᑎᓪᓗᒋᑦ.

ᑐᕋᐃᓯ ᓯᕘᕋᓚᐅᖅᓯᒪᔪᖅ ᓵᓚᖃᕋᓱᒋᐊᒃᓴᖅ, 
ᑭᓯᐊᓂ ᑲᔪᖏᓐᓂᕐᒥᒃ ᐃᒃᐱᒋᓚᐅᖅᑐᖅ 
ᐱᖖᒍᐊᕐᓂᐊᖅᑎᓪᓗᒋᑦ 5000 
ᓄᓇᖃᖅᑳᖅᓯᒪᔪᑦ ᐱᖖᒍᐊᖅᑏᑦ. ᐅᖃᖅᑐᓂ, 
“ᑕᐃᓐᓇ ᐅᖃᓪᓚᒃᑐᖅ ᑕᐃᔅᓱᒪᓂ ᐅᓐᓄᒃᑯᑦ 
ᐅᖃᓚᐅᕐᒪᑦ, ‘ᑭᖑᕚᖑᓪᓗᓯ ᐃᓕᔅᓯ ᓱᕋᒃᓯᒪᔪᓂᒃ 
ᐋᖅᑭᓱᐃᔨᐅᔪᓯ.’ ᐊᖏᕐᕋᓚᐅᖅᓯᒪᔪᖓ NAIGᒥ 
ᑲᔪᖏᖅᑐᐊᓘᓪᓗᖓ ᐃᓅᖃᑎᒃᑲ ᐱᔾᔪᑎᒋᓪᓗᒋᑦ 
ᓄᓇᖃᖅᑳᖅᓯᒪᔪᓪᓗ ᐃᓕᖅᑯᓯᖏᑦ.”

ᐊᑐᓚᐅᖅᑕᒥᓄᑦ ᐱᖖᒍᐊᕕᔾᔪᐊᕆᐊᖅᓯᒪᑎᓪᓗᒍ 
ᑐᑭᓯᒃᑲᓐᓂᕈᒪᓕᓚᐅᖅᓯᒪᔪᖅ ᐊᓯᐅᓯᒪᔪᑦ 
ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᑲᓇᑕᒥ ᒥᒃᓵᓄᑦ. ᑮᓇᐅᔾᔭᒃᓴᑎᑦᑎᓇᓱᖕᓂᒃᑯᑦ 
ᐅᔾᔨᖅᓱᖅᑎᑦᑎᓂᒃᑯᓪᓗ, ᐅᓪᓚᓚᐅᖅᓯᒪᔪᖅ 115 
ᑭᓛᒥᑐᓂᒃ ᐊᖅᑯᑎᕐᔪᐊᖓᑎᒍᑦ ᒫᓂᑑᐸᐅᑉ. 
ᑕᐃᓪᓗᓂᐅᒃ ᐅᓪᓚᖕᓂᓂ MMIW ᓂᕆᐅᖕᓂᕐᒥᒃ 
ᐅᓪᓚᖕᓂᖅ.

3. ᐳᕋᐃᑕᓐ ᐱᑭᒃ
ᐳᕋᐃᑕᓐ ᐊᓐᓂᑭᑦᑐᖅᑎᐅᔪᖅ 
ᐃᓅᕕᖕᒥ, ᓄᓇᑦᓯᐊᕐᒥ. ᐃᓄᕕᐊᓘᓪᓗᓂ 
ᖁᕕᐊᒋᔭᓕᒃ ᕿᓚᐅᔾᔭᖅᑐᖃᖅᑎᓪᓗᒍ 
ᒧᒥᕐᓂᕐᒥᒃ. ᐳᕋᐃᑕᓐ ᐃᓚᒋᔭᐅᓯᒪᔪᖅ 
ᐋᕐᑎᒃ ᐅᐃᓐᑐᕐ ᒐᐃᒻᔅᓂᒃ 2014ᒥᓂᑦ. 
2018ᒥ ᐱᖖᒍᐊᕕᒡᔪᐊᖅᑐᖃᖅᑎᓪᓗᒍ, 
ᓵᓚᖃᖅᑐᕕᓂᖅ ᒎᓗᒥᒃ ᓇᐃᓐᓂᖅᓴᑎᒍᑦ-
ᐊᓐᓂᑭᑦᑐᖅᑎᓪᓗᒋᑦ 1000-ᒦᑐᒥ ᐊᒻᒪ 1500-
ᒦᑐᓂᒃ ᓱᒃᑲᓂᑭᓴᐅᑎᑎᓪᓗᒋᑦ ᐃᓄᑑᓪᓗᑎᒃ 
ᒪᒃᑯᒃᑐᑦ ᐊᖑᑏᑦ. ᐃᓚᒋᔭᐅᓚᐅᖅᓯᒪᖕᒥᔪᖅ 
ᐃᓕᒌᔅᓱᖅᑐᑎᒃ ᓱᒃᑲᓂᑭᓴᐅᑎᑎᓪᓗᒋᑦ ᒎᓗᒥᒃ 
ᓵᓚᖃᐅᓯᐊᖅᑐᑎᒃ.

ᐳᕋᐃᑕᓐ ᐱᓕᒻᒪᒃᓴᖃᑦᑕᖅᑐᖅ ᐅᓕᒻᐱᒃ 
ᑐᒥᐅᔭᕐᒥᒃ ᐱᓕᒻᒪᒃᓴᕕᖕᒥ ᑳᓪᒍᕆᒥ. 
ᖁᕕᐊᒋᓛᖓ ᓇᐃᓐᓂᖅᓴᑎᒍᑦ 
ᐊᓐᓂᑭᑦᑐᓕᕌᖓᑦ. ᐊᔪᕈᓐᓃᕐᓂᐊᕐᒪᑦ ᑖᔅᓱᒥᖓ 
ᐱᖖᒍᐊᕐᓂᕐᒥᒃ, ᐊᓐᓂᒃᑭᑦᑐᒃᑲᐅᔭᕆᐊᖃᖅᑐᑎᑦ, 
ᐊᓯᖏᓐᓂᒃᑕᐅᖅ ᐊᔪᖏᑦᑕᕆᐊᖃᕆᕗᑎᑦᑕᐅᖅ! 
ᐅᖃᖅᐳᖅ ᑎᒥᒃᑯᑦ ᐃᓱᒪᒃᑯᓪᓗ 
ᐱᔪᓐᓇᕐᓂᖃᕆᐊᖃᖅᑐᑎᑦ ᐱᖖᒍᐊᕐᓂᕐᒥᒃ. 
ᖃᓄᖅᑑᕈᓐᓇᕐᓂᖅ ᐱᒻᒪᕆᐅᓂᕋᕐᒥᔭᖓ.

ᐳᕋᐃᑕᓐ ᐅᖃᕐᒥᔪᖅ, “ᐃᔾᔪᐊᕈᒥᓇᕆᓚᐅᖅᑕᕋ 
ᒪᐃᑯᓪ ᒋᐅᓪᑕᐃ ᓄᓇᑦᓯᐊᕐᒦᖖᒑᕐᒪᑦ 
ᓄᓇᕐᔪᐊᕐᒥᓪᓗ ᐊᔪᖏᓐᓂᖅᐸᐅᓐᓂᕐᒪᑦ 
ᓱᒃᑲᓂᖅᐹᖑᓂᕐᒥᓪᓗ ᑎᒍᒥᐊᖅᑐᓂ.” ᐳᕋᐃᑕᓐ 
ᑐᕌᒐᖓ ᐱᓯᑎᐅᒃᑲᓐᓂᕋᓱᐊᖅᐸᒃᑐᓂ 
ᐱᖖᒍᐊᖅᐸᒃᑕᒥᓂᒃ ᑭᒡᒐᖅᑐᖅᑎᐊᕐᓂᐊᕐᒪᒍ 
ᓄᓇᓂ ᐊᔾᔨᒌᖏᑦᑐᓄᑦ ᐱᖖᒍᐊᕆᐊᖅᑐᕌᖓᑦ. 

ᖃᓄᕐᓕ ᑐᑭᓯᓇᖅᑐᒥᒃ 
ᐃᓱᒻᒥᕈᓐᓇᖅᐳᖓ 
ᓱᕐᕋᖕᓇᖅᑑᑉ ᒥᒃᓴᓄᑦ?

ᓱᕐᕋᖕᓇᖅᑐᖅ ᐊᑐᖅᑕᐅᔪᓐᓇᖅᓯᓚᐅᖅᐳᖅ 
ᒪᓕᒐᕐᒥ ᓱᕋᐃᖏᓪᓗᑎᒃ ᑲᓇᑕᒥ 
ᐊᒃᑑᕝᕙ 2018ᖑᑎᓪᓗᒍ. ᓄᓇᐃᑦ 

ᐊᕕᒃᑐᖅᓯᒪᓂᖏᑦ ᐊᑐᓂ ᒪᓕᒐᖃᐅᖅᐳᑦ 
ᖃᓄᖅ ᓱᕐᕋᖕᓇᖅᑐᖅ ᐊᑐᖅᑕᐅᔪᓐᓇᕐᒪᖔᑦ 
ᓂᐅᕐᕈᑕᐅᔪᓐᓇᕐᒪᖔᑦ ᑭᓇᓗ 
ᓂᐅᕐᕈᑎᖃᕈᓐᓇᕐᒪᖔᑦ.

ᓄᓇᕗᒻᒥ, 19ᓂᒃ ᐊᕐᕌᒍᖃᕆᐊᖃᖅᐳᑎᑦ 
ᐊᖏᔪᒃᑎᐅᓗᑎᓪᓘᓐᓃᑦ ᒪᓕᒐᖅᑎᒍᑦ 
ᓂᐅᕕᕈᓐᓇᖁᓪᓗᑎᑦ, ᐱᓯᒪᑦᑎᔪᓐᓇᖁᓪᓗᑎᑦ, 
ᓱᕐᕋᖕᓇᖅᑐᖅᑐᖅᓯᒪᓗᑎᓪᓗ. 
ᓱᕐᕋᖕᓇᖅᑐᖅᑑᓴᖃᑦᑕᓕᖅᓴᕋᐃᑦᑐᓂᒃ, 
ᐊᒃᑐᐃᑲᒻᒪᒍᓐᓇᖅᑐᖅ. ᓲᖃᐃᒻᒪ 
ᖃᕋᓴᕗᑦ ᐱᕈᖅᐸᓪᓕᐊᖏᓐᓇᓲᖅ 
ᐊᕐᕌᒍᑖᕋᓱᖕᓂᑦᑎᓐᓂᒃ 25ᓂᒃ. 
ᓱᕐᕋᖕᓇᖅᑐᖅᑐᖅᑕᐃᓕᒪᓇᓱᐊᕐᓂᐊᖅᐳᑎᑦ 
ᐱᔪᓐᓇᕐᓂᓕᒫᕐᓂᑦ ᖃᕋᓴᐃᑦ ᐱᕈᑦᑎᐊᕐᓂᐊᕐᒪᑦ.

ᑭᓲᖕᒪᑦ ᓱᕐᕋᖕᓇᖅᑐᖅ?
ᓱᕐᕋᖕᓇᖅᑐᖅ, ᖃᐅᔨᒪᔭᐅᒻᒥᔪᖅ ᐃᕕᒃᓱᒐᕐᒥᒃ 
ᒥᓗᒃᓯᒥᓪᓘᓐᓃᑦ, ᐱᕈᖅᑐᓃᖖᒑᖅᐳᖅ. 
ᐃᓚᐅᖅᑑᑎᖃᖅᐳᖅ ᑕᐃᔭᕐᒥᒃ THC-
ᒥᒃ ᓱᓐᓂᕈᑕᐅᔪᓐᓇᖅᑐ ᐊᓯᔾᔩᔪᓐᓇᖅᑐᖅ 
ᐃᓱᒪᐅᓯᕐᓂᒃ.

ᓱᕐᕋᖕᓇᖅᑐᖅ ᐱᓕᕆᐊᖑᓯᒪᔪᓐᓇᖅᑐᖅ 
ᐊᔾᔨᒌᖖᒋᑦᑐᓂᒃ. ᓲᕐᓗ, ᓱᕐᕋᖕᓇᖅᑐᖅ 
ᓂᒃᑰᔪᓐᓇᖅᑐᖅ (ᑕᐃᔭᖅ ᐸᑦ) ᓴᓇᔭᐅᔪᓐᓇᖅᑐᓂᓗ 
ᓲᕐᓗ ᓱᕐᕋᖕᓇᖅᑐᖅ ᐅᖅᓱᖅ, ᕼᐋᓰᔅ, ᕼᐋᔅ 
ᐅᖅᓱᖅ (ᑕᐃᔭᐅᒻᒥᔪᖅ ᓵᑐᕐ ᐅᕝᕙᓘᓐᓃᑦ ᐸᑐ). 
ᓱᐴᖅᑐᖅᑕᐅᔪᓐᓇᖅᑐᖅ, ᓂᐅᖅᑕᒐᐅᓗᓂ, ᓂᕿᓄᑦ 
ᐃᓚᒋᔭᐅᓗᓂ ᐃᒥᖅᑕᐅᓗᓂ, ᓂᕆᔭᐅᓗᓂᓘᓐᓃᑦ.

THC-ᖃᓗᐊᖅᐸᑦ ᓱᕐᕋᖕᓇᖅᑐᖅ, 
ᓴᖖᒋᓂᖅᓴᐅᔪᓐᓇᖅᑐᖅ, ᐊᒃᑐᐃᔪᓐᓇᖅᑐᖅ 
ᐃᓱᒪᖕᓂᒃ ᑎᒥᓐᓂᓗ.

ᖃᓄᖅ ᓱᕐᕋᖕᓇᖅᑐᖅ 
ᐊᒃᑐᐃᔪᓐᓇᖅᐸ  
___-ᓂᒃ… 

ᐊᐱᖅᑯᑕᐅᒐᔪᒃᑐᑦ:

ᐳᕚᒃ? 

ᓱᕐᕋᖕᓇᖅᑐᖅᑐᐃᓐᓇᓲᖑᒍᕕᑦ 
25-ᖖᒍᓚᐅᕐᓇᑎᑦ 
ᐃᓱᒻᒪᓰᑦ ᐊᓯᔾᔨᕈᓐᓇᖅᑐᖅ. 

ᐃᓱᒻᒪᔾᔪᓯᕐᓂᒃ ᐊᒃᑐᐃᓂᐊᖅᑐᖅ 
ᐃᓱᒪᑦᑎᐊᕈᓯᕐᓂᒡᓗ. ᓱᕐᕋᖕᓇᖅᑐᖅ 
ᐃᖅᑲᐅᒪᔪᓐᓇᕐᓂᕐᓂᒃ ᐃᓱᒪᑦᑎᐊᕈᓯᕐᓂᒡᓗ 
ᐊᒃᑐᐃᓲᖅ, ᐃᓕᓐᓇᓵᖅᑎᑦᑎᓗᓂ, 
ᐃᖅᑲᐅᒪᔪᓐᓇᖖᒋᑎᑦᑎᓗᓂ. ᑕᐃᒫᒃ ᑕᕝᕙ 
ᐃᓕᓐᓂᐊᕐᕕᖕᒥ ᓱᕐᕋᖓᓗᓂ ᐃᖅᑲᓇᐃᔭᕐᕕᖕᒥᓪᓗ 
ᓈᒻᒪᖖᒋᓚᖅ. 

ᓲᖃᐃᒻᒪ ᓱᕐᕋᖕᓇᖅᑐᖅ ᐊᓯᔾᔩᔪᓐᓇᕐᒪᑦ ᐃᓱᒪᓐᓂᒃ, 
ᐃᓱᒪᒃᑯᑦ ᐃᓱᐊᕐᓂᕐᓂᑦ ᐊᒃᑐᐃᔪᓐᓇᕆᕗᖅ. 
ᐱᓗᐊᑦᑕᐅᑎᒋᒍᕕᑦ ᓯᕘᕋᓕᕈᓐᓇᖅᐳᑎᑦ, 
ᑲᑉᐱᐊᓱᐊᓗᑎᑦ, ᐅᐃᒻᒪᓪᓗᑎᓪᓘᓐᓃᑦ, ᐃᓚᖏᓪᓗ, 
ᓱᕐᕋᖕᓇᖅᑐᖅᑐᖅᓯᒪᔪᑦ ᑐᑮᖅᑎᔭᒃᐳᑦ, ᐃᓅᑉ 
ᐃᓱᒪᓂᖏᑦ ᐅᓚᕕᓪᓗᑎᒃ ᐱᓪᓚᕆᒃᑐᓄᑦ. 
ᐃᒃᐱᒍᓱᑐᐃᓐᓇᕆᐊᓖᑦ, ᑕᑯᓗᑎᒃ, 
ᑐᓵᓗᑎᒡᓘᓐᓃᑦ ᐱᑕᖃᖖᒋᑦᑐᓂᒃ. ᐃᓱᒪᒃᑯᑦ 
ᐃᓱᐊᖃᑦᑕᙱᒌᕈᑎᕕᑦ, ᓱᕐᕋᖕᓇᖅᑐᖅᑐᖃᑦᑕᕐᓂᕐᓄᑦ 
ᐱᐅᖖᒋᓕᓂᖅᓴᐅᑐᐃᓐᓇᕆᐊᖃᖅᐳᑎᑦ.

ᓱᕐᕋᖕᓇᖅᑐᖅᑐᖃᑦᑕᕐᓃᑦ ᐊᕝᕕᐊᓕᖅᐸᑦ 
ᖃᐅᑕᒫᑦ ᐃᓅᓯᕐᓄᑦ, ᐃᑲᔪᖅᑕᐅᔪᓐᓇᖅᐳᑎᑦ. 
ᐃᓱᒪᓕᕆᔨᒥᒃ ᐋᓐᓂᐊᓯᐅᖅᑎᒥᒃ ᐅᖃᖃᑎᖃᕐᓗᑎᑦ 
ᐃᓱᐊᖅᓴᐃᔨᒥᓪᓘᓐᓃᑦ ᐋᓐᓂᐊᕕᒃᓯᓐᓂ.

ᓱᕐᕋᖕᓇᖅᑑᑉ ᐳᔪᐊ 
ᑕᐃᒫᔅᓴᐃᓐᓇᖅ 
ᓱᕈᐃᔪᓐᓇᖅᑐᓂᒃ 

ᐃᓚᐅᖅᑑᑎᓕᒃ ᑕᕝᕚᑲᐅᑉ ᐳᔪᐊᑐᑦ. 
ᓱᕐᕋᖕᓇᖅᑐᖅ ᓱᐴᖅᑐᖅᑕᐅᒃᐸᑦ, 
ᓂᐅᖅᑕᐅᖃᑦᑕᖅᐸᓪᓗ, ᐳᕙᖕᓄ ᐊᑦᑕᕐᓇᕈᓐᓇᖅᐳᖅ, 
ᐱᓗᐊᕐᓗᓂ ᓯᒡᒐᓕᐊᖅᑐᓲᖑᕙᒌᕈᕕᑦ 
ᐳᔪᕐᓗ ᐳᕙᖕᓃᑯᑖᒃᑎᒃᐸᒃᑯᕕᐅᒃ. 
ᓱᕐᕋᖕᓇᖅᑐᖅᑐᐃᓐᓇᓲᖑᒍᕕᑦ ᐳᕙᖕᓄᑦ 
ᐊᑲᐅᖖᒋᓕᐅᕈᑎᑖᕈᓐᓇᖅᐳᑎᑦ. 

ᓱᕐᕋᖕᓇᖅᑐᖅ ᐅᐃᕐᖓᕐᓇᕐᒪᑦ 
ᐅᐸᓗᕈᓐᓇᕐᓂᕐᓂᑦ 
ᓱᒃᑲᐃᓪᓕᑎᑦᑎᓗᓂ. ᑖᓐᓇ 
ᓱᕐᕋᖕᓇᖅᑐᖅ ᐅᔾᔨᖅᓱᑦᑎᐊᕐᓇᖏᒻᒪᑦ 
ᐱᕋᖖᒐᓐᓇᖅᑐᓂ. ᐊᑦᑕᕐᓇᕈᓐᓇᖅᑐᖅ 
ᐊᖁᒃᑯᕕᑦ ᓱᕐᕋᖓᓗᑎᑦ 
ᓱᕐᕋᖓᓚᐅᕐᓗᑎᓪᓘᓐᓃᑦ. 
ᐊᑦᑕᕐᓇᖅᓯᒋᐊᕈᓐᓇᖅᐳᖅ 
ᓱᕐᕋᖕᓇᖅᑐᖅ ᐃᓚᓯᒪᑉᐸᑦ ᐃᒥᐊᓗᖕᒥᒃ. 
ᐊᖁᒃᑯᕕᑦ ᓄᓇᓯᐅᑎᒥᒃ, ᖃᒧᑕᐅᔭᕐᒥᒃ, 
ᐃᖏᕐᕋᔾᔪᒻᒥᒃ, ᐅᒥᐊᕐᒥᓪᓗ. 
ᐋᓐᓂᕈᓐᓇᖅᐳᑎᑦ ᐊᓯᓐᓂᓪᓘᓐᓃᑦ 
ᐋᓐᓂᖅᓯᓗᑎᑦ. ᖃᐅᔨᒪᔭᖃᕈᕕᑦ 
ᓱᕐᕋᖕᓇᖅᑐᖅᑐᖅᓯᒪᔪᒥᒃ 
ᐊᓯᖏᓐᓂᓪᓘᓐᓃᑦ 
ᐊᖁᑦᑐᒪᓗᓂ, ᐊᓯᐊᒍᖔᖅ 
ᕿᓂᕆᑦ, ᐊᑦᑕᕐᓇᖖᒋᑦᑐᒥᒃ 
ᐅᐸᒐᓱᒃᑕᕐᓅᕈᑎᒋᓂᐊᖅᑕᕐᓂᒃ.

ᖃᕋᓴᖅ? 

ᐃᓱᒪᒃᑯᑦ ᐃᓱᐊᕐᓂᖅ? ᓱᕐᕋᖓᓗᑎᑦ 
ᐊᖁᑦᑕᐃᓕᑦᑎᐊᕆᑦ!

ᓱᕐᕋᖕᓇᖅᑐᖅ ᒪᓕᒐᕐᓂᒃ 
ᓱᕋᐃᓇᕈᓐᓃᖅᑐᖅ, ᐊᑐᕈᒪᒍᒃᑯ 
ᐊᑐᕈᓐᓇᖅᑕᕋ, ᐄᖓᐃ?
19ᓂᒃ ᐊᕐᕌᒍᖃᕈᕕᑦ ᐊᒥᓲᓂᖅᓴᓂᒡᓘᓐᓃᑦ, 
ᓂᐅᕕᕈᓐᓇᖅᑐᑎᑦ ᓱᕐᕋᖕᓇᖅᑐᖅᑐᖅᓯᒪᓗᑎᓪᓗ. 
ᐊᑦᑕᕐᓇᖅᑕᐃᓕᒪᔪᓐᓇᖅᐳᑎᑦ ᐃᓱᐊᕐᓃᓪᓗ 
ᐊᒃᑐᖅᑕᐅᓗᐊᖅᑕᐃᓕᒪᖁᓗᒍ 
ᓱᕐᕋᖕᓇᖅᑐᖅᑐᓯᒪᓗᑎᑦ:

ᓱᕐᕋᖕᓇᖅᑐᖅᑐᖅᓯᒪᓂᐊᕈᕕᑦ, 
ᒥᑭᑦᑐᕈᓗᖕᒥᒃ ᐆᒃᓯᖅᑳᕐᓗᑎᑦ 
ᓴᖖᒋᓂᖓ ᖃᐅᔨᓴᕐᓗᒍ. 
ᐅᑕᖅᑭᑲᐃᓐᓇᕐᓗᑎᑦ ᓱᕐᕋᖕᓂᐊᕐᒪᖔᖅᐱᑦ 
ᐱᒋᐊᒃᑲᓐᓂᖖᒋᓐᓂᕐᓂᑦ. ᓱᕐᕋᖕᓇᖅᑐᒥ 
ᓂᕆᓂᐊᖅᑎᓪᓗᑎᑦ ᑖᓐᓇ ᐱᒻᒪᕆᐅᕗᖅ, 
ᐊᑯᓂᐅᓂᖅᓴᖅ ᓱᓐᓂᕋᓱᖕᓇᕐᒪᑦ 
(ᐃᓛᓐᓂ ᐃᑲᕐᕋᓄᑦ 4-ᓄᑦ) ᑎᒦᑦ 
ᐃᒃᐱᒍᓱᓕᓚᐅᙱᓐᓂᖓᓂᒃ.

ᓱᕐᕋᖕᓇᖅᑐᖅᑐᖃᑦᑕᕈᒪᒍᕕᑦ, 
ᐊᑐᖃᑦᑕᕆᑦ THC-ᖃᖏᓐᓂᖅᓴᓂᒃ. 
ᓱᕐᕋᖕᓇᖅᑐᖅ THC-ᖃᕐᓂᖅᓴᑦ 
ᐃᓱᐊᕐᓂᕐᒥᒃ ᐊᒃᑐᐃᓂᖅᐸᐅᔪᓐᓇᖅᐳᑦ, 
ᐃᓚᒋᓪᓗᒍ ᑐᑮᖅᑎᓐᓂᖅ. 

ᐊᖏᕐᕋᐅᔾᔭᐅᔪᓐᓇᕐᓗᑎᑦ. 
ᓱᕐᕋᖕᓇᖅᑐᖅᑐᖅᓯᒪᓂᐊᕈᕕᑦ, 
ᐃᖏᕐᕋᓲᓂᒃ ᐊᖁᖏᓪᓗᑎᑦ (ᐃᓚᒋᓗᒋᑦ 
ᓄᓇᓯᐅᑎᕋᓛᖅ, ᓄᓇᓯᐅᑎᖅᐸᒃ, 
ᐃᖏᕐᕋᔾᔪᑦ, ᖃᒧᑕᐅᔭᖅ, ᐅᒥᐊᕐᓗ).

ᑭᓯᐊᓂ ᐃᓐᓇᖖᒍᒃᑲᓐᓂᕈᕕᑦ 
ᓱᕐᕋᖕᓇᖅᑐᖅᑐᕋᓱᐊᓛᖅᑯᑎᑦ. 
ᒪᒃᑯᓗᐊᖅᑎᓪᓗᑎᑦ ᐱᒋᐊᕈᕕᑦ, ᐃᓱᐊᕐᓃᑦ 
ᐊᒃᑐᖅᑕᐅᓂᖅᓴᐅᒐᔭᖅᑐᖅ.

ᖃᐅᑕᒫᑦ ᓱᕐᕋᖕᓇᖅᑐᖅᑐᑕᐃᓕᒪᕙᒡᓗᑎᑦ. 
ᓱᕐᕋᖕᓇᖅᑐᖅᑐᓗᐊᖅᑕᐃᓕᒪᕙᒃᑯᕕᑦ, 
ᐊᒃᑐᖅᑕᐅᓂᑭᓐᓂᖅᓴᐅᒐᔭᖅᐳᑎᑦ.

ᓱᕐᕋᖕᓇᖅᑐᖅᑐᖅᑕᐃᓕᒪᕙᓪᓗᑎᑦ 
ᐃᓚᔮᖃᕈᕕᑦ ᐃᓱᒪᒃᑯᑦ 
ᐊᑲᐅᓲᖑᖖᒋᑦᑐᓂᒃ ᓱᓐᓂᕐᓇᖅᑐᓂᒡᓗ 
ᐅᐃᕆᒍᑎᖃᖅᑐᓂᒃ. 
ᑕᐃᒪᐃᖃᑕᐅᑐᐃᓐᓇᕆᐊᖃᕐᒥᒐᕕᑦ.

ᓱᕐᕋᖕᓇᖅᑐᖅᑐᖅᓯᒪᖃᑦᑕᖖᒋᓪᓗᑎᑦ 
ᓇᔾᔨᒍᕕᑦ ᐊᒫᒪᑦᑎᑦᑎᒍᕕᓪᓘᓐᓃᑦ. 
ᓄᑕᕋᕐᒥ ᐊᒃᑐᐃᑲᒻᒪᒍᓐᓇᕐᒪᑦ 
ᐃᓅᓯᓕᒫᖓᓄᑦ ᐊᑐᓕᕋᔭᖅᑐᓂᒃ.

ᐋᖓᔮᕐᓇᖅᑐᖅ ᑲᑎᑦᑕᐃᓕᐅᒃ 
ᐊᓯᖏᓐᓄᑦ ᓱᓐᓂᕐᓇᖅᑐᓄᑦ, ᐃᓚᒋᓗᒋᑦ 
ᐃᒥᐊᓗᒃ ᑕᕝᕚᑲᓗ. ᐃᓱᐊᕐᓂᕐᓂᒃ 
ᐊᒃᑐᐃᒃᑲᓐᓂᕈᓐᓇᕐᒪᑦ, ᓲᕐᓗ 
ᐊᓂᖅᑎᕆᓂᕐᓂᑦ.

ᓱᕐᕋᖕᓇᖅᑐᒧᑦ ᐊᒃᑐᖅᑕᐅᑦᑕᐃᓕᒪᓂᖅ 
ᐱᐅᓂᖅᐸᐅᕗᖅ ᐊᑐᖖᒋᑦᑎᐊᒻᒪᕆᒡᓗᒍ. 

ᐅᖃᖃᑎᖃᕈᓐᓇᖅᐳᑎᑦ ᐊᖏᔪᖅᑳᕐᓂᒃ, 
ᐃᓚᔮᖕᓂᒃ, ᐱᖃᑎᖕᓂᒃ, ᐃᓐᓇᕐᒥᒃ, 
ᐃᓱᐊᖅᓴᐃᔨᒥᒡᓗ ᑐᑭᓯᒃᑲᓐᓂᕈᒪᒍᕕᑦ 
ᓱᕐᕋᖕᓇᖅᑑᑉ ᒥᒃᓵᓄᑦ. 
ᑐᑭᓯᓯᒪᑦᑎᐊᕐᓂᐊᖅᐳᑎᑦ ᐃᓕᖕᓄᑦ 
ᐊᑲᐅᓛᒥᒃ ᐊᑐᕐᓂᐊᕋᕕᑦ. 

ᐃᑲᔪᖅᑕᐅᔪᒪᒍᕕᑦ ᑭᓇᐅᓃᑦ ᖃᐅᔨᔭᐅᖖᒋᓪᓗᓂ, 
ᖃᐅᔨᒋᐊᕆᑦ ᐅᕗᖓ:

ᓄᓇᕗᒻᒥ ᑲᒪᑦᓯᐊᖅᑐᑦ ᐃᑲᔪᖅᑏᑦ ᐅᖄᓚᐅᑎᒃᑯᑦ 
(ᐊᑐᐃᓐᓇᐅᔪᑦ ᐃᑲᕐᕋᓂᒃ 24ᓂᒃ, ᐅᓪᓗᑕᒫᑦ 
ᐱᓇᓱᐊᕈᓯᓕᒫᖅ) ᐅᕗᖓ 1-867-979-3333 
ᐅᕝᕙᓘᓐᓃᑦ ᐊᑭᖃᖖᒋᑦᑐᒧᑦ 1-800-265-3333. 

ᑐᐊᕕᕐᓇᖅᑐᖃᖅᑎᓪᓗᒍ ᑲᓇᑕᒥ ᐃᑲᔪᖅᑎᑦ—
ᐅᖄᓚᓗᑎᑦ ᑎᑎᕋᕐᓗᑎᓪᓘᓐᓃᑦ 1-833-456-4566

ᐅᖄᓚᓗᑎᑦ 1-800-668-6868 
ᐅᖃᓪᓚᖃᑎᖃᕐᓗᑎᓪᓘᓐᓃᑦ ᓱᕈᓯᕐᓄᑦ 
ᐃᑲᔪᖅᑕᐅᒋᐊᕐᕕᖕᒥ ᐅᕗᖓ kidshelpphone.ca

ᐃᖅᑲᓇᐃᔮᖃᕈᒪᓇᔭᖅᑐᖕᒐ

ᓂᖅᖠᐅᖅᑎᐅᓗᓂ 
ᐊᒃᓱᕈᕐᓇᓗᐊᕈᒥᓇᙱᑦᑐᖅ. 
ᓂᖅᖠᐅᖅᑎᑦ ᓂᕆᕝᕕᖕᓂ 

ᓂᖅᖠᐅᖅᐸᒃᑐᑦ, ᐄᓛᒃ? 
ᐱᔭᒃᓴᑕᖃᒃᑲᓐᓂᖅᑐᒻᒪᕆᒃ ᓂᖅᖠᐅᖅᑎᐅᓂᖅ 
ᐊᓯᒥᖕᓂᒃ ᓂᕿᓕᐅᕈᔾᔨᓂᕐᒥᑦ. 

ᑭᓱᓂᒃ 
ᖃᐅᔨᒪᔭᕆᐊᖃᖅᐱᑦ?
ᓂᖅᖠᐅᖅᑎᐅᓗᑎᑦ, ᖃᐅᔨᒪᔭᕆᐊᖃᖅᑐᑎᑦ 
ᐸᕐᓇᖕᓂᕐᒥᒃ ᓂᖅᖠᐅᕐᓂᕐᒥᒡᓗ 
ᐊᔾᔨᒌᙱᑦᑐᓂᒃ ᓂᕿᓂᖅ ᐊᔾᔨᒌᖖᒋᑦᑐᓂᒡᓗ 
ᓂᖅᖠᐅᕈᑎᓂᒃ. ᓇᓂ ᐃᖅᑲᓇᐃᔭᕐᓃᑦ 
ᒪᓕᒡᓗᒍ, ᖃᐅᔨᒪᔭᕆᐊᖃᑐᐃᓐᓇᕆᐊᖃᖅᑐᑎᑦ 
ᓂᕐᔪᑎᓂᒃ ᓂᖅᖥᕿᓂᕐᒥᒃ ᐃᖃᓗᓕᕆᓂᕐᒥᒡᓗ. 
ᓇᓂᑐᐃᓐᓇᖅ ᐃᖅᑲᓇᐃᔭᕋᓗᐊᕈᕕᑦ, 
ᐃᓕᑦᑎᔭᕆᐊᖃᕐᓂᐊᖅᑐᑎᑦ ᖃᓄᖅ 
ᐱᕈᖅᑐᕕᓃᑦ ᐊᒡᒍᑦᑎᐊᕆᐊᖃᕐᒪᖔᑕ 
ᐆᑦᑎᔭᐅᔭᕆᐊᖃᕐᒪᖔᑕᓗ. 

ᖃᐅᔨᒪᔭᕆᐊᖃᕐᓂᐊᕐᒥᔪᑎᑦ ᖃᓄᖅ 
ᐃᓚᖏᑦ ᐃᓚᐅᕈᑎᒃᓴᑦ ᑎᐱᖃᕐᒪᖔᑕ 
ᒪᒪᖅᑐᓕᐅᕈᓐᓇᖃᑦᑕᕐᓂᐊᕋᕕᑦ. ᑕᒪᓐᓇ 
ᐱᒻᒪᕆᐊᓘᔪᖅ ᓂᖅᖠᐅᖅᑎᒻᒪᕆᙳᕈᒪᒍᕕᑦ 
ᓇᖕᒥᓂᕐᓗ ᓂᖅᖠᐅᕐᕕᖃᓕᕐᓗᑎᑦ. 
ᓂᖅᖠᐅᖅᑎᒻᒪᕇᑦ ᓇᖕᒥᓂᖅ 
ᓂᖅᖠᐅᕈᑎᓕᐅᖅᐸᒃᑐᑦ. 

ᖃᓄᖅ ᐊᔾᔨᒌᙱᓐᓂᖃᖅᐸᒃ 
ᓂᖅᖠᐅᖅᑎ 
ᓂᖅᖠᐅᖅᑎᒻᒪᕆᒡᓗ?
ᓂᖅᖠᐅᖅᑎᑦ ᓂᕿᓕᐊᒃᓴᓂᒃ ᐸᕐᓇᒃᐸᒃᑐᑦ 
ᒪᓕᒃᐸᒃᖢᑎᒡᓗ ᓂᖅᖠᐅᖅᑎᒻᒪᕆᐅᑉ 
ᓂᕿᓕᐅᒐᒃᓴᓕᐊᕆᓯᒪᔭᖏᓐᓂᒃ. 
ᓂᖅᖠᐅᖅᑎᒻᒪᕆᒃ ᑲᒪᔨᐅᕙᒃᑐᖅ ᓂᖅᖠᐅᕐᕕᖕᒥ 
ᓴᓇᕙᒃᖢᓂᓗ ᓂᖅᖠᐅᕈᑎᒃᓴᓂᒃ 
ᓂᕆᔭᒃᓴᓂᒡᓗ. ᓂᖅᖠᐅᖅᑎᒻᒪᕆᓪᓗ 
ᓯᓚᑦᑐᖅᓴᕐᕕᒡᔪᐊᓂ ᐃᓕᓐᓂᐊᕆᐊᖃᖅᐸᒃᖢᑎᒃ 
ᐅᕝᕙᓘᓐᓃᑦ ᓂᖅᖠᐅᖅᑎᒻᒪᕆᐅᓯᒪᔪᓂᒃ 
ᐃᓕᓐᓂᐊᕐᕕᖃᕐᓗᑎᒃ.

ᑕᒪᕐᒥᑲᓴᒃ ᓂᖅᖠᐅᕐᕕᑦ 
ᐱᔭᒃᓴᓕᐊᓘᕙᒃᑐᑦ. ᐱᒻᒪᕆᐊᓘᔪᖅ ᐊᓯᒥᒃ 
ᐃᖅᑲᓇᐃᔭᖃᑎᖃᑦᑎᐊᕈᓐᓇᕆᐊᒃᓴᖅ 
ᓂᖅᖠᐅᖅᑎᐅᒍᕕᑦ ᐃᖅᑲᓇᐃᔭᖃᑎᖃᕆᐊᖃᕋᕕᑦ 
ᐊᒥᓱᓂᒃ ᓂᖅᖠᐅᖅᑎᓂᒃ ᓂᕐᕆᓯᓕᕆᔨᓂᒃ 
ᐱᔨᑦᑎᕋᖅᑎᓂᒡᓗ. 

ᐋᓐᓂᐊᖃᖅᑕᐃᓕᓂᖅ ᐊᑦᑕᕐᓇᖅᑕᐃᓕᓂᕐᓗ 
ᐱᒻᒪᕆᓪᓚᕆᐊᓘᔫᒃ ᐃᖅᑲᓇᐃᔮᒥ. ᐊᒥᓱᑦ 
ᓂᖅᖠᐅᖅᑎᑦ ᐃᓕᓐᓂᐊᖅᐸᒃᑐᑦ ᖃᓄᖅ 
ᐊᑦᑕᕐᓇᙱᑦᑐᒥᒃ ᓂᕿᓕᕆᔭᕆᐊᖃᕆᐊᒃᓴᖅ, 
ᐱᓗᐊᖅᑐᒥᒃ ᐆᓯᒪᙱᑦᑐᓂᒃ ᓂᕿᓂᒃ ᐃᖃᓗᖕᓂᒡᓗ. 
ᐃᓕᓐᓂᐊᖅᑕᐅᔪᓂ, ᐃᓕᓐᓂᐊᕋᔭᕐᒥᔪᑎᑦ 
ᖃᓄᖅ ᓂᖅᖠᐅᕐᕖᑦ ᓂᖅᖠᐅᕈᑎᑎᓪᓗ 
ᓴᓗᒪᑎᑦᑕᕆᐊᖃᕐᒪᖔᐱᑦ. 

ᖃᓄᖅ ᑕᒪᒃᑯᐊᓕᒫᑦ 
ᐃᓕᓐᓂᐊᕈᓐᓇᖅᐸᒃᑲ?
ᐃᓕᓐᓂᐊᕐᔪᐊᕈᓐᓇᖅᑐᑎᑦ ᓂᖅᖠᐅᖅᑎᐅᓂᕐᒥᒃ 
ᐊᖏᕐᕋᒥ ᐆᒃᑐᖅᐸᒡᓗᑎᑦ. ᐃᓚᑎᑦ 
ᓂᖅᖠᐅᖃᑎᒋᕙᒡᓗᒋᑦ ᓄᑖᓂᒡᓗ 
ᓂᖅᖠᐅᕈᑎᓂᒃ ᐆᒃᑐᖅᐸᒡᓗᑎᑦ ᐅᖃᓕᒫᒐᕐᓂᑦ 
ᐃᑭᐊᖅᑭᕕᖕᒥᓪᓘᓐᓃᑦ. 

ᐃᓕᓐᓂᐊᕆᐊᕈᒪᒍᕕᑦ ᓂᖅᖠᐅᖅᑎᙳᕋᓱᒡᓗᑎᑦ, 
ᓯᓚᑦᑐᖅᓴᕐᕕᓕᐊᕈᓐᓇᖅᑐᑎᑦ. ᓇᓂᑐᐃᓐᓈᓗᒃ 
ᑲᓇᑕᒥ ᓂᖅᖠᐅᕐᓂᕐᒧᑦ ᐃᓕᓐᓂᐊᕐᕕᒃᑕᖃᐅᖅᑐᖅ. 
ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᕐᓗᑎᑦ 
ᓂᖅᖠᐅᖅᑎᒻᒪᕆᙳᕈᓐᓇᖅᑐᑎᑦ. 
ᐃᒪᓐᓇ ᓇᓂᑐᐃᓐᓇᑦᑎᐊᖅ ᓄᓇᕐᔪᐊᕐᒥ 
ᓂᖅᖠᐅᖅᑎᐅᓕᕈᓐᓇᕐᓗᑎᑦ. 

ᓇᓂ 
ᓂᖅᖠᐅᖅᑎᐅᔪᓐᓇᖅᐳᖓ? 
ᐃᓱᒪᔪᒃᓴᐅᕗᑎᑦ ᓂᖅᖠᐅᖅᑎᑦ ᑭᓯᐊᓂ 
ᓂᕆᕝᕕᖕᓂ ᐃᖅᑲᓇᐃᔭᖅᐸᖕᓂᖏᓐᓂᒃ. 
ᐊᒥᓱᐊᓗᖕᓂᒃ ᓂᕆᕝᕕᒃᑕᖃᕋᓗᐊᕐᒪᑦ 
ᐃᖅᑲᓇᐃᔭᕐᕕᒋᔪᓐᓇᖅᑕᕐᓂᒃ ᓄᓇᕗᒻᒥ, 
ᐊᓯᖏᓐᓂᑦᑕᐅᖅ ᓂᖅᖠᐅᖅᑎᐅᔪᓐᓇᕐᒥᔪᑎᑦ. 
ᑐᔪᕐᒥᕕᑦ, ᐅᔭᕋᖕᓂᐊᕐᕕᑦ, ᐃᖃᓗᒐᓱᒡᕕᑦ 
ᐅᒥᐊᕐᔪᐊᑦ, ᐅᓯᑲᖅᑕᖅᑎᑦ ᑲᔾᔭᐅᓴᒡᕕᓪᓗ 
ᐅᒥᐊᕐᔪᐊᑦ ᓂᖅᖠᐅᖅᑎᖃᕆᐊᖃᖅᐸᒃᑐᑦ 
ᐃᖅᑲᓇᐃᔭᖅᑎᒥᓄᑦ ᐳᓛᖅᑎᒥᓄᓪᓗ. 

ᓰᓚ ᕙᓚᐅᕋᑎ ᓯᕗᓪᓕᖅᐸᐅᓪᓗᓂ 
ᓄᓇᖃᖅᑳᖅᓯᒪᓪᓗᓂ ᓂᖅᖠᐅᖅᑎᒻᒪᕆᖕᓂᒃ 
ᑲᓇᑕᒥ, ᑕᕐᕆᔭᐅᓯᐅᖅᑕᐅᕙᒃᑐᒥ 
ᓵᓚᖃᕋᓱᖃᑕᐅᓚᐅᖅᓯᒪᔪᖅ. 
ᓂᖅᖠᐅᖅᓯᒪᔭᖏᓐᓂᒃ 
ᖃᐅᔨᒪᔭᐅᓂᖅᐸᐅᖃᑕᐅᔪᖅ ᐃᖃᓗᒃ 
ᓚᐃᒻᓄᑦ ᓚᒪᓐᓄᓪᓘᓐᓃᑦ ᐆᑦᑎᓯᒪᔪᖅ 
ᒪᒪᖅᓴᐅᓯᖅᓯᒪᓪᓗᓂ. 

ᓰᓚ ᐃᓄᕕᐊᓘᔪᖅ. ᐱᕈᖅᓴᓚᐅᖅᑐᖅ 
ᐋᑐᕚᒥ ᐃᖃᓗᖕᓄᑦ ᓅᓚᐅᖅᑎᓐᓇᒋᒃ 
ᐅᐃᒌᒃ, ᐅᐃᖓ ᐊᐅᓱᐃᑦᑐᕐᒥᐅᑕᒃᓴᔭᐅᓪᓗᓂ. 
2019-ᒥ, ᓰᓚ ᓂᕈᐊᖅᑕᐅᓚᐅᖅᑐᖅ 
ᐃᖃᓗᖕᓂ ᓄᓇᓕᐸᐅᔭᒃᑯᑦ 
ᑲᑎᒪᔨᖏᓐᓄᑦ. ᐱᒋᐊᖅᑎᑦᑎᓂᐊᓕᕐᒥᔪᖅ 
ᓇᖕᒥᓂᕆᓂᐊᖅᑕᒥᓂᒃ ᓂᖅᖠᐅᕐᓂᕐᒥᒃ 
ᐳᓚᕋᖅᑐᓕᕆᓂᕐᒥᒡᓗ.

 

ᑕᑯᓐᓇᕐᓗᒍ: ᓄᓇᕗᒻᒥ 
ᓂᖅᖠᐅᖅᑎᒻᒪᕆᒃ  
(ᓰᓚ ᕙᓚᐅᕋᑎ)

ᐃᖕᒋᕐᕋᓂᖕᒐᑦ  
ᐅᑭᐅᒃᑯᑦ  
ᓄᓇᒋᕙᒃᑕᒥᓄᑦ

ᑖᓐᓇ ᐱᓪᓚᕆᖖᒍᐊᓂᖅ ᐅᖃᓕᒫᒐᕐᓃᖖᒑᖅᑐᖅ 
ᐃᖕᒋᕐᕋᓂᖕᒐᑦ ᐅᑭᐅᒃᑯᑦ ᓄᓇᒋᕙᒃᑕᒥᓄᑦ 
ᑎᑎᕋᖅᑐᖅ ᑲᐃᓚᐱ ᒪᒃᑖᓄᑦ.

ᐅᓂᒃᑳᖅᑎ 1

ᐅᓂᒃᑳᖅᑎ 2

ᐅᓂᒃᑳᖅᑎ 3

ᐊᑖᑕ

ᖁᓚᐅᑦ

ᐃᓄᖖᒍᐊᖕᒋᑦ

ᐅᖃᐅᓯᖅᐳᑦ

Illustrations by Sean Bigham

ᐅᓂᒃᑳᖅᑎ 1: ᓯᓚᑦᑎᐊᕙᐅᓚᐅᖅᐳᖅ ᐅᑭᐊᒃᓵᒃᑯᑦ. ᖁᓚᐅᑦ ᐊᒡᒍᐃᓪᓗᓂ 
ᑐᒃᑐᒥᓂᕐᒥᒃ. ᓂᖀᑦ ᐃᓚᖏᓐᓄᑦ ᐊᖕᒍᓇᓱᑦᑕᐅᓂᑯᑦ ᓄᖕᒍᓕᖅᑐᑦ.

ᐅᓂᒃᑳᖅᑎ 2: ᖁᓚᐅᒃᑯᑦ ᐃᓚᒌᑦ ᐊᐅᓪᓛᕐᓂᐅᓴᓕᕐᒪᑕ ᐅᑭᐅᒃᑯᑦ 
ᓄᓇᒋᓲᖕᒐᓄᑦ. ᖁᓚᐅᑦ ᓄᒫᓱᕈᔪᒃᐳᖅ ᐊᐅᓪᓛᕐᓂᐅᓴᓕᕋᒥ ᐊᐅᔭᒃᑯᑦ 
ᓄᓇᒋᓲᖕᒐᓂᑦ, ᐃᓚᒌᑦᑐᑦ ᐊᓯᖏᓪᓗ ᑕᐅᕙᓂ ᓄᓇᖃᕐᒪᑕ ᑐᐱᖃᖅᑐᑎᑦ. 
ᐊᖕᒍᑎᐅᓂᖕᒋᑦ ᐃᑲᔪᖅᑎᒌᖃᑦᑕᓚᐅᖅᐳᑦ ᐊᖑᓇᓱᒃᑐᑎᒃ ᖁᓚᐅᑦ 
ᐃᑲᔪᕈᒪᖃᑦᑕᓚᐅᖅᑐᖅ.

ᖁᓚᐅᑦ: ᐃᓐᓇᕈᒃᑲᓐᓂᕈᒪ, ᐊᖑᓇᓱᖃᑕᐅᖃᑦᑕᓛᖅᑐᖕᒐ 
ᐊᖑᑎᓂᒃ. ᐃᑲᔪᖃᑦᑕᓛᖅᑐᖕᒐ ᑳᒃᑐᖃᖃᑦᑕᓛᖕᒋᒻᒪᑦ.

ᐅᓂᒃᑳᖅᑎ 3: ᐊᐅᔭᒃᑯᑦ ᓄᓇᒋᔭᖕᒐ, ᑐᒃᑐᐃᑦ 
ᑕᔾᔪᐊᓪᓗᑎᒃ ᖃᓂᑦᑐᒥ, ᖃᓂᑦᑐᒥᓪᓗ 
ᐃᖃᓗᖃᖅᑐᓂ ᑰᒻᒥ. ᐊᖕᒍᑏᑦ 
ᐃᖃᓗᒃᐸᒃᑐᑎᒃ ᓴᐳᑎᒥᒃ.

ᐅᓂᒃᑳᖅᑎ 1: ᒫᓐᓇ ᖁᓚᐅᑦ 
ᐊᒡᒍᐃᔭᕇᕐᒪ ᓂᕿᒥᒃ, ᑐᓴᖅᐳᖅ ᕿᒻᒥᓂᒃ 
ᕿᓗᒃᕙᓕᑦᑎᔪᓂᒃ. ᐊᑖᑕᖕᒐ ᐊᖕᒋᕐᕋᖅᐳᖅ 
ᐊᓯᕙᖅᓯᒪᓚᐅᖅᑐᓂ.

ᖁᓚᐅᑦ: ᓇᑦᑎᖅᐳᑎᑦ!

ᐊᑖᑕ: ᐄ. ᑖᓐᓇ ᓇᑦᑎᖅ ᓈᒻᒪᓐᓂᐊᖅᑐᖅ ᐊᐅᓪᓛᖅᑎᓪᓗᑕ 
ᕿᒧᒃᓯᒃᑯᑦ ᓄᓇᒋᓂᐊᖅᑕᑦᑎᓐᓄᑦ ᐅᑭᐅᖅ. ᑕᒫᓂ ᐊᕐᕌᒍᒥ ᐊᔪᕈᓐᓃᖅᑐᑎᑦ 
ᐃᑲᔪᕐᓗᑎᑦ ᓄᓇᒋᓂᐊᖅᑕᑦᑎᓐᓅᕋᓱᒃᑎᓪᓗᑕ.

ᖁᓚᐅᑦ: ᐄ, ᐃᑲᔪᕐᓂᐊᖅᐳᖕᒐ ᐊᑖᑕᒃ. ᓯᓚᐅᑉ ᖃᓄᐃᓐᓂᖕᒐ 
ᖃᐅᔨᓴᑦᑎᐊᕆᐊᖃᕐᓂᐊᖅᑕᕗᑦ ᐱᖅᓯᓕᕈᔾᔭᐅᔾᔮᖕᒋᓐᓇᑦᑕ. ᓯᑯᒥᓪᓗ 
ᓵᑦᑐᒨᖅᑕᐃᓕᒪᒋᐊᖃᕐᓂᐊᖅᑐᒍᑦ ᖃᐅᔨᓴᑦᑎᐊᕐᓗᑕᓗ ᓇᓄᕐᓂᒃ.

ᐅᖃᐅᓯᖅᐳᑦ

ᐊᑖᑕ: ᐊᑏ, ᐸᕐᓇᓕᖅᑕ. ᖁᓚᐅᑦ, ᕿᒻᒦᑦ ᕿᒥᕆᒃᑭ ᑐᒃᑐᕕᓂᕐᒥᒃ. 
ᓂᕆᑦᑎᐊᕆᐊᖃᕐᒪᑕ ᐊᐅᓪᓚᓚᐅᖕᒋᓐᓂᑦᑎᓐᓂ.

ᐅᓂᒃᑳᖅᑎ 2: ᒥᑭᓛᖅ ᕿᒻᒥᖅ, ᑭᕙ, ᖁᕕᐊᑦᑕᑉᐳᖅ ᖁᓚᐅᑦ 
ᕿᒥᕆᑎᓪᓗᓂᐅᒃ. ᑕᒫᓂ ᐊᐅᔭᕐᒥᒃ ᖁᓚᐅᑦ ᕿᒻᒥᖅ ᑭᕙ 
ᐊᔪᕈᓐᓃᖅᓴᔭᕆᐊᖃᓚᐅᖅᑕᖕᒐ ᕿᒧᒍᓐᓇᖅᓯᑎᓪᓗᓂᐅᒃ.

ᖁᓚᐅᑦ: ᕿᒻᒥᑦᑎᐊᕙᐅᔪᑎᑦ, ᑭᕙ! ᓴᖖᒋᔪᐊᓘᔪᑎᑦ ᐱᔪᒪᑦᑎᐊᖅᑐᑎᓪᓗ. 
ᐅᐱᒋᑦᑎᐊᕆᒃᑭᑦ ᐱᕈᑦᑎᐊᕋᕕᑦ ᐊᐅᔭᕐᒥ.

ᐅᓂᒃᑳᖅᑎ 3: ᐅᓪᓛᖖᒍᖅᑎᓪᓗᒍ, ᐊᓈᓇᖕᒐᑕ ᑐᐱᖕᒐ ᑐᖅᑭᖅᐸᐅᒃ 
ᖁᓚᐅᑦ ᓄᑲᖕᒋᓐᓄᒃ ᐃᑲᔪᖅᑕᐅᓪᓗᓂ. ᐃᓚᒌᑦ ᐱᖁᑎᓂᒃ 
ᖃᒧᑏᓐᓅᖅᑐᓂᒋᑦ. 

ᐅᓂᒃᑳᖅᑎ 1: ᐱᔭᕇᕐᒪᑕ, ᐊᓈᓇᖓ ᐊᑖᑕᖕᒐᑕᓗ ᑐᒃᑑᑉ ᐊᒥᖕᒐᓂᒃ 
ᖄᖕᒐᓅᖅᓯᓪᓗᑎᒃ ᓇᕿᑕᕆᕙᐅᒃ ᕿᓯᖕᒥᒃ ᐊᒃᑐᓈᕐᒥᒃ ᐊᑐᖅᑐᑎᒃ.

ᐊᑖᑕ: ᕿᒻᒦᑦ ᓴᖖᒋᔫᔭᕆᐊᖃᖅᐳᑦ ᕿᒧᒍᒪᑦᑎᐊᕐᓗᑎᒡᓗ ᐅᖁᒪᐃᑦᑐᓂᒃ 
ᖃᒧᑏᓐᓂᒃ. ᓱᒃᑲᓕᔭᕆᐊᖃᔾᔮᖕᒋᑦᑐᑦ ᑭᓯᐊᓂ ᕿᒧᐃᓐᓇᕆᐊᖃᕐᓂᐊᖅᑐᑦ 
ᐅᓪᓗᒐᓴᓐᓂᒃ. 

ᐅᓂᒃᑳᖅᑎ 2: ᐸᕐᓇᒌᖅᑐᐃᓐᓇᐅᒻᒪᑕ ᐃᓚᒌᓕᒫᑦ 
ᖃᒧᑏᖕᓅᖅᑐᑎᒃ. ᐊᑖᑕᖕᒐ ᐃᖕᒋᕐᕋᓯᖁᔨᓕᖅᐳᖅ. 
ᕿᒻᒦᑦ ᖁᕕᐊᑦᑕᒃᑐᑎᒃ ᐸᖕᒐᓕᒃᓯᕗᑦ.

ᖁᓚᐅᑦ: ᒪᒃᑯᓗᐊᕈᓐᓃᕋᒪ 
ᐅᓪᓚᒃᓴᕋᕈᓐᓇᖅᓯᓪᓗᖕᒐ ᖃᒧᑏᒃ 
ᖃᓂᒋᔮᓂ ᐊᑖᑕᒐᑎᑐᑦ 
ᐃᓚᐅᑐᐃᓐᓇᖕᒋᓪᓗᖕᒐ. ᑭᓯᐊᓂ ᒫᓐᓇ, 
ᕿᒦᑦ ᓱᒃᑲᓕᓗᐊᕐᒪᑕ 
ᐊᖕᒍᒻᒪᑎᓇᓱᒋᐊᖕᒐ.

ᐅᓂᒃᑳᖅᑎ 3: ᐃᖏᕐᕋᑐᖃᐅᔭᓚᐅᖅᑐᑎᒃ, ᐊᑖᑕᖕᒐ ᖁᓚᐅᓪᓗ ᓂᐅᓪᓗᑎᒃ 
ᖃᒧᑏᓐᓂᒃ ᐅᓪᓚᒃᓴᓕᖅᐴᒃ. ᓄᖅᑲᕆᐊᖃᓕᓚᐅᖅᐳᑦ ᕿᒻᒦᑦ ᐃᐱᐅᑕᖕᒋᑦ 
ᐃᓪᓚᐃᖅᑕᐅᒋᐊᖃᓕᕋᒥᒃ.

ᐅᓂᒃᑳᖅᑎ 1: ᐃᖕᒋᕐᕋᑎᓪᓗᒋᑦ, ᖁᓚᐅᑦ ᐊᑖᑕᖕᒐᓗ 
ᖃᒧᑏᓐᓂᒃ ᐊᔭᐅᕆᐊᖃᖃᑦᑕᓚᐅᖅᐴᒃ ᓯᑯ 
ᒪᓂᕋᐅᖖᒋᓗᐊᖅᑎᓪᓗᒍ 
ᐅᔭᕋᓱᒡᔪᖃᓗᐊᖅᑎᓪᓗᒍᓗ.

ᐊᑖᑕ: ᐱᔭᕐᓂᖕᒋᑦᑐᐊᓘᒻᒪᑦ 
ᕿᒧᒃᓯᖅᑐᓂᒃ, ᑭᓯᐊᓂ 
ᓂᕆᐅᓐᓂᖃᑦᑎᐊᖅᐳᒍᑦ ᐅᑭᐅᖅ 
ᓄᓇᒋᓂᐊᖅᑕᑦᑎᓐᓄᑦ 
ᑎᑭᓐᓂᐊᕐᓂᑦᑎᓐᓂ.

ᖁᓚᐅᑦ: ᐄ, ᐊᑯᓂᒍᓱᓕᑦᑎᐊᖅᑐᖕᒐ 
ᑕᑯᓂᐊᕐᓂᓐᓂᒃ ᐱᖃᑎᓐᓂᒃ 
ᐃᓚᓐᓂᓪᓗ! ᑕᑯᑎᒍᒪᒐᒃᑭᑦ ᑭᕙ 
ᕿᒻᒥᑦᑎᐊᕙᐅᓂᖕᒐᓂ. 

ᐊᑖᑕ: ᑕᒫᓂ ᐊᕐᕌᒍᒥ ᐅᑭᐅᖅ ᓄᓇᒋᓂᐊᖅᑕᑦᑎᓐᓂ, 
ᐃᑲᔪᕈᓐᓇᕐᓂᐊᕆᖖᒐ ᑐᒃᑑᑉ ᐊᒥᖕᒋᓐᓂᒃ ᑕᓯᓯᕆᑎᓪᓗᖕᒐ ᖃᕐᒪᐅᑉ 
ᖁᓛᓅᕐᓂᐊᖅᑐᓂᒃ ᐊᐱᖃᑦᑕᕐᓂᐊᖕᒋᒻᒪᑦ ᕿᐅᓇᕐᓂᐊᖕᒋᒻᒪᓪᓗ.

ᐅᓂᒃᑳᖅᑎ 2: ᐊᓯᖕᒋᓪᓗ ᐃᓚᒌᑦ ᖁᓚᐅᑦ ᓄᓇᒋᔭᖕᒐᓃᓐᓂᐊᖅᑐᑦ 
ᐅᑭᐅᖅ. ᐃᓚᖕᒋᑦ ᐃᓚᒋᓪᓗᓂᖕᒋᑦ ᖁᓚᐅᑦ, ᐃᓚᖕᒋᓪᓗ ᐃᓚᒋᓇᓂᒋᑦ.

ᐅᓂᒃᑳᖅᑎ 3: ᑭᓇᒃᑯᓕᒫᑦ ᐅᑭᐅᖅ ᓄᓇᒋᔭᑦᑎᓐᓂ ᐊᔪᖕᒋᓐᓂᖃᕐᒪᑕ. 
ᐃᓚᖕᒋᑦ ᐊᕐᓇᐃᑦ ᐊᔪᖏᑦᑎᐊᖅᑐᑦ ᑲᒦᖕᓂᒃ ᒥᖅᓱᕆᐊᒃᓴᖅ. ᐃᓚᖕᒋᓪᓗ 
ᐊᖕᒍᑏᑦ ᐊᔪᖕᒋᑦᑎᐊᖅᑐᑎᒃ ᐃᒋᕐᕈᑎᓕᐅᖅᑐᑎᒃ.

ᐅᓂᒃᑳᖅᑎ 1: ᐊᑖᑕᖕᒐ ᖁᓚᐅᓪᓗ ᐅᓪᓚᒃᓴᐃᓐᓇᖅᑐᑎᒃ ᖃᒧᑏᒃ 
ᖃᓂᒋᔮᓂᑦ. ᐊᑖᑕᖕᒐᑕ ᓱᒃᑲᐃᓪᓕᒋᐊᖁᓕᑕᐃᓐᓇᖅᐸᐃᑦ ᕿᒻᒦᑦ 
ᐱᓱᓕᖅᑐᑎᓪᓗ.

ᐊᑖᑕ: ᖁᓚᐅᑦ, ᐃᒃᑯᐊ ᑕᑯᕕᒋᑦ ᕿᒧᔾᔪᕋᓛᑦ ᓄᓇᒥ?

ᖁᓚᐅᑦ: ᐄ, ᐅᖃᐅᔮᑲᓴᒃᑎᐊᖅᑐᑦ!

ᐊᑖᑕ: ᑖᒃᑯᐊ ᕿᒧᔾᔪᖖᒍᖅᓯᒪᔪᑦ ᐅᐊᖕᓇᓃᖖᒑᖅᑐᓂᒃ ᐊᓄᕆᓂᒃ. ᕿᒧᔾᔪᑦ 
ᑕᐅᕗᖕᒐᔅᓴᐃᓐᓇᖅ ᓵᖖᒐᔪᑦ. ᑕᐃᒫᒃ ᖃᐅᔨᔪᓐᓇᖅᑐᒍᑦ ᓇᒦᒻᒪᖕᒑᖅ 
ᐅᐊᖕᓇᖅ.

ᐅᓂᒃᑳᖅᑎ 2: ᖁᓚᐅᑦ ᐊᑖᑕᖕᒐᓂ ᓅᖃᑎᖃᕐᓂᑕᒫᑦ, ᓄᑖᒥᒃ 
ᐃᓕᑦᑎᖃᑦᑕᖅᑐᖅ. ᕿᒧᔾᔪᑦ ᖃᐅᔨᒪᔾᔪᑕᐅᔪᓐᓇᕆᕗᑦ ᐊᔪᖕᒋᓐᓂᐅᒋᓪᓗᓂ 
ᖁᓚᐅᑦ ᐊᑐᕆᐊᖃᓛᕆᓪᓗᓂᐅᒃ. 

ᐅᓂᒃᑳᖅᑎ 3: ᐊᑖᑕᖕᒐ ᑎᒃᑯᐊᖅᑐᖅᑐᓂ ᓄᓇᐅᑉ ᑭᓪᓕᖕᒐᓄᑦ. 

ᐊᑖᑕ: ᐃᒃᑯᐊ ᑕᑯᕕᒋᑦ ᕿᕐᓂᕈᔪᒃᑐᑦ ᓄᕗᔭᐃᑦ ᐃᖕᒋᕐᕋᔪᑦ? 

ᖁᓚᐅᑦ: ᐱᖅᓯᒧᑦ ᓄᕗᔭᐅᓲᖕᒍᔪᓇᖅᑐᑦ!

ᐊᑖᑕ: ᐄᓛᒃ. ᐅᖓᓯᒃᑐᐊᓗᒃ ᓱᓕ, ᑭᓯᐊᓂ ᑕᑯᓐᓈᑦᑎᐊᕐᓚᕗᑦ. 
ᐱᖅᓯᕐᓂᐊᖅᑰᔨᒻᒪᑦ, ᑕᖕᒫᓪᓗᐊᖅᑐᒍ ᐅᓐᓄᐊᖅ.

ᐅᓂᒃᑳᖅᑎ 1: ᖁᓚᐅᑦ ᓱᓕᔪᕆᑦᑎᐊᕐᒪᒍ ᐊᑖᑕᓂ 
ᓄᖅᑲᕆᐊᖃᓕᕐᓂᖕᒋᓐᓂᑦ. ᐅᖓᓯᖕᓂᖅᓵᕐᔪᖕᒨᖅᑐᑎᒃ. 
ᓯᓚᓗ ᕿᕐᓂᕈᔪᒃᑐᒥᒃ ᓄᕗᔭᐃᓐᓇᖃᓕᖅᑐᓂ, 
ᐊᓄᕆᓗ ᓴᖖᒋᓂᖅᓴᐅᓕᖅᑐᓂ. 

ᐊᑖᑕ: ᐅᖕᒐᓯᓐᓂᖅᓴᒨᒃᑲᓐᓂᕈᓐᓇᐃᓪᓕᕗᒍᑦ 
ᐅᓪᓗᒥ. ᐅᓯᖕᒋᐊᕐᓗᑕ ᑐᐱᓕᖅᑕ.

ᐅᓂᒃᑳᖅᑎ 2: ᖁᓚᐅᑦ ᖃᐅᔨᓕᓚᐅᖅᑐᖅ ᐅᑭᐅᖅ ᓄᖖᒍᐊᓂ, ᐊᑖᑕᖕᒐ 
ᐃᒡᓗᓕᒐᔭᖅᑐᖅ ᐅᖅᑰᔪᒦᒋᐊᖃᓕᕈᓂ ᓄᓇᒥ. ᑭᓯᐊᓂ ᐊᐳᑎᖃᖖᒋᓗᐊᕐᒪᑦ 
ᓱᓕ. 

ᐅᓂᒃᑳᖅᑎ 3: ᖁᓚᐅᑦ ᓄᑲᖕᒋᓪᓗ ᐊᔾᔭᖅᓯᓪᓗᑎᒃ ᑐᒃᑑᑉ ᐊᒥᖕᒋᓐᓂᒃ 
ᑐᐱᕐᒨᖅᐸᐃᑦ ᓯᓂᓐᓂᐊᕐᒪᑕ. ᐊᑖᑕᖕᒐᓗ ᓇᑦᑎᒥᓂᕐᒥᒃ ᐊᒡᒍᐃᕗᖅ ᐃᓚᒌᑦ 
ᓂᕆᓂᐊᕐᒪᑕ.

ᖁᓚᐅᑦ: ᐅᕝᕙ ᐊᑖᑕ, ᕿᒦᑦ ᕿᒥᕆᓚᐅᕐᓚᒃᑲ ᓇᑦᑎᕕᓂᕐᒥᑦ. 
ᐅᐃᕐᖓᖅᑐᐊᓘᒐᑦᑕ, ᑭᓯᐊᓂ ᐃᑲᔪᕆᐊᖃᕋᒪ ᕿᒻᒥᓕᕆᑎᓪᓗᑎᑦ.

ᐊᑖᑕ: ᖁᔭᓐᓇᒦᒃ, ᐃᕐᓃᒃ. ᕿᒻᒦᑦ 
ᕿᒧᑦᑎᐊᖅᑐᐊᓘᖅᑲᐅᔪᑦ ᐅᓪᓗᒥ, ᑭᕙᓘᓐᓃᑦ.

ᐅᓂᒃᑳᖅᑎ 1: ᓯᓚᒥ ᕿᒻᒦᑦ 
ᐊᖁᐱᓪᓗᑎᒃ ᐊᖅᓴᑎᑐᑦ ᐸᒥᐅᖕᒋᓪᓗ 
ᓯᒡᒍᖕᒋᓐᓄᑦ ᑎᑭᐅᑎᓯᒪᓪᓗᑎᑦ. 
ᑕᑯᒻᒪᑕ ᖁᓚᐅᒻᒥᒃ, 
ᓇᖕᒋᖅᓯᔪᐃᓐᓇᐅᕗᑦ ᐃᔅᓱᓕᖅᖢᑎᒃ. 
ᖁᓚᐅᑦ ᕿᒦᑦ 
ᓂᕆᑎᑕᐃᓐᓇᕆᓪᓗᓂᒋᑦ ᓂᕿᒥᒃ 
ᐊᑦᑐᐊᓪᓗᓂᐅᓪᓗ ᑭᕙ 
ᐅᐱᒋᓪᓗᓂᐅᒃ.

ᐅᓂᒃᑳᖅᑎ 2: ᑐᐱᕐᒥ, ᖁᓚᐅᑦ 
ᓂᕆᒋᓪᓗᓂ ᓇᑦᑎᕕᓂᕐᒥᒃ. 
ᐱᓕᕆᕐᔪᐊᓚᐅᖅᑐᓂ ᒪᒪᖅᓴᖅᑐᐊᓘᖅᑲᐅᔪᖅ.

ᐅᓂᒃᑳᖅᑎ 3: ᓂᕆᔭᕇᕋᒥ, ᖁᓚᐅᑦ ᐃᕿᐊᖖᒍᐃᔭᐃᓪᓗᓂ ᓄᑲᖕᒋᓐᓂᒃ 
ᑐᒃᑐᖖᒍᐊᓕᐅᖅᐳᖅ ᐊᔭᕌᖅᑐᓂ.

ᐊᑖᑕ: ᐊᑕᐅᓯᐊᖅ, ᒪᒃᑯᑦᑑᑎᓪᓗᖕᒐ, ᐊᐅᓪᓛᓚᐅᖅᓯᒪᔪᖕᒐ ᓯᑯᒃᑯᑦ. ᓯᑯ 
ᖃᐅᔨᓴᕆᐊᖃᓚᐅᖅᓯᒪᔭᕋ ᐅᓈᕐᒥᒃ ᐊᑐᖅᑐᖕᒐ. ᑕᕝᕙᖖᒐᑳᓪᓚᒃ, 
ᐃᒫᖅᑐᖕᒐ! ᐅᓈᕋ ᓱᕋᐃᑲᐅᑎᒋᓪᓗᓂ ᓯᑯᒥ.

ᐅᓂᒃᑳᖅᑎ 1: ᖁᓚᐅᑦ ᐃᖕᒋᑦᑎᐊᖅᑐᓂ ᓈᓚᑦᑎᐊᖅᐳᖅ. ᖃᐅᔨᒪᒐᒥᒃ 
ᓈᓚᑦᑎᐊᖅᐸᑦ ᐊᑖᑕᖕᒐᑕ ᐅᓂᒃᑳᖕᒐᓂ ᐃᓕᑦᑎᓂᐊᕐᒥᔪᖅ 
ᐊᖕᒍᓇᓱᑦᑎᑦᑎᐊᕙᐅᓂᕐᒥᒃ, ᐊᑖᑕᒥᑐᑦ.

ᖁᓚᐅᑦ: ᖃᓄᐊᓗᓪᓕ ᓵᑦᑐᒦᒍᓐᓃᕐᓂᖅᐱᑦ ᓯᑯᒥ?

ᐊᑖᑕ: ᐃᓱᕋᖅᑐᔪᕋ ᖃᐅᔨᒪᔪᐊᓘᓚᐅᕐᒪᑦ ᓯᑯ ᖃᓄᑎᒋ ᐃᔾᔪᑎᒋᒻᒪᖕᒑᖅ. 
ᓇᐃᕙᑦᑐᓂᐅᒃ ᓯᑯ ᓯᑯᒨᕈᔾᔭᐅᓚᐅᖅᓯᒪᔪᖕᒐ ᐃᔾᔪᓂᖅᓴᒧᑦ ᕿᒻᒦᓪᓗ. 

ᖁᓚᐅᑦ: ᐊᔪᖕᒋᑦᑐᐊᓗᒃ ᕿᒻᒥᖅ!

ᐊᑖᑕ: ᑕᐃᓐᓇ ᕿᒻᒥᖅ ᕿᒻᒥᖅᐱᑦ ᑭᕙᐅᑉ ᐊᓈᓇᑦᓯᐊᕆᔪᔭᖕᒐ. ᑕᐃᒫᒃ 
ᕿᒻᒦᑦ ᖃᐅᔨᒪᕙᕋ ᑭᕙ ᕿᒻᒥᑦᑎᐊᕙᐅᓂᐊᕐᓂᖕᒐᓂᒃ. ᖃᖕᒐᑦᑕᐅᑭᐊᖅ, 
ᐃᓅᓕᑐᐃᓐᓇᕆᐊᖃᕌᑎᑦ ᑕᐃᒫᑦᑕᐅᖅ ᐊᓈᓇᑦᓯᐊᖕᒐᑕ ᐃᓅᓕᓚᐅᕐᒫᖕᒐ.

ᐅᓂᒃᑳᖅᑎ 2: ᖁᓚᐅᑦ ᖁᖕᒐᑦᑐᓂ ᐊᑖᑕᒥᓄᑦ. ᖁᕕᐊᒃᑲᒥ ᐊᑖᑕᖕᒐᑕ 
ᐃᕐᓂᕆᒻᒪᒍ ᕿᒻᒥᖕᒐᓗ ᐃᓚᖃᕐᓂᕐᖕᒐ ᐊᑖᑕᖕᒐᑕ ᕿᒻᒥᑦᑎᐊᕙᖕᒐᓂᒃ. 

ᐅᓂᒃᑳᖅᑎ 3: ᓯᓂᒐᓱᓕᕋᒥᒃ, ᖁᓚᐅᑦ ᐅᐱᑉᐳᖅ ᐃᑲᔪᖅᑲᐅᓂᖕᒐᓂ 
ᐅᓪᓗᒥ. ᖁᕕᐊᑦᑕᑉᐳᕐᓗ ᑲᔪᓯᓂᐊᕐᒪᑦ ᐊᐅᓪᓛᕐᓂᕆᔭᓂ. 

Fisheries Jobs
in Nunavut

Cyberbullying

ᐃᖅᑲᓇᐃᔮᖃᕈᒪᓇᔭᖅᑐᖔ: 
ᓂᖅᖠᐅᖅᑎᐅᓂᕐᒥᒃ 

How to Use a 
Compass

Housing around  
the WorldCyberbullying

ᖃᓄᖅ ᑕᒻᒪᕇᒃᑯᑦ 
ᐊᑐᕆᐊᖃᕐᒪᖔᑦ. 

ᓄᓇᕐᔪᐊᕐᒥ 
ᐃᒡᓗᒋᔭᐅᕙᒃᑐᑦ


